
کێ ئەم کتێبەی پێنووسیم؟

ــی  ــاوی )ڕەنگڕێژی ــە ن ــدا ب ــە پانێلێک ــە 17ی  تەمــووزی ٢٠٢٣، ل    ل
ــداری  ــن )دی ــە یەکەمی ــدا( ل ــی کوردی ــە  شــیعری منداڵان ــە ل ژینگ
ــە ســلێمانی بەشــداریم  ــۆ ئەدەبــی منــداڵان( ل لەتیــف هەڵمــەت ب
عەلەکــە  كە ريمــی  دامــە زراوه ى  لایــەن  لــە  دیدارەکــە  کــرد. 
بــە  )ئەنجوومەنــی ئەدەبــی منــداڵان(ی ســەر  بــە هاوکاریــی 
ــوو –  ــلێمانی  بەرێوەچ ــی س ــنبیری منداڵان ــی ڕۆش بەڕێوەبەراتی
دامــە زراوه ى كە ريمــی عەلەکــە، لەلایــەن ئەدەبدۆســت دکتــۆر 

تەها ڕەسووڵەوە سپۆنسەر دەکرێت. 
  دیدارەکــە کــە تایبــەت بــوو بــە ئەدەبــی منــداڵان، )1٢( پانێلیســت 
تێیــدا بەشــدار بــوون و لەتیــف هەڵمەتیــش وتارێکــی جوانــی 
پێشــکەش بــە ئامادەبــووان و میدیــاکان کــرد و هەر لــەو بۆنەیەدا، 

ڕێکخەرانــی ئــەو دیــدارە ئــەو شــاعیرە مەزنەیــان خــەڵات کــرد.
    لــە هەڵســەنگاندم بــۆ کــۆ بابەتــە پێشکەشــکراوەکانی ئــەو 
دیــدارە و تێبینــی و ســەرنجەکانم، گەیشــتمە ئــەو قەناعەتــە، 
ــی  ــزووری گەرم ــەخ، ح ــک و بای ــەت و چەم ــە، وەک باب ــە ژینگ ک
ــە درز و کەلێــن و  ــەڵام ل ــە، ب ــدا هەی ــی کوردی ــە شــیعری منداڵان ل
ــە هێنــدێ دەقــە شــیعردا،  کەنــدڕ و زەنــدوڵ خاڵــی نییــە، بگــرە ل
ــە ســۆنگەی خەمخۆریمــەوە،  خەرەندیشــی تێدەکەوێــت. بۆیــە ل
ــۆم،  ــەت بەخ ــی تایب ــار و پەیام ــاوەن گوت ــی خ وەک ڕەخنەکارێک
ــک. ــە کتێبێ ــەم ب ــۆم بک ــەی خ ــانی بابەتەک ــە ناونیش ــدا، ک بریارم

     ئــەم کتێبــە، کــە جگــە لــە هــزر و بیــری خــۆم، زادەی )55( 

دیاریــی  بــە  ئینگلیزییــە،  و  عەرەبــی  و  کــوردی  ســەرچاوەی 
ــە  ــە ب ــم، ک ــەی دەزان ــە و هاوکارەک ــی عەلەک ــە زراوه ى كە ريم دام
سوپاســەوە، ناڕاســتەوخۆیانە،  پێشــکەش بەمنیــان کــرد. ئەگــەر 
ئــەوان منیــان بــۆ ئــەو دیــدارە  بانگێهشــت نەکردبایــە، ئــەو کتێبــە 

ــا. ــەڵ نەدەهێن ــا ه ــە دونی ــاوی ب چ
   جــا، ڕێکەوتێکــی جوانیــش بــوو، ئــەو ڕۆژەی کتێبەکــەم ئامــادە 
ــە  ــەد، ل ــامان صەم ــران، س ــی قەدرگ ــن، هاوڕێ ــۆ دیزانی ــرد ب دەک
ــە ڕێــی دۆســتێکی ئازیــز، ئامادەیــی خــۆی نیشــان  ــداوە، ل هۆڵەن
ــم.  ــە کتێبەکان ــک ل ــی یەکێ ــتۆگرتنی چاپکردن ــە ئەس ــۆ ل ــوو ب داب

ــوو. ــەو ب ــە نســیب ئ ــە ب ــەم کتێب ــەم جــۆرە خەرجییەکــەی ئ ب
ــی  ــی خوێنەران ــەی ڕەزامەندي ــم، جێگ ــەم کتێبەش ــوادارم، ئ    هی

بــێ.

فازیل شەوڕۆ
 ٢٠٢٣/7/٢9

کۆیە

ڕەنگڕێـژیی ژینـگە 
لە شـیعری منـداڵانی کوردیـدا

بەرکوڵ:

     کەمنیــن ژمــارەی ئــەو زمانناســانەی لــە تێوریــی چونیەتیــی 
لاســاییکردنەوەی  کــە  بــاوڕەدان  لــەو  زمــان«دا  »ســەرهەڵدانی 
ــن   ــن، یەکەمی ــی دێری ــەری مرۆڤ ــتی دەوروب ــی سرووش دەنگەکان
مامۆســتای داهێنــەری زمــان بــووە، کەواتــە، گــەر ئــەو تیۆرییــە بــە 
پەســند و شــیاو بزانیــن، دەبــێ لەدایکبوونــی شــیعر، بــۆ ســەردەمی 
دەنگەکانــی  چونکــە  بگەڕێنینــەوە،  زمــان  بوونــی  دایــک  لــە 
ــگ و  ــک و دەن ــم و ڕزم و مۆزی ــڕ ڕت ــاوازی پ ــان ئ ــت، خۆی سرووش
ســەدای بــە جــۆش و خرۆشــی دڵڕفێنــن؛ چەهچەهــەی بولبــول و 
ورشــە ورشــی گــەڵا و چکەچکــی ســولاو و خووڕەخــوڕی  جۆگەلــە 

ــاد. .  ــا و... ت ــڵپوهۆڕی دەری ــار و ش ــاژەی ڕوب و ه
   جــا لەگــەڵ گەشــەکردنی مێشــکی مــرۆڤ و گۆڕانــی گــوزەران و 
شــێوازی ژیانــی، ســەردەمی چەکەرەکردنــی  ئەفســانە و داســتان 
و حیکایــەت و چیــڕۆک و شــیعری میللــی و بەنــد و بالــۆرە و ...تــاد.، 
ــاوەن  ــە خ ــڕۆ، ک ــەم ڕۆژگارەی ئیم ــە ئ ــا دەگەین ــتپێدەکات، ت دەس
هــەزاران زمــان و گەنجینــەی یەکجــار مەزنــی  بێشــومارین لــە  

ــیفخانە. ــە و ئەرش ــوور و کتێبخان ــگ و کەلت فەرهەن
ــە، ئاســاییە کــە یەکــەم ســەرهەڵدانی ئەدەبــی کوردیــش،     کەوات
و  داســتان  و  ئەفســانە  زارەکــی، ســەرچاوەکانی  ئەدەبــی  وەک 
حیکایــەت و چیــڕۆک و شــیعری میللــی و بەنــد و بالۆرە...تــاد، بــن، 
ــوان  ــی ج ــە و خەرمانێک ــڕۆ خەل ــو ئیم ــە تاک ــە ک ــەش ئەوەی بەڵگ
ــە  ــە،  ب ــەو ئەدەب ــان، ل ــاب وباپیرانم ــە ب ــان  ل ــە قیمەتنەهاتووم و ل

ــاوە. ــۆ بەجێم ــرات ب می

ــدا  ــی کوردی ــە زمان ــە مێــژووی نووســین ل ــتە ک     بەڵگــە نەویس
زۆر دێریــن نییــە، کەواتــە مێــژووی ئەدەبــی تۆمارکراویشــمان 
زۆر دێریــن نییــە، هەرچەنــدە ئــەوە بــە واتــای نەبوونــی ئــەو 
مێــژووی  کەواتــە  نووســین.  ســەردەمی  پێــش  نییــە،  ئەدەبــە 
تۆمارکردنــی  دوای  درەنگتــر  تەواوێــک  منداڵانیــش،  ئەدەبــی 
ئەدەبــی کــوردی کەوتووەتــە بەردەســت. ڕەزا شــوان دەنووســێت:” 
مێــژووی نوێــی ئەدەبــی منداڵانــی کــورد، دەگەڕێتــەوە بــۆ ســەدەی 
ــۆ نیــوەی دووەمــی ســەدەی  ــە تایبەتیــش ب ــردوو، ب بیســتەمی ڕاب
ــاڵ  ــە پ ــورد،  ل ــراوەکانی ک ــاعیرە ناس ــە ش ــک ل ــردوو.  کۆمەڵێ ڕاب
نووســینی شــیعر بــۆ گــەورەکان، منداڵانــی کوردیشــیان فەرامــۆش 
نەکــردوون و  بــە شــیعری ناســک و ئاســان، دڵــی وانیشــیان خــۆش 
هــەژار  گــۆران،  بێکــەس،  فایــق  پیرەمێــرد،  لەوانــە:  کــردووە.  
قانیــع،  جگەرخوێــن،  پێنجوێنــی،  موفتــی  زێــوەر،  موکریانــی، 
ــدار، نــووری شــێخ  کامــەران موکــری، نەجمەدیــن مــەلا، یونــس دڵ
تیرێــژ،  دڵــزار،  ســەبری،  عوســمان  بەدرخــان،  کامــەران  ســاڵح، 

ــد.”1 ــان، … هت ــەدری ج ق
کتێبــی  کــورد،  منداڵانــی  بــۆ  چاپکــراو  کتێبــی  کۆنتریــن      
کــورد  نەمــری  دانانــی شــاعیری  لــە  ە،  )نووبەهــارا بچــووکان( 
)ئەحمــەدی خانــی: 165٠ ـ 17٠7( کــە لــە ســاڵی )168٢( دا، چاپکــراوە. 
مامۆســتا شــاکیر فەتـــاح، هەشــت چیرۆکــی بــۆ منــداڵان، لــە زمانی 
عەرەبییــەوە گۆڕیــون بــۆ ســەر زمانــی کــوردی و لــە ســاڵی )19٣5( 
دا، لــە کتێبێکــدا لــە بەغــدا چاپــی کــردوون. هــەر مامۆســتا شــاکیر 
ــە چــاپ  ــاڵ(ی ب ــی )هاوڕێــی من ــە ســاڵی )1948( دا، کتێب ــاح، ل فەت

1)dengekan.ca/archives/28062

گەیانــدووە. ٢
   لە تیــف هە ڵمــە ت )1947ــــ ( یە كــە م شــیعری بــۆ منــداڵان لــە  ســاڵی 
)1975( نووســیوه  و لــە  ڕۆژنامــە ی )پاشــكۆی عێــراق( دا بــاوی 
كردووه تــە وه ، یە كــە م كۆبە رهە مــی چاپكــراوی بــۆ منداڵانیــش 

ــە  ســاڵی )1979( بــە  نــاوی )جوانتریــن دێ ( چــاپ كــردووه . ل
ــی  ــی منداڵان ــی ئەدەب ــی نوێ ــدا، قۆناغ ــدی من ــە دی ــرێ - ل     دەک
کــورد، وەک قۆناغێکــی ســەردەمیانە و مۆدێــرن، بگەڕێنینــەوە 
ــتە  ــوو ڕش ــە هەم ــە ب ــردوو، ک ــەدەی ڕاب ــتاکانی س ــۆ دوای هەش ب
ــە ڕشــتەکان  ــدە هێنــدێ ل ــە مەیــدان، هەرچەن ــەوە، هات ئەدبییەکان
و  ژمــارە، وەک ڕۆمــان  بــە  بــوون  کــەم  و  بــوون   کــرچ  و  کاڵ 
چیڕۆکــی درێــژ و شــانۆنامە. ئیمــڕۆ، )٢٠٢٣(، خــاوەن ســەدان کتێب 
و ســەرچاوەین دەربــارەی ئەدەبــی منــداڵان. دەتوانیــن نــاوی پتــر 
لــە )7٠( شــاعیر و نووســەر و ئەدیــب، کــە لــەم بــوارەدا بەرهەمیــان 

ــن. ــار بکەی ــە، تۆم هەی

ناوەڕۆکی ئەم لێکۆڵێنەوە:
    جیهانــی ئەدەبــی منــداڵ گەلێــک فــراوان و فرەلایــەن و مــژارە، 
هاســان نییــە، لــە یــەک لێکۆڵێنــەوەی چوارچێــوه داردا ، بکــرێ 
هەمــوو ڕشــتەکانی بخرێنــە ســەر دەزگا و ئاســنگەرییان تێــدا 
بکــرێ، بۆیــە لێــرەدا مــن، لــەم لێکۆڵینــەوەدا، هــەر شــیعری منداڵانم 
ئاســمانی شــیعری منداڵانیــش،  و  ڕووبــەر  بــەڵام!  هەڵبــژاردوە، 
کایەیــە.  و  بــوار  و  فرەدەنــگ  و  فڕەڕەنــگ  و  فــراوان  بایخــۆی 
ــەواوی  ــە کڕۆکــی ت ــدا” کراوەت ــە شــیعری منداڵان ــرەدا »ژینگــە ل لێ

بابەتەکەمــان، لەبــەر ئــەوەی:

٢ ( سەرچاوه ی پێشوو.

• ژینگــە بایەخێکــی هێنــدە بــەوەج و بــەکاری لەســەر ژیــان 	
ــە  ــدا هەیــە، کــە ڕۆژ نییــە، ل و بوونــی ئێمــە بوونــەوەر و گەردوون

ــەر و ســەکۆکانی ســەردەمدا قســەی لەســەر نەکــرێ. مینب
• ژینگــە، ئیمــڕۆ،  پانتاییەکــی  فراونــی  لــە شــیعری منداڵانــدا 	

بــە تایبەتــی و لــە ئەدەبــی وانــدا بــە گشــتی  دادەپۆشــێ.
• لەســەرکراوە. 	 بابەتــە زۆرکــەم، ڕەخنەکارانــە کاری  ئــەم 

ــەوەی  ــەوە و توێژین ــە لێکۆڵین ــی ب ــە دەوڵەمەندکردن ــە ب عەوجەی
ئەکادیمییانــە و ســەردەمیانەی پووخــت و بــە ســوود.

• ئاگادارکردنــەوەی شــاعیران و نووســەرانی ئــەو مــژار و 	
بــوارە، لــە ڕەهەنــد و بایــەخ و ڕووبــەر و ســەنگ و قیمەتــی ژینگــە، 
ــی  ــە تایبەت ــێ، ب ــوێ ب ــێکی ن ــەوان، ئەزموونبەخش ــۆ ئ ــێ، ب ڕەنگب
ئەگــەر بێشــەرم و شــکۆ، لایەنــە لاوازەکانــی دەقەکان، لــەم ڕووەوە 
دەستنیشــان بکرێــن و ڕووە پڕشــەنگدارەکانیان ڕۆشــنیان بخرێتــە 

ســەر.
• دەکــرێ، ئــەم کتێبــە بکرێتە کانــگا و ژێدەر، بــۆ لێکۆڵینەوە و 	

توێژینــەوەی بــەر فراونتــر، تەنانــەت بکرێتــە بابەتــی خوێندکارانــی 
خوێندنــی بــاڵا لــە قۆناغــی ماســتەر و دکتــۆرا لــە بــواری ئەدەبــی 

منداڵاندا.

ژینگە و ژینگەی منداڵ

مەبەست لە »ژینگە« چییە؟

نییــە  لــە زاراوە ســازیدا وشــەی »ژینگــە« کــە زۆردەمێــک      
لــە هەمــوو فەرهەنگێکــی کوردیــدا  زاران و  کەوتووەتــە ســەر 
ــە  ــە دەکات ــە«، ک ــن + گ ــە »ژی ــدراوە ل ــەیەکی لێک ــت،  وش نابینرێ
ــە  ــووە ب ــن، ب ــانکاریی ئاخاڤت ــۆ ئاس ــە ب ــوێن«؛ »کا« ل ــان + ش »ژی
ــە فەرهەنگــی  ــە زۆر وشــەی دیکەشــدا دەبینرێــت. ل »گــە«. وەک ل
ــان،  ــی، ژی ــای »زینده گ ــە وات ــن«: ب ــەی »ژی ــەدا، وش ــە بۆرین هەنبان
ژێ« هاتــووە و  وشــەی »ژیــار« بــە واتای »زیندەگی شارەســتانیانە« 

هاتــووە. ٣
ــی  ــوار، دۆراه ــە: جی ــووە: »ژینگ ــادا هات ــی ئەناهیت ــە فەرهەنگ     ل
– دۆروبــەر، دوربــەر – دەورەبــەر، ژیانگــە- شــونوار، شــوێنەواری، 

ــد.«4 ناوەن

ــۆ دوو  ــە ب ــدا، ئاماژەی ــە کوردی ــە« ل ــک، »ژینگ ــەڵام وەک چەم     ب
زاراوەی جیــاواز:

یــەک: دەوروبــەر )Environment(:  کــە ئاماژەیــە بــۆ ئــەو  ناوەنــدە 
سروشــتییە هاوســەنگەی کــە زینــدە بوونــەواران بــە هاوســەنگی 
تێیــدا دەژیــن و پێکدێــت لــە کۆمەڵێــک هــۆکار و گۆڕانکاریــی 
کیمیایــی و فیزیکــی و بایۆلــۆژی لــە چوارچێــوەی جوگرافیــای 

بوونەوەرانــدا.
ــود  ــە یاخ ــتی ژینگ ــای زانس ــە وات ــی )Ecology(: ک دوو: ژینگەناس
زانســتیانەی  لێکۆڵینــەوە  بــە  تایبەتــە  دەدات.  ژینگەزانــی 

٣ ( هەژار، هەنبانە بۆرینە، تاران، ل. ٣.٢ / 4٣٢
 4) https://ferheng.info/alfba/22998/



14

پیکهاتەکانــی ژینگــە، دیاریکردنــی کار و چالاکییەکانــی مــرۆڤ 
لــەو ژینگەیــەدا. ئــەم زاراوەش لــە ســاڵی )1866( لــە لایــەن زانــای 
واتــای  بــە   ”Oikos“ داهێنــراوە؛   هایــكڵ   ئە رنســت  ئەڵمانــی 

“logos” بــە واتــای »زانســت« دێ.5 »خانــوو« یــان »مــاڵ«، وە 
ــی زۆری  ــق و پۆپ ــدراوە، ل ــەم زانســتە زۆر بایەخــی پێ ــڕۆ ئ     ئیم
)Environment Sciences( ؛   ژینگــە   زانســتەکانی  لێبووەتــەوە. 
بــە  پەیوەندیــدارن  کــە  زانســتانەی  ئــەو  هەمــوو  لــە  بریتییــە 
ــی،  ــی، زیندەوەرزان ــی، کەشناس ــتی زەویناس ــەوە وەک زانس ژینگ
ــد.  ــا و... هت ــاو، دەری ــووری، دارســتان، ئ ــا، خــاک، ئاب ــک، کیمی فیزی
بوارەکانــی ســەردەم،  زۆربــەی  نێــو  پەڕیوەتــە  ژینگــە  زاراوەی 
ــی، ژینگــەی مــرۆڤ،  وەک ژینگــەی ئەســتێرەیی، ژینگــەی دەروون
ژینگــەی تەیروتــوار، ژینگــەی ڕووەک، ژینگــەی پزیشــکیی، ژینگــەی 
منداڵ...تــاد.. هەرچــی “ئیکۆسیســتم”ە )Ecosystem(  بریتییــە لــە 
ــتنەوەی  ــی خۆڕێکخس ــا و مەرج ــا و بنەم ــا و ڕێس ــک یاس کۆمەڵێ
تاکــی کۆمەڵگەیەکــی زینــدوو و پەیوەندییەکانــی لەگــەڵ خەڵکانی 
دەوروبــەر و ئــەو شــوێنەی تێیــدا دەژی بــە هەمــوو ڕووەک و 
بوونەوەرکانــی دەوروبــەر و  بــە دۆخــی کــەش و هەواوەشــەوە.6
   ژینگــەش  دوو جــۆرە: ژینگــەی سرووشــتی و ژینگــەی دەســتکرد. 
لــە شــاخ و داخ و  دیــارە ژینگــە سرووشــتییەکە خوداکردەیــە 
ــا و دارســتان و ئاســمان و خــۆر و ئەســتێرە...تاد،  بیابــان و دەری
دەســتکردەکەش، شــار و گونــد و کارگــە و  کارخانــە و  باڵەخانــە و 

ــەوە. ــە دەگرێت ــتکردەکانی دیک ــە و  شتەدەس فڕۆکەخان

 5) zzhinga.blogspot.com/p/zhinga-chya.html
 6) education.nationalgeographic.org/resource/ecosystem/

ئایە منداڵ ژینگەی خۆی هەیە؟
  

  زاراوەی )ژینگــە( ڕووبــەر و پێناســەیەکی فراونتــری هەیــە لەوەی 
خەڵکــی عــەوام پێی ئاشــنان، وەک ئەو شــوێن و دەوروبەرەی تێیدا 
دەژیــت. ڕاســتە تــۆ لــە شــارێکی گــەورە، یــان لــە شــارەدێیەک، یــان 
لــە گوندێکــی لاچــەپ دەژیــت و ژیــان بەســەر دەبــەی، بــەڵام هــەر 
ئــەو دەوروبــەرە، ژینگــەی تــۆ نییــە. ژینگــەی )بــوون(ی تــۆ گەلێــک 
لــەوە فراوانتــرە، ســنوور دەبەزێنێــت بــۆ شــارە دوور و مەملەکەتــە 
دوورەکانــی دەرودراوســێ، بگــرە بــۆ کیشــوەرەکانی دیکــە، تــا 
دەگاتــە هەســارە و کــۆی گــەردوون. جــاران گــەر کانــی و کانیــاوی 
ــان وشــکیکردبایە، دەبــووە خــەم و کێشــە و دژوواریــی  گوندەکەت
خەڵکــی ئاوایــی ئــەو گونــدە، ئیـــمڕۆ لە ســارای ئەفریقیــا گەردەلول 
هەڵــکات، یــان لــە پاکســتان لافــاو هەڵســێ، یــان لــە ئەندەنووســیا 
ــێ.  ــد دەب ــوەش زەرەرمەن ــەی ئێ ــەوە، کوێرەدێیەک ــڕکان بتەقێت گ
شــەپۆلی موگناتســی خــۆر و جوولــەی چەقــی زەوی و ڕژانــی 
گەلەســتێرەکانی ئاســمان،  ناهاوســەنگیی بەرگــەی ئاســمان  و 
ڕەنگــە تیشــکە ســەرو وەنەوشــەییەکان و خــوار وەنەوشــەییەکان 
...هتــد. کاردەکەنــە ســەر هەناســە و ئــاو و هــەوای وڵاتەکــەی تــۆ. 
ــەکردنی  ــردن و گەش ــی )پارێزگاریک ــەخ بەلایەن ــر بای ــا پت ــە ت بۆی
ــان  ــەرک و چالاکــی و خەونەکانم ــێ ئ ــن کەمــە و دەب ژینگــە( بدەی

فروانتــر و تۆکمەتــر و داهێنەرانەتــر بکەیــن.
ــی دیکــە هەناســە دەدات و  ــەوەرە و وەک ئەوان     منداڵیــش بوون
دەخــوا و دەخواتــەوە و دەبینێــت و بــۆن دەکات و تــام دەکات ....

تــاد.  کەواتــە هــەم پێویســتی بــە ژینگەیــە و  هــەم ژینگــەی تایبــەت 
بــە خۆشــی هەیــە.

     دەکــرێ، بڵێیــن، جیاوازیــی لــە نێــوان ژینگــەی منــداڵ و ژینگــەی 
ــان  ــە ژینگەم ــەک تاک ــە هــەر ی ــە ئێم ــە ک ــەورە، ئەوەی ــی گ مەمانان

هەیــە، بــەڵام منــداڵ )٢( ژینگــەی هەیــە. چــۆن؟
    زاراوەی )منــداڵ( لێــرەدا تــا دوای تەمەنی هەرزەیش دەگرێتەوە. 
ژینگــەی یەکەمــی منــداڵ ئــەو سرووشــت و دەوروبەرەیــە کــە 
قوتابخانــە،  منــداڵان،  باخچــەی  مــاڵ،  دەژی:  تێیــدا  )ئێســتا( 
دەورەبــەری مــاڵ، ئــاژەڵ، ڕووەک و ســەوزاییەکان ....تــاد. دەکــرێ 
ــاو بنێیــن )ژینگــەی کاتــی، یــان ژینگــەی ســەردەمی  ئــەو ژینگــە ن
منداڵــی(. ژینگــەی دووەم؛ )ژینگــەی ئایندەیــە( کــە ڕاســتەوخۆ 
بەرهــەم و درێژەپێــدەری ئــەو ژینگەیــە کــە لەســەردەمی منداڵــی 
ــا  ــی کــردوە! وات ــان شــێواندویەتی و کاول ــزگاری لێکــردەوە، ی پارێ

ــییەکەی(. ــە هەمیش )ژینگ
   کەواتە ژینگە هەمیشــییەکە، بەرهەمی هۆشــیاریی و کار و ئەرک 
و خزمەتــی ژینگەکــەی ســەردەمی منداڵییــە. جوانیــی یەکە میــان 
لــە جوانیــی دووەمیانــدا دەرکــەوێ و تەڵخــی و وێرانەییشــیان 

بەهەمــان شــێوە.
ــارەی  ــچ دەرب ــداڵ، هی ــە من ــن، ک ــەوە بزانی ــێ، ئ ــدا دەب ــە پێش     ل
ــەو  ــێ ل ــۆ دەب ــی ب ــی. نازان ــت نازان ــەر و سرووش ــە و دەوروب ژینگ
گونــدە لــەو شــارەدێیە یــان لــەو گەڕەکــەی ئــەو شــارە گەورەیــە دا 
ــە و  ــان هــەر وەک مــاڵ و قوتابخان ــێ هەمــوو جیه دەژی؟ وادەزان
گەڕەکەکــەی خۆیانــە. خــۆ کــە ســەیری ئــەو جاڕنامــە و بەیاننامــە 
باڵادەســتەکان  زەبەلاحــە  ڕێکخــراوە  کــە  دەکەیــن  جیهانیانــە 
ئامادەیــان دەکــەن و دەریــان دەکــەن، زۆر کــەم ئامــاژە بــە )ژینگەی 
منــداڵ( دەکرێــت. دەبــێ لــە نێــو دێڕەکانــدا، بــە دوای ئــەو بەنــد و 
بڕگــە و خاڵانــەدا بگەڕێیــن کــە بــاس لــە ژینگــەی منــداڵ دەکات. بــۆ 

نموونــە لــە جاڕنامــەی مافــی مــرۆڤ، کــە نەتــەوە یەکگرتــووەکان 
دەریکــردوە، هیــچ ئاماژەیەکــی ڕاســتەوخۆی  بــۆ ژینگــەی منــداڵ 
نەکــردوە، لــێ لــە بەنــدی  )6( دا، مافــی ژیــان و مانــەوە باســکراوە، 
لــە بەنــدی )٢4( دا، مافــی تەندرووســتی و لــە بەندەکانــی )٢8 و 
ــدی )٢7( ئاســتیی ژیانێکــی شــیاو و  ٢9( دا، مافــی خوێنــدن و بەن
گونجــاو. جــا چونکــێ منداڵێــش بەشــێکە لــە پێکهاتــەی خێــزان و 
کۆمــەڵ، دەکــرێ بڵێیــن، ئــەو مافانــە )دەبــێ( منداڵێــش بگرێتــەوە. 
     جاڕنامــەی )مافــی منداڵ(یــش لــە گاڵتەجاڕییەکــی پــووچ 
بــەولاوە، هیچــی دیکــەی تێــدا نییــە بــۆ منــداڵ.  داتاکانــی جیهانــی 
لــە )٢٠٢٣( دەڵێــن پتــر لــە )16٠( ملیــۆن منــداڵ کاری قورســیان 
ــاڵی  ــج س ــەن پێن ــی تەم ــۆن منداڵ ــە )657( ملی ــر ل ــت،  پت پێدەکرێ
نەچوونەتــە قوتابخانــە،  پتــر لــە )118( ملیــۆن کــەس ئــاوارە و 
دەربــەدەرن لــە جیهــان، پتــر لــە نیوەیــان منداڵــن، ئــەوە لــە دەرد و 

ــە! ــەر مەپرس ــداڵان  ه ــییەتیی من ــی و برس نەخۆش

شـیعر و ژینگە

 شـیعر و ژینگە:
 

ــە زۆر  ــیعر و ژینگ ــوان ش ــی نێ ــارەی ئاوێتەی ــردن دەرب     وتووێژک
دێرینــە، دەگەڕێتــەوە بــۆ ســەردەمی ئەفلاتــون و هیبۆکــرات و 
ئەرســتۆ وە تیوفراســتوس )Théophraste( کــە شــاگردی ئەرســتۆ 
بــووە و توێژینــەوەی دەربــارەی  پەیوەندیــی نێــوان بووەنەوەرکان 

کــردوە.7
   گــەر بمانــەوێ بــە وردی کنــە و پشــکنینی ئــەو پەیوەندییــە 
بکەیــن دەبــێ ســەر بــە ئەدەبــی گریــک و یۆنانــی دێریــن داگریــن، 
ــی  ــە چە مــک و ئامانج ــەوان ڕۆژگارێک ــوفەکانی ئ ــە فەیلەس چونک
شــیعرییان پێناســە و دیــاری کــردوە و لــەوە بوونەتــەوە کــە ژینگــە 
دایکــی شــیعرە و توانــای  ئاڕاســتەکردنی مرۆڤەکانــی هەیــە بــەرەو 
چاکــە و خراپــە، دەبینیــن ئەفلاتــون هۆشــداری لــە شــاعیران و 
شــیعرەکانیان دەدات؛ چونکــە بــە بــڕوای ئــەو، خورافاتــەکان  و 
بابەتــە نزمــەکان بەرەوپێــش دەبــەن کــە سروشــتی مرۆڤــەکان 
گەنــدەڵ دەکــەن و ئــەو حوکمــەش دیــارە  ئەنجامــی تێبینییەکــی 
ڕەخنەگرانــەی  ئەفلاتونــە لــە واقیعــی زینــدووەوە ســەرچاوەی 
گرتــووە. لــە بەرامبــەردا، دەبینیــن ئەرســتۆ لــە ڕوانگەیەکــی نوێــوە 
ســەیری پەیوەندییەکــە دەکات و لــە ڕێگــەی هۆشــیارییەوە لــە 
سروشــتی شــیعر دەڕوانێــت.8 ڕاســتە، واتــە لەســەر بنەمــای خەیاڵ، 
کــە مــەرج نییە لەگــەڵ واقیع و ڕاســتییەکانیدا بگونجێــت،  بەڵکوو 
دەتوانێــت لــەوە تێپەڕێــت، یەکەمیــان بــە هەوڵــدان بــۆ کامڵبــوون 
لــە خــودی واقیعــدا و دووەمیــان پێــوەری شــیعریی شــیعر خاڵــی 

7) zzhinga.blogspot.com/p/zhinga-chya.html  
8( أحمد المنياوي: جمهورية أفلاطون، ص  1٢8

ســەرەکی پیشەســازییەکەیەتی، بــەڵام لــە هەمــان کاتــدا ئــەو ژینگە 
فیکرییەمــان بــۆ ئاشــکرا دەکات کــە تێیــدا ســەرچاوەی گرتــووە لــە 
ڕێگــەی ئــەوەی کە لــە ڕووی چەمکی شــیعرەوە ئامــاژەی پێدەکات، 
ــەو دەرەوە  و بنەمایــە لەســەر وێناکردنــی ئــەوەی کــە مەبەســت ل
چییــە، کــە تێیــدا دەرەوە بــە شــێوەیەکی ئاوێتەیــی جیــاوازی 
خــودی  دەرەوه ی  لــە  شــیعرییەکان  کەرەســتە  واتــە  هەبــووە. 
شــاعیر دەســتدەکەون، ئــەو )دەرەوەیــەش( بێگومــان ئاماژەیــە بــۆ 
دەوروبــەر کــە ئێمــڕۆ ناویــان لێنــاوە ژینگــە. ئاوێتەبوونــی توخمــە 
دەرکییــەکان لەگــەڵ خەیــاڵ و ســرووش و هەســت و نەســت و 

زمانــی شــاعیر. وەک بڵێــی شــاعیر فۆتۆگرافــەر بــووە.
   لــە نێــوان ژینگــە و شــیعردا، کۆڵەگەیەکــی هاوبــەش هەیــە، 
کــە  فەلســەفییەکەی  واتــا  بــە  هۆشــیارییە،  جیهانــی  ئەویــش 
وزەیەکــی خودییــە بــۆ تیگەیشــتن لــە دەورووبــەر و مــرۆڤ و 
جهانــی دەوروبــەر. نەبوونــی ئــەو هۆشــیارییە، تێڕامانــی ئێمــە 
ــە  ــەو هۆشــیارییەش ل ــە ســفر، ئ ــەر یەکســان دەکات ب ــۆ دەوروب ب
دوو شــێوەدا خــۆی دەنوێنــێ، هۆشــیاریی تێگەیشــتنیی، واتــا 
شــیتەڵکاری و لێکدانــەوه  و ڕاڤەکردنــی دەوروبــەر. وە هۆشــیاریی 
هەســتەوەره کان، ئــەو شــتانەی کــە بــە هەســتەوەرەکان تێدەگەیــن 
وەک هەنــە. بــەم شــێوەیە هەرچــی دەق هەیــە دەرهاویشــتەی 
ئاوێتەبــوون و بەریەککەوتنــی ئەو دوو هۆشــیارییەیە، بە درێژایی 
ــد  ــک، هەرچەن ــوو دەقێ ــە ی هەم ــەو واتای ــی، ب ــژووی مرۆڤایەت مێ
نــوێ و داهێنەرانەبــێ، بنــج و ڕەگێکــی دەچێتــەوە ســەر ئــەو دوو 
هۆشــیارییە کەڵەکەبــووەی هــزری مــرۆڤ. ئەگــەر وانەبووایــە، 
ــو  بۆچــی  شــاعیرانى پێــش دوو هــەزار ســاڵ، شــیعرەکانیان وەک
هــی ئــەم ســەردەمە نیــن؟ خــودی مــرۆڤ خاوەنــی چەندیــن توانــا 

و هێــز و بەهرەیــە، کــە  لەڕێــی هۆشــیاریی لــە پراکتیزەکردنیانــدا 
ــدا دەکات و بەرهــەم  بــە شــێوازی هەمەچەشــن، مامەڵەیــان لەگەڵ

ــێ.9 ــوێ دەخولقێن ــی ن ــدن و داهێنان و ئەفران
    دەبینیــن )ئامەنۆئیــل کانــت 17٢4 - 18٠4( لــە باســکردنی پرســی 
بەکاردەهێنێــت،  “تێگەیشــتن و خەیــاڵ”  هۆشــیاریدا، چەمکــی 
وەک چــۆن عەقــڵ و هەســت، تێکــەڵ دەکات و پێــی وایــە زانینــی 
ــە ئەزمــوون  ــی ل ــەوە، کــە ماددەکان ــە عەقڵ شــتەکان پەیوەســتە ب
ــۆی  ــڵ داینەم ــە عەق ــت. وات ــتیارەکانەوە وەردەگرێ ــوارە هەس و ب
ــە هەمــان کاتیشــدا دەرهاویشــتەیە و دەرئەنجامــە،  تێگەیشــتنە، ل
دەرئەنجامێکــی  نوێنەرایەتیــی  کــە  زانســتەیە  ئــەو  هەروەهــا 
دەروونــی دەکات، کــە دەوروبــەر ژێدەرەکەیەتــی. ئــەو دەڵــێ هــزر 

ــە: ــی هەی ــە )٣( ئەرک ــتنە ک ــی تێگەیش مەلەکوت
هەیــە  هەســتپێکراو  هەرچــی  کــە  حســییە  توانســتێکی    )1

وەریدەگــرێ.
٢(  وێناکێشــی ئــەو ئیمیجانەیــە کــە خــۆی خەیاڵــی دەکا یــان 

دەکا. وێنــای 
مەیلــی  و  هەیــە  حەقیقەتەکانــی  کەشــفکردنی  توانــای   )٣
بیرکردنــەوەی تێڕامانــی هەیــە بەمەرجــێ هزرەکــە بیگــەرد و ڕوون 

ــێ.1٠ ــاک ب و پ
ئەمانــەش، بە شــێوەیەکی ناڕاســتەوخۆ، میکانیزمــی وەبەرهێنانی 

شــیعرن لە هــزردا.

ــلوب  ــة والأس ــات الإبداعي ــي بالعملي ــر الوع ــر، أث ــي عام ــد فتح ــن محم 9( أيم
ــوراه، قســم  ــاءة حــل المشــكلات، مخطــوط رســالة دكت الإبداعــي فــي كف

ــر، ٢٠٠٢ ص 4. ــرة، مص ــة القاه ــة الآداب، جامع ــس، كلي ــم النف عل
1٠( حبيب الشاروني: بين برجسون وسارتر، دار المعاريف، الاسكندرية،  196٣، 

ص 7٣

و  ئاڵۆزتــر  لــەوە  زۆر  شــیعر  و  ژینگــە  نێــوان  ئاوێتەیــی       
ــدا  ــە و تەوەرەیەک ــد بڕگ ــە چەن ــانی ل ــە هاس ــرە، وا ب گرێکوێراویت
بۆمــان یەکلایــی بکرێتــەوە. چونکــە دوو جیهــان، وەک دوو هەوری 
ڕەشــی بەهــاری لــە ئاســمانی هــزردا، خــۆ بەیەکــدی دادەدەن:  پەڵــە 
هــەوری ڕەهەنــدی هونــەری و پەڵــە هــەوری ڕەهەنــدی بابەتی وەک 
لــە ژینگــەدا حزووریــان هەیــە، یەکەمیــان لــە هــزر و دووەمیــان لــە 
سرووشــت ـ دەرەوی هــزر. لێــرەدا ڕۆڵ و بایەخــی زمان و شــێوازی 
بێگومــان  دەســتپێدەکات،  داڕشــتن  و  دەربڕیــن  و  گوزارشــت 
ئەمانــەش ڕایەڵــەن لەگــەڵ جیهانــی هۆشــیاری و ناهۆشــیاریی 

ــەوە: ــووت دەکەن ــەر ق ــرەدا س ــیار لێ ــدان پرس ــدا. چەن دەقنووس
• شــاعیر چەنــد درک بــە سرووشــتی داهێنەرانــەی خــۆی 	

دەکات؟
• ــە 	 ــە ل ــی ک ــە هزرییەکان ــر کاری بابەت ــە ژێ ــدە دەکەوێت چەن

ــردوون؟ ــدا ئاماریک ناخی
• چەنــد بــەو ژینگــە ئاشــنایە کــە دەیــەوێ بیکاتە کەرەســتەی 	
خۆی؟
• ــن و 	 ــەو دەربڕی ــای ئ ــە  توان ــە، ک ــەو زمانەی ــاوەن ئ ــە خ ئای

گوزارشــتە بــێ، کــە لــە ناخیــدا هەڵیگرتــوە یــان ئامــادەی کــردوە؟
• و 	 سیاســەت  و  کۆمەڵــگا  و  سروشــت  ژینگــەی  مــادام  

کولتــوور و مێــژوو،  میراتــە، شــیعر لــە کوێــوە، لەگەڵیانــدا،  دەســت 
بــە کارلێککــردن دەکات؟

•  ئەو کارلێککردنە چۆنە؟ 	
•  پێگــەی دەقنــووس چییــە، کاتێــک هۆشــیاریی شــیعری 	

خــۆی لــە چوارچێــوەی بازنــەی ژینگەیــی تایبەتــدا دادەمەزرێنێت؟
• ــدا 	 ــە دەق ــی ل ــدە گۆڕانکاری ــەدا چەن ــە ژینگ ــی ل گۆڕانکاری

بــەدوای خۆیــدا دەهێنێــت؟ لــە ئاســتی وشەســازاییدا؟ لــە ئاســتی 
ــدا؟ ــە ئاســتی داهێنان هزریــدا ؟ ل

پەیوەندیی نێوان شاعیر و ژینگە:
   

 گــەر بپرســن وەزیفــەی شــیعر چییــە؟ دەکــرێ بڵێیــن، دۆزینــەوه  و 
ــان و گــەردوون، ئەرکێکــی  ــە شــاراوەکانی ژی کەشــفکردنی نهێنیی
ــە بۆتــەی زمانێکــی تایبــەت کــە پێیدەگوتــرێ  ســەرەكی شــیعرە، ل
زمانــی شــیعریی، زمانێــک کە هەر شــاعیر پێــی ئاشــنایە و دەیزانێ. 
جــا دۆزینــەوەی ئــەو نهێنییانــەی ژیــان و گــەردوون، زەحمەتــە 
بەبــێ نغرۆبــوون لــە جیهانــی عیرفانــی شــیعر؛ بەبــێ گەیشــتن بــە 
ــە؛  ــی نیی ــە فەرهەنگ ــک ک ــیعر – زمانێ ــی ش ــی پاک ــەی زمان تۆقەڵ
بەبــێ جیاکردنــەوه ی حەقیقــەت لــە خەیــاڵ؛ بەبــێ خوێندنــەوه ی 
ســۆفیگەرانەی سرووشــت – بــە هەمــوو پێکهاتەکانییــەوە لــە 
نێویانــدا پێکهاتــە ڕۆحییــەکان.  بۆیــە ناســینەوە  و پێناســەکردنی 
دەقــە شــیعری ڕەســەن و شــاکار زۆر لــەوە زەحمەتتــرە بــە چەنــد 
ــدا. ــە ڕەخنەلێگرتن ــە داڕشــتنی دەقــەدا و چ ل پەیڤێــک بکــرێ چ  ل

    ئــەم خاڵانــەی ســەرەوە هەمــوو کلیلــی داهێنــان و ئەفراندنــن لــە 
شــیعردا، داهێنانێــک کــە هەزار و یــەک دەرگا و هــەزار و یەک کلیلی 
هەیــە و قــەت هیــچ ســنوور و تخوبێکــی نییــە و نەبــووە و بــە قــەد 
ــەو  ــی ئ ــا گوڕین ــە. ج ــەردوون واڵا و فراوان ــی گ ــی و فراوانی واڵای
واقیعــە  بــۆ شــکڵ و ڕوخســارێک کــە پێشــر بوونــی نەبــووە، هــەر 
بــە هونــەر دەکرێــت بــە هەمــوو وێنەکانیــەوە. بۆیــە جائیــزە گــەر 
بڵێیــن، پەیامــی شــاعیر، پەیامــی پێغەمبەرانــە، چونکــە گرنگــی بــە 

ژیــان و ئاینــدەی مــرۆڤ و بوونــەوەر و گــەردوون دەدا.
    لــە کــۆی خــڕ ڕشــتە ئەدەبییەکانــدا، هیــچ دەقنووســێک بــە 
قــەد شــاعیر ئــازاد نییــە لــە دەربڕیــن و شــێوازی دەربڕیــن و 
ــەو  ــە ئ ــرە پرســیارێک یاخەمــان دەگــرێ: ئای ــدا. لێ ــی دەربڕین زمان
ئازادییــە چەنــدە پێگــە و مەقامــی شــاعیری بــەرز و باڵاکــردوە 
یــان بــە ئەرزیــداداوە و ملــی شــکاندووە؟ ئایــە ئــەو ئازادییــە 
ــەس  ــە ک ــە، ک ــت و بێتخوب ــە و بێدەربەس ــنوورە ڕەهای ــەو س ــا ئ ت
نییــە پێداچوونــەوەی لەگەڵــدا بــکات؟ ئەگــەر هــەر شــاعیرێک 
ــەم  ــە، ه ــووە، چونک ــەدا چ ــەوا بەهەڵ ــە، ئ ــێ وای ــاوەڕەدا ب ــەو ب ل
پەیامگــر، هــەم ڕەخنــەکار، هەمیشــە وەک ڕەقیــب و چاودێــر 
ــەو  ــە و ورتەیەکــی ئ بەسەرســەریەوە ڕاوەســتاون و هەمــوو جول
ــە  وردە حیســابی بــۆ دەکــرێ. ئــەدی کێنــە ئەوانــەی، شــاکارەکان ل

پووچــکارەکان جیادەکەنــەوە و دەیــان نرخێنــن؟
   ئــا، لێــرەدا، ئــەو شــاعیرانەی، پتــر خوولیــای دەقــی ژینگەییــن - 
گــەر ئــەو زاراوەیــە شــیاو بــێ، دەبــێ خۆیــان ئامادەکــەن بــۆ وەڵام 
دانــەوەی چەپکێــک پرســیار، کــە ڕەنگــە هاســان نەبــن، هەرچەنــدە 

ئێمــە هەرگیــز شــاعیر ناکەیــن بــە بەرگــدروو.
ئەگــەر هۆشــیاری جۆرێــک بــێ لــە بیرکردنــەوە، ئــەوا لــە دەقــدا،  	

کاریگەرییەکــەی لــە کوێدایــە؟
ــی  	 ــدگا؟ کاریگەری ــان دی ــی ی ــی زمانەوان ــتی گۆڕان ــەر ئاس لەس

ژینگەیــی چییــە لەســەری؟ و کاریگەرییەکــەی وەک ئامــراز چۆنــە؟
ئامانجی شیعر چییە لە تەوزیفکردنی ژینگەدا؟ 	
و  	 هونــەری  توانســتە  بەکارکردنــی  توانــای  ئــەو  چەنــدە 

زامانەوانــی و خەیاڵــی و دەیدەوانییــە هەیــە لــە کەشــفکردنی 
ژینگەیــە؟ ئــەو  نهێنییەکانــی 



25

ئایــە شــاعیر بــە ئاگایــە کــە ژینگــە هەمیشــە بەشــێکی دەکەوێتە  	
نێــو جوگرافیــای کەلتــووری نەتــەوە و خێــڵ و ئێــڵ و کۆمەڵــگا؟ و 

چەنــدە پێیــان ئاشــنایە؟
ڕووچوونــە نێــو ژینگــە، جیــاوازی هەیــە لەگــەڵ خوێندنــەوەی  	

ڕووکەشــانەی ژینگــە، چەنــدە شــاعیر لــەوە بــە ئاگایــە؟
 لــە ناخــی شــاعیردا ئایدەلۆژیــا، هــەر ئایدەلۆژیایــەک بــێ،  	

ــەنگ  ــۆن هاوس ــەوێ؟ و چ ــە دەردەک ــی ژینگەییدای ــوێ دەق ــە ک ل
دەکرێــن؟

ــا  	 ــاعیرە توان ــەو ش ــدە ئ ــە، چەن ــاعیر دژە ژینگەی ــە ش ــار هەی ج
و بوێــری ئــەو دژایەتیکــردن و بەربەره کانــی و ئەنتــی ژینگــەی 

ــە؟ تێدای
ــوان  	 ــە نێ ــە ل ــان چیی ــی داهێن ــی دەق و ڕۆڵ ــە مۆدێرینەکردن ب

ژینگــە و شــیعردا؟
ژینگــە پێکهاتــەی تێدایــە، لەوانــەش پێکهاتــەی داهێنەرانــە  	

ــووری و  ــی کولت ــدە لایەن ــەوە، چەن ــە ژینگ ــیعر ب ــی ش و پەیوەندی
دەروونــی و جوانکارییەکانــی کاریــان لەســەر دەکــرێ؟

گۆڕانکارییــە  	 لەگــەڵ  و  شــیعریدا  ئاســتی  لــە  گۆڕانکاریــی   
دەڕوات؟ هاوتەریــب  ئایــە  ژینگەییەکانــدا 

شــاعیر ســنووری ئیکۆلــۆژی چەنــدە لــە ڕووی جوگرافــی و  	
دەروونــی و واقیعــدا؟ هــەر ناوچەیــی تەڕاتێــن دەکا یــان جیهــان و 

گەردوونیەتیشــی لەبەرچــاوە؟
لــە جەوهــەری خۆیــدا، کیشــوەرەکان  	 هۆشــیاریی شــیعری، 

تێدەپەڕێنێــت و پەیوەســت نییــە بــە بوارێکــی دیاریکــراوەوە، 
بــەو پێیــەی توانــای فڕینــی هەیــە  لــە هەمــوو ئاســمانەکاندا، بــەڵام 
ئــەوە هۆشــیارییەکی دروســتە، کــە لــە بازنــەی ژینگەیــی خۆیــەوە 

ئارگیومێنتەکانــی دادەمەزرێنێــت. شــاعیری کــورد چەنــدە لــەو 
ــدا دەکات؟ ــەی لەگەڵ ــدەگات و مامەڵ ــە تێ هاوکێش

ــە  ــەوە بخەین ــەم لێکۆڵین ــی ئ ــەوەی دەروازەی پڕاکتیک ــش ئ     پێ
ــەو  ــۆران 19٠4 – 196٢( شــەن و ک ــە شــیعرێکی )گ سەرپشــت، دەق
دەکەیــن کــە بــۆ منــداڵ نووســراوە و »ژینگــە« هــەم مــاددە و 
کەرەســتەی دەقەکەیــە و هــەم هەڵگــری  پەیــام و دیــد و تێڕامانــی 

ــە: ژینگەیی
)بـەفـر(

ئای بابە گیان! بەفر ئەبارێ، تەماشا:
جێـگا نەمـا پێیــەک دانێی لـە حەوشا

کلوو کلوو دێتـە خـوارێ: سـپی و جـوان
دەنـکە دەنـکەش بــا ئەیهێنێ بــۆ هەیوان

ئەڵێی وردە پــەڕی سپیی دەعبایە
یا لێشـاوی پەپوولـەی ناو هەوایە

ئەهـا بابە! ئـەو ڕیشۆڵە هەژارە
کزکز نیشتۆتەوە لەو بن پاسارە

ئێسـتا مشتێ گەنم دێنـم ڕۆی ئەکەم
بـا بێ بیخوا و نـەجاتـی بێ لە ماتەم 11

   ئــەم دەقەشــیعرە کــە بــە ناونیشــانەوە، هــەر )6٠( وشــە لــە 
هــەم  کــە  منداڵانــە  جیهانــی  ژینگەیــی  دەقێکــی  خۆدەگــرێ، 
شــاعیریەتی شــاعیر و هــەم جیهانبینیــی منداڵــی تێــدا دەبینرێــت 

بــۆ بکــرێ. و دەکــرێ خوێندنــەوەی شیعرییەتیشــی 
  هەڵبژاردنــی بابەتەکــە، ژیرانــە و  شــاعیرانە و پەروەردەکارانەیــە. 
بــە تەنهــا وشــەی )بەفــر( کــە ناونیشــانە و )٢( جــار گوتراوەتــەوە و 

https://books.vejin.net/ck/text/7144 :11 ( دیوانی گۆران

)4( جاریــش بــە مەجــازی ئامــاژەی پێــدراوە،  ڕاســتەوخۆ ژینگــەی 
کوردســتان - یــان هــەر شــوێنێک لــەو  بچــێ، دەستنیشــان دەکات. 
تەنهــا گوتنــەوە و بیســتنی وشــەی )بەفــر(  خەیاڵدانــی منــداڵ 
دەورووژێنــێ و دەیباتــە جیهانــە خــۆش و جوانەکــەی بەفــر: وەک 
ســاتەوەختی بارینــی، ڕەنــگ و شــێوە و جولــە و ســەماکردنی، 
کــەش و هــەوای ســاتەوەختی بارینەکــە و مەیــل و حــەزی ئــەو بــۆ 
ئــەو دیــاردە سرووشــتییە جوانــە. ئەمانــە زەحمــەت بــۆ منداڵێکــی 
ــاو و  ــە بەرچ ــە،  دێن ــە نموون ــراق، ب ــووری عێ ــەی باش ــر نەدیت بەف
هەســتپێدەکرێن، چونکــە ژینگــەی بەفــر، ژینگــەی ئــەو نییــە و 

ئەســڵەن بەفــر لای ئــەو نامۆیــە!
   شــاعیر هێنــدە بەهرەمەندانــە داڕشــتنی دەقەکــەی بــە هەنــد 
منداڵەکــە، وەک  داوەتــەوە  “ژینگەکــەی«  تــەواوی  و  وەرگرتــوە 
بێــژەری  خــۆی  بۆیــە  خۆیەتــی،  بــە  تایبــەت  ژینگەکــە  بڵێــی، 
دەقەکەیــە و خۆشــی دایڕشــتووە و بــە دەوروبــەری دەگەێنــێ کــە 
)بــاوک و ئێمــەی خوێنەریــن(. جــا زۆر شــاعیرانە دوو جوانییەکــەی 
بەفرمــان بــۆ وێنــا دەکا، جوانــی هاتنەخــوارەوەی، کــە لــە )4( 
وێنــەی هونەریــدا کێشــاویەتی :)کلــوو کلــوو / دەنکــە دەنکــە / 
لێشــاوی پەپوولــە( و جوانییەکــەی ســەر   / پــەڕی ســپی  وردە 
ــە حەوشــا(. ئێســتا شــاعیر  ــی ل ــەک دانێ ــا پێی ــێگا نەمـ زەوی :)جـ
ــداڵ  ــا من ــاندەدا، ت ــان نیش ــەی ژینگەکەم ــاراوەی دیک ــی ش دیوێک
پــەروردە بــکات و ڕێنمایــی بــکات و دەســتیبگرێ بــۆ خزمــەت 
کردنــی ئــەو ژینگــە جوانــە. ئەویــش بــە ئاگاهاتنــەوەی هۆشــیارییە 
لــە چرکەســاتی نغرۆبــوون لــە جوانــی بەفربارینەکــە: ئــەم ژینگــە 
و چلــوورەی  بەســتەڵەک  و  کزەبــا  و  و ســۆڵ  دڵڕفێنــە ســەرما 
لەگەڵــە و ژیانــی تەیروتــوار و بوونــەوه رەکان پــڕ زەحمــەت و 

ــەو جوانییــەدا بژیــن و ڕەق  ــا ئەوانیــش ل قــورس دەکــەن. بۆیــە ت
ــەو  ــن. ئ ــان بدەی ــێ یارمەتیی ــەوە، دەب ــردار نەبن ــە ن و م ــەڵ نەي ه
ڕیشــۆڵەیە، هەرچەنــدە بونەوەرێکــی زینــدووی تابلۆکەیــە، لــێ 
ــۆ  ــەو کەشــەدا هاوارمــان ب ــی ل ــۆ هەمــوو بونەوەرەکان ڕەمزێکــە ب
ــی،  ــە بینین ــە ب ــە منداڵ ــەن. بۆی ــان لێدەک ــن و داوای یارمەتییم دێن
بەفرەکــەی لــە بیردەچێتــەوە یەکســەر دەڵێ)ئێســتا مشــتێ گەنــم 

ــم...(. دێن
  یــەک تاکــە حــەرف، لــەو دەقــەدا نابینــرێ کــە ئاماژەبــێ بــۆ 
دەقێکــی  بــەڵام  »ژینگەپارێــزی«  بــۆ  بــێ  کــە دەرس  »ژینگــە« 

ئیمتیــاز! بــە  کوردیشــە  ژینگەیــی 
ــۆ  ــێ ب ــەر نەب ــە – ه ــەو ژینگان ــەدا ئ ــەم دەق ــەوە، ل ــی کەم    بەلان

ڕەخنــەکار، جێــی ســەرنج و تێڕامانــن:
ــوو  	 ــەم وشــانە دەکات)کل ــری ئ ــداڵ فێ ژینگــەی فەرهەنگــی: من

ــەم(. ــز /  مشــت / مات ــە / لێشــاو / کزک ــوو / دەنکەدەنک کل
ژینگــەی جوگرافــی: )جێــگا / حەوشــە / هەیــوان /  هــەوا /    	

پاســار(.
ژینگــەی زمانەوانــی و ئیدیۆمــی: )ئــای بابــە گیــان / دێتەخــوارێ  	

/ بــا ئەیهێنــێ / وردە پــەڕی ســپی / لێشــاوی پەپوولــە / بــن پاســار / 
مشــتێ گەنــم / ڕوکــردن / نەجاتــی بێ(.

ژینگــەی پەروەردەیــی:) ئێســتا مشــتێ گەنــم دێنــم ڕۆی ئەکــەم  	
ــە ماتــەم(، خــۆ منــداڵ هەمیشــە  ــا بــێ بیخــوا و نەجاتــی بــێ ل / ب
ــدێ  ــوار و هێن ــەڵ تەیروت ــردن دەکات لەگ ــن و یاریک ــە گرت ــەز ب ح
گیانــدار، کەچــی نەیگــوت، )وادام ڕیشــۆڵەکە ســڕە و ســەرمایەتی 
دەچــم بــۆ خــۆم دەیگــرم... یــان دەریدەکــەم... یــان هەڵیدەفڕێنــم 
.... یــان دەیکــوژم...( ئەمــە خۆشەویســتیی ژینگــە لــە ناخــی منــداڵ 

دەڕوێنــی و لــە ژینگــەی هەمیشــەیی خۆیدا )کــە ئایندەیــە( لەبیری 
نــاکات و پەیــڕەوی دەکات.

ژینگــەی هونــەری جوانیــی: دەقەشــیعرەکە تابلۆیەکــی نــازداری  	
ــز  ــم و ڕزم و هێ ــە وشــە کێشــراوە، ســەروا و کێــش و بڕگــە و ڕت ب
و نــاوازە و مۆســیقای دەرەوە  و نــاوەوە و ئاخافتنــی پیــت و 
ــوو /  ــوو کل ــڕ جــۆش و خرۆشــن.  )کل ــتبزوێن و پ ــەکان هەس پەیڤ
دەنکــە دەنــک / کزکــز(، هێشــوە مۆزیکــن. شــیعرەکە منــداڵ کێــش 
ــت  ــەڵ ئاس ــەکان لەگ ــە هونەریی ــرێ. وێن ــی دەگ ــە باوەش دەکا و ل
خۆشەویســیتتر  ژینگەکــەی  و  دەگونجێــن  منــداڵ  هەســتی  و 
ــووی ســپی و جــوان /   ــە بەفــر / کل دەکەن:)حەوشــەی ســپیبووە ب
ــەی  ــەڕی ســپی /  لێشــاوی پەپوول ــا / وردە پ ــری دەم ب ــە بەف دەنگ
ســپی / ڕیشــۆڵەی هــەژار /  کزکــز هەڵنیشــتوو/ ڕووکردنــی مشــتە 

ــم( گەن
    یــەک تاقــە وشــە جێــی ســەرنجە؛ وشــەی )دەعبایــە(: هەرچەنــدە 
شــاعیر مەبەســتی ئــەو شــێوە ســەیر و ســەمەرانەی پــەڕە کاغــەزی 
ورد وردی ونجڕونجڕکــراو یــان لــەت لەتکــراوە بــە مەقەســت، کــە 
ڕەنگبــێ لــە شــێوەی گیانــدار و شــتی دەعبــا ئاســا دەرچــن، بــەڵام 
وشــەکە لێــرەدا شــیعریی نایتــە بەرگــوێ و هاســانیش نییــە منــداڵ 
ــاعیری  ــۆران(ی ش ــۆ )گ ــرێ. ب ــە بک ــۆی ڕاڤ ــە ب ــت وەک ئێم بتوانێ
بەهرەمەنــد، زۆر هاســان بــوو وشــەیەکی شــیاوتر و گونجاوتــر 
بەکاربێنــێ. وشــەی )دەعبــا( تــا ڕادەیــەک دیمەنــە جوانەکــەی بەفــر 
و ژینگــە سەرنجڕاکێشــەکە دەشــێوێنێ یــان لێــی نایــە. دەعبــا، 
بونەوەرێکــی یــان شــتێکی  ترســناک و ناشــیرین و دڕەندەیــە. 

ــدە(.1٢ ــەوەری دڕن ــا، جان ــا؛ داعب )دەعب

1٢ ( سەرچاوەی ژمارە ٣ ، ل. ٢8٢



30

تەوەرەی پڕاکتیزەکردنی بابەتەکە

تەوەرەی پڕاکتیزەکردنی بابەتەکە:
 

   بــۆ هاســانکاریی و پووختەیــی، لێکۆڵێنەوەکــە بەســەر چەنــد 
بونیاتێکــی ژینگەیــی پۆلیــن دەکەیــن، هــەر بونیاتــەی بنەمــا و 
خەســڵەت و لێکەوتــەی خــۆی لــە ئەدەبــی منداڵانــدا هەیــە، وەک:

• بونیاتی ژینگەی بابەتی )واقیعی(.	
• بونیاتی ژینگەی دەروونی.	
• بونیاتی ژینگەی هزری.	
• بونیاتی ژینگەی هونەری.	
• بونیاتی ژینگەی ئیمیجی.	
• بونیاتی ژینگەی پەرەوەردەیی.	
• بونیاتی ژینگەی فەرهەنگی.	
• بونیاتی ژینگەی ڕەفتاری. 	
• بونیاتی ژینگەی جوانناسی.	
• بونیاتی ژینگەی مرۆڤدۆستی و ژینگەدۆستی.	

بونیاتی ژینگەی بابەتی )واقیعی(:
پێکهاتــەی  بــە  دەوڵەمەنــدە  کــوردی،  هاوچەرخــی  شــیعری     
بابەتــی ژینگەیــی لــە ڕێگــەی فۆرمــی جۆراوجــۆرەوە کــە  پێکهاتــە 
بنەڕەتییەکانیــان پەیوەســتن بــە واقیعــی زینــدوو و پێگــەی خودی 
شــیعری و توخمــە مرۆییــەکان لەنــاو ئــەو واقیعــەدا. ئەمــەش کایــە 
کــە  دەکات  ڕوومــاڵ  هزرییــەکان  و  هەســتەوەری  و  دەروونــی 
پێکــەوە جولــە و بزوتنەوەیەکــی ئاڵــۆز لــە ناخــی شــاعیر فەراهــەم 

ــن. ــەن و دەق دادەهێن دەک

ــە دا  ــوەی کاری داهێنەران ــە چوارچێ ــە ل ــی ژینگ ــە کاریگەری     ئەم
ــدە  ــە تایبەتمەن ــک، ک ــای کارلێککردنێ ــەر بنەم ــکرا دەکات، لەس ئاش
بــە تایبەتمەندییــە ســۆزداریی و پێکهاتەیەکــی ڕەفتارییەکانــی 
خــود کــە لــە ژینگــەدا ئاوێنــە ئاســا ناخــی خۆیــان نیشــان دەدەن. 
لــەو ژینگەیــەدا چەنــدان کــۆدی شــاراوە دێنــە ئــاراوە، کــە هەمــوو 
ــتی  ــە ئاس ــن، چونک ــتەبەر ناب ــۆی دەس ــانی ب ــە هاس ــک ب پەیامگرێ
دیــدگای  لێــرەدا  درەوشــاوە  خاڵــی  جیــاوازن.  هۆشــیارییەکان 
دەقنووســە بەرامبــەر ژینگــە و لــە چ گۆشــەنیگایەکەوه  دەیبینێــت 

ــەوە. ــای دەکات ــەوە و وێن و دەیخوێنێت
   لــەم ژینگەیــەدا دەقنــووس دەبێــت بــە بەشــێک لــە پێکهاتەکــە بــە 
سرووشــت و بونــەوەر و ڕووەک و ئاژەڵەکانــەوە. بۆیــە هەمــووان 
لــە  کایــەوە  دەهێننــە  ئیکۆلۆژییــەک  و  دەکــەن  کارلەیەکتــری 
ســایەیدا بەیەکــەوە بژیــن. دەقنــووس پشــکێنەری ئیکۆلۆژییەکانــە 
لێــرە، چونکــە هــەر بوونەوەرێــک بــە دار و بــەرد و شاخەکانیشــەوە 
ســەر بــە سیســتەمێکی ئیکۆلــۆژی تایبەتــن و کاریگەریــان لەســەر 

مــرۆڤ و دەوروبــەر هەیــە.
ــەش و  ــەر ک ــەواوی بەس ــەڵاتی ت ــاعیر دەس ــەدا، ش ــەم ژینگەی    ل
هەواکــەدا هەیــە، دەتوانــێ ئاشــتیخواز و خێرخــۆاز و مرۆڤدۆســت 

و ژینگەدۆســت بــێ، یــان پێچەوانەکانیــان.1٣
منداڵانــدا،  جیهانــی  لــە  بابەتــی  ژینگــەی  شــیعری  دەقــی       
ــۆ  ــێ ب ــووس ب ــە، دەقن ــاعیر هەی ــەم ش ــە و ک ــەی فراون ڕووبەرەک
ــە. ــۆرە دەقان ــەو ج ــێ ب ــژ نەب ــان ڕەنگڕێ ــداڵان، کۆبەرهەمەکانی من

  
1٣ ( رشــيد الحمــد، محمــد ســعيد صبارينــي: البيئــة ومشــكلاتها، سلســلة عالــم 
ــدد ،٢٢  ــت، الع ــون والآداب، الكوي ــة والفن ــي للثقاف ــس الوطن ــة، المجل المعرف

أكتوبــر، ،1979 ص. ٢٢

 )٣( ئــەم  شــیعردا،  دیکــەی  بنەڕەتییەکانــی  ئوڕگانــە  لەپــاڵ   
دەقــی  داهێنانــی  ئامــرازی  و  بونیاتنــەر  بەهێــزە،  ئەســتوونگە 
شــاکارانەن: ســۆز، هــزر، سرووشــت.   لێــرەدا هەســت و ســۆز 
پەیامگــردا  و  دەقنــووس  نێــوان  لــە  هاوبەشــن  سرووشــت  و 
)خوێنــەر، بیســەر، بینــەر(، چونکــە هــەردوولا هەمــان کۆئەندامــی 
هەســتەوەریان هەیــە و لــە هەمــان سرووشــتدا دەژیــن و جوانــی 
و دڵگیــری یــان تەڵخــی و ڕەزاقورســییەکەی )ئــەو سرووشــتە( 
دەبینــن، کەواتــە جیاوازییەکــە لــە هــزر و شــێوازی بیرکردنــەوە و 
خوێندنــەوەی )شــتەکانە(، بــە گوێــرەی ئاســتی ژیــری و ڕۆشــنبیری 
ــن،  ــەر بڵێی ــی، گ ــی خۆیەت ــە جێ ــەکە. ل ــی دەقنووس و ئەقڵەمەندی
هــەر شــاعیر و ئەدیبێــک، سرووشــت وەلاوەنــێ یــان بایەخــی 

پێنــەدا، بەرهەمەکــەی نــەزۆک و زڕ و پــووچ دەبــێ.    
    لــە دەقــی )بەچکــە چۆلەکــە(، لەتیــف هەڵمــەت، ژینگەدۆســتی و 
مرۆڤدۆســتیی منداڵێــک نمایــش دەکات، بــۆ خــڕ منداڵانــی دونیــا، 
کــە پــڕە لــە ســۆز و خۆشەویســتیی و بەرپرســیارەتی، ئەویــش بــە 

یارمەتیدانــی بەچکــە چۆلەکەیــەک. شــاعیر دەڵــێ:

 بەچکە چۆلەکە

دوێنێ دەمەو ئێوارێ
بەچکە چۆلەکەی سەردارێ

لە لانە کە وتە خوارێ
***

گریا و کەوتە جووکە جووک
وتم چۆلەکەی بچووک

مەگری ئەی بێ باڵ و تووک
***

من بەڵێنت دەدەمێ
دەتپارێزم گشت دەمێ

دان و ئاوت دەدەمێ
***

کە دایکەکەی گەڕایەوە
منی بینی لە لایەوە

بە دەورمدا سوڕایەوە
***

وتی سوپاست دەکەم
هەزار سوپاس هاوڕێکەم
پاراستووتە بەچکەکەم 14

   دەقەکــە، کــە شــانۆگەریی فۆڕمــە و کارەکەرەکانــی: منداڵێــک و 
بەچکە چۆلەکەیەک و دایکیەتی )داکانەکە(، و تەماشــاچییەکانیش 
خوێنــەر و ئێمــەن. کات و شــوێنەکەش دیاریکــراون و گــڕێ و 
ناوئاخنەکــەش ئاشــکران. لــەم دەقــەدا، کــە ژینگەییــە بــە ئیمتیــاز.

   لــە ده قــی )بە چكــە  چۆلە كــە (، ده بینیــن كــە  لــە  نێــو وشــە كاندا  	
)٣( دایــك وجودیــان هە یــە ، ئــە وه ی دیــاره  و وه كــو خۆمــان قســە  
 )٢( چۆلە كە كە یــە ،  بێچــوه   دایكــی  ده كات،  جــوان  ڕه فتــاری  و 
ــان  ــە  هە م ــاعیره ، ك ــی ش ــان دایك ــە ، یە كی ــە ی دیك ــە  نادیاره ك دایك

14 ( لەتیف هەڵمەت، دیوانی منداڵان. چ، ٣، چاپخانەی کاردۆ، سلێمانی، ٢٠1٣، 
ل. ٢5٣

ڕه فتــاری بــۆ منداڵە كــە ی ده كــرد، كــە  تە نیــا ده بــوو و لــە  باوه شــی 
ده كــرد و مە مكــی ده دایــە  و ده یپاراســت. دایكــی ســێیە میش، 
ــك  ــی دای ــتێ، باوه ش ــتانە  ده بیس ــە م ش ــە  ئ ــە ، ك ــی منداڵە كە ی دایك
و نانــی دایــك و ســۆز و لاوانــە وه ی دایكــی خــۆی وه بیردێتــە وه  و 
دێتــە  پێــش چــاو. لێــره دا جگــە  لــە  شــاعیر )٣( كاره كتە ریــش قســە  
ده كــە ن: منداڵە كــە ی ڕووداوه كــە ی بینییــوه  و بۆمــان ده گێڕێتــە وه . 
ده كا،  جووكە جــووك  و  ده گــری  كــە   چۆلە كە یە كــە   بێچــووه  
دایكانە كــە  كــە  بــە  ده وری منداڵە كــە  ده ســوڕێتە وه  و سوپاســی 

ده كات.
   داڕشــتنی ده قە كــە  لــە  شــێوه ی كۆپلــە ی )٣( بە ندیــی )7(  	

بڕگە ییــدا، مۆزیــك و هاڕمۆنــی و جوولە یە كــی جــوان بــە  خوێنــە ر 
ــە   ــە  ب ــێ ك ــداڵان ده چ ــی من ــە  گۆران ــە  ل ــر ده قە ك ــێ و پت ده بە خش

زمانــی خۆیانــن:
مـن بە ڵێنـت ده ده مێ )4 + ٣ ( ده مێ	 
ده تپارێزم گشت ده مێ )4 + ٣ ( ده مێ	 
دان و ئــاوت ده ده مێ  )4 + ٣ ( ده مێ	 
و  	 دەکا  خۆشەویســت  لای  لــە  منداڵەکەمــان  ناڕاســتەوخۆ 

ــە مــۆدڵ  بەدەســتەخۆمان نییــە ڕێــزی لێدەگریــن، ئەمــەش بووه ت
ــوەش  ــە ئێ ــوت منداڵین ــاعیر نەیگ ــە ش ــەوە، بۆی ــایی کردن ــۆ لاس ب
وەک ئــەم منداڵــە ڕەفتــار بکــەن. گــەر وای بگوتیایــە، دەقەکــە 

لەدەســتتدەدا. جوانییەکــەی 
داکانەکــەش،  	 دیــارە،  ژینگەدۆســت  منداڵەکــە  هــەر  نــەک 

و سوپاســگوزارییەکەی،  منداڵەکــە  دەوری  لــە  ســوڕانەوەی  بــە 
نیشــانی دەدات، کــە زۆر تەیروتــوار و باڵنــدە و بوونــەوەر حــەز 
ــە  ــەن ل ــە حەزدەک ــەوان هەمیش ــەن و ئ ــنایەتیی ئێمەدەک ــە ئاش ب

ژینگــەی ئێمــەدا بژیــن، ئەمــەش پارســەنگی ژینگەیــی بــوون و 
بــەردەوام بوونــی ژیــان دوپاتدەکاتــەوە.

ــە  	 ــوار، ل ــە  و تەیرت ــە چۆلەک ــوارەوەی فەرخ ــی کەوتنەخ دیمەن
شــار و دێــدا دەبینرێــت و هەوڵدان بــۆ ڕزگارکردنی ئــەو بوونەوەرە 

بێبــاڵ و بێتــووک و لاواز و بێزمانانــە ئەرکــی هەموومانــە.
عیبــرەت لــە ناوەڕۆکــی دەقەکــە ئەوەیــە، کــە ئــەو منداڵــە  	

پارێــزەرە لــە ژینگــە، ئــەو ڕەفتــارە لــە ناخــی خۆیــدا هەڵدەگــرێ بــۆ 
ـ وەک  ژینگــە هەمیشــەییەکەی خــۆی، کــە ژینگــەی دووەمــی ئــەوە ـ

پێشــتر ئاماژەمــان پێــدا.
دەقەكــە  لیوانلێــوە، لــە مۆزێــک و وێنــەی جــوان و وشــەی  	

ــە  ــتراوە. فۆڕمەک ــتایانە داڕش ــداڵان و وەس ــەرزاری من ــانی س هاس
هەمــوو  بــە  کــە  پێوەکــراوە،  فۆلکلــۆری  دەقــی  بۆنوبەرامــی 

ناکــرێ. دەقنووســێک 
دەقنــووس، لــە دەرەوی دەقەکەدایــە، بۆچــی؟ چونکــە ئــەو  	

ــی  ــە ه ــە، ب ــەودا هەی ــەری ئ ــە دەوروب ــی ل ــداڵ هەرچ ــێ، من دەزان
ــەو  ــە ئیــش و کاری ئ ــاکات کــەس دەســت ل ــێ حــەز ن خــۆی دەزان
ــێ.« دەروونناســان )٢(خاڵیــان  وەردات و هەقــی بەســەریەوە هەب
ــە ڕەفتــاری منــداڵ دەستنیشــان کــردوە: جەختکردنــەوە لەســەر  ل
ئــەو  وابزانیــن  ئەگــەر  گشــتگەرایەتی.   وە  خــۆی،  خودیەتــی 
هەمــوو شــتێکی دەوێ چونکــە خۆویســتە ئــەوە هەڵەیــە.  منــداڵ 
جیاوازیــی لــە نێــوان  خــۆی و غەیــری خــۆی نــاکات، بــەڵام  حــەز 
ــکات  ــەوە و بی ــۆی بگەڕینێت ــودی خ ــۆ خ ــتێک ب ــوو ش دەکات هەم
بــە هــی خــۆی، ئەمــەش کردەیەکــی بێئاگایانەیــە، کــە کەســانی دی، 
دەیانــەوێ ئــەو خودییــەی لــێ زەفتکــەن، ئــەو نیگەرانیــی نیشــان 
دەدات و پێیخــۆش نییــە. مەبەســتیش لــە گشــتگیرییەکە ئەوەیــە 

کــە  ئــەو واقیــع وەک یــەک بوخچــە دەبینی، نــەک پارچــە پارچە.«15

بونیاتی ژینگەی دەروونی:

بەبــێ  نابــێ  بەرجەســتە  واقیعــدا  لــە  گوزارشــتکردن  هەرگیــز 
کاریگەریــی دروونیــی ژینگــە لەســەر دەقنووســدا. هیندێجــار ئــەو 
کارێلێکردنــە لــە تێڕامــان و کەشــفکردنی نهێنییــەکان دەردەکــەوێ 
– کــۆی نهینییەکانــی بــوون و گــەردوون و ئاینــدە. هیــچ وێنەیــەک 
ــێ  ــتە ناب ــت، بەرجەس ــەم نابێ ــدا فەراه ــی دەقنووس ــە خەیاڵدان ل
بەبــێ حــزووری زوومــی دەروونــی ئــەو لــەو چرکەســاتەی دەقەکــە 
دەچرکێنــێ. ڕووچــوون بــە نێــو بیرکردنەوەکانــی خــۆی و ئەوانــی 
دیکــە، تێڕامــان و مدیتێشــنی خــودی، گۆڕانکارییەکانــی دەوروبەر، 
دەروونییەکــەی  بــارە  بەیەکــەوە  هەموویــان  پەیــام،  و  دیــدگا 
دەقنــووس دە ینــە جــۆش و خــرۆش و دەســتی دەگرن بــۆ داهێنان. 
ژینگــەی دەروونــی ڕوون و بێکێشــە، ئاوێنــەی ژینگەیەکــە کــە 
کەمتریــن ســاختە و فرتوفێــڵ و ســاختەکاری تێــدا دەکــرێ. بۆیــە 
زۆر بایەخــدارە بــۆ ئارایشــتکردن و نمایشــکردنی  ژیگنــەی جیهانــی 

ــداڵ.16 من
    بــۆ نموونــە لــە شــیتە ڵکاریی ڕەخنەکارانــەی دەقــە شــیعرەکانی 
ئەدۆنیــس )19٣٠ - ( تێدەگەیــن کــە بەرهەمەکانی ئــەو لە بەرهەمی 
گەیشــتووەتە  و  بەزانــدوە  ڕووداوەکانــی  تخوبــی  کەســییەوە 

15 ( محمود محمد غانم، التفكير عند الاطفال تطوره و طرق تعليمە، دار الفكر، 
عمان، 1995، ص 59

16 ( سيد قطب: مهمة الشاعر في الحياة وشعر الجيل الحاضر، دار الشروق، 
القاهرة، مصر، ، ص . 91

جیهانــی ئاشــکراکردنی نهێنییــەکان و هەســتکردن بــە قــوولای 
ــە  ــۆی، ب ــی خ ــیی پاک ــدگای کەس ــی دی ــاراوەکانی، بەپێ ــە ش لایەن
ــەوە.  ــە گەردوون ــەرچاوەگرتن  ل ــە س ــەوە ب ــیعریی خۆی ــی ش زمان
پێدەکەیــن،   هەســتی  سرووشــتەی  ئــەو    - سرووشــتیش  جــا 
ئــەوەش  بــێ ســنوورەیە. دەبــێ  ئــەو گەردوونــە  تەڵەســمێکی 
ــی  ــی دینامیک ــە تایبەتمەندییەک ــیعریی،  ل ــی ش ــە  دەق ــرێ ک بگوت
ســەرهەڵدەدات،  دەقنووســدا  خەیاڵدانــی  لەنــاو  کارلێککارانــە 
شــیعرییەتێک کــە بــە یــەک توخــم لــە دەقــدا ڕازی نییــە بــۆ ئــەوەی 
ڕێگــەی  لــە  بەڵکــوو  تایبەتمەندییەکانــی،  ســەر  بخاتــە  تیشــک 
پێکهاتەکانــەوە پابەنــد دەبێــت، کــۆی پێکهاتەکانــی جیهانــی شــیعر 

ــە. ــەم گەردوون ــێکە ل ــیعر بەش ــە ش ــەردوون، چونک و گ
ــەڕووم(دا زۆر  ــی )دارب ــە دەق ــزی مــەلای ڕەش )19٣6ــــ ( ل    عەزی
لــە داڕشــتنی دەقەکــەدا  لێزانانــە، کارتێکردنــە دەروونییەکــەی 
ئــەوەی  بڵێــی شــاعیر، هــەر پێــش  بەرجەســتە  کــردووە، وەک 
ــە  ــی ل ــە مەرامیەت ــەی ک ــەو پەیام ــەز، ئ ــەر قاغ ــە س ــەم بخات قەڵ
هــزری خۆیــدا هەڵگرتــووە، چونکــە گاریگەرییــە دەروونییەکــە 
دەیــەوێ،  درێژخایەنــە،  و  بەســۆ  و  قــورس  و  هێنــدە ســەخت 
بیکاتــە دیواربەندێــک بــۆ هەمیشــە بــە بەرچــاوی نــەوەی ئیمــڕۆ و 
ئاینــدە بدروەشــێتەوە، بەڵکــوو عیبرەتێکــی لێوەرگــرن. داربــەڕوو 
ــە  بــە هەمــوو زەبەلاحــی خــۆی و بەهێــز و خۆڕاگریــی خۆیــەوە ل
ــەڵام، کــە تەماشــای لقێکــی  ــەودا چەقیــوە ب دڵ و هــزر و چــاوی ئ
ئــەو داربــەڕووە دەکات کــە بووەتــە کلکــی بیــور، ســارد دەبێتــەوە 
و ماتەمینــی دایدەگــرێ و خەفەتبارانــە دەســت لــە ئەژنــۆی خــۆی 
دەقنووســە  ئــەو  زمانزانــی  و  شــێرینی  زمــان  جــا  دەئاڵێنــی.  
کەلتــووری  و  فۆلکلــۆر  نێــو  لــە  قاڵبــۆوەی  سەروســەودایی  و 

ــوان  ــاوازی ج ــۆش و ئ ــەی خ ــۆن و بەرام ــدەی دی ب ــدا، هێن کوردی
ــە زمانــی  ــەکان ب ــۆ منداڵ ــەو ب ــە دەقــەدا کــردوە، ئ ــی ل و تەفەنوون

داربــەڕوو دەودوێ و دەبێژیــت:

داربەڕووم

داربەڕووی کێو و هەردم
هۆگری لێڕی کوردم

کۆنم ڕەگم چەسپیوە
سەدان لافاوم دیوە

بۆران و بەفر و تەرزە
بڕکان و بوومەلەرزە
گوێم بەوانە نابزوێ

هەر ڕۆژ وەچەم لێ دەڕوێ
تەنیا بەس مامە بیور

وا لێم بووە بە ئاگر
هیچ گوێ ناداتە لۆمە

چونکە کلکی لە خۆمە. 17

ــداڵان گەڵیــک  ــی من       »بەرپرســیارییەتەکانی دەقنووســی ئەدەب
زۆر و قورســن، چونکــی دەقنووســی داهێنــەر وەک مامۆســتا و 
ــتی  ــەکان و ڕەوش ــا جوان ــی بەه ــری بەیداخ ــەروەردەکاری هەڵگ پ

( حەمــە ســاڵح فەرهــادی، پێگــەی شــیعری منــداڵان لای شــاعیرانی کــورد،   17
ب٢، چاپخانــەی زانکــۆ، باوکــراوەی ئەکادیمیــای کــوردی، هەولێــر،  ٢٠٢1، 

ل. 15٢ - 15٣
  



40

بــەرز و  زانیــن و زانســتییە، دەبــێ بوێــر و ئــازا و چاونەتــرس 
بــێ، فەیلەســوف و بیرمەنــد و شوڕشــگێڕ و هونەرمەنــدی بەتوانــا 
ئەســتۆ.  دەیگرێتــە  کــە  پەروەردەییەکــەی  ڕۆڵــە  لەپــاڵ  بــێ، 
پێشــبینیکردن و خوێنــدوەی ئاینــدە، بیــری ڕەخنەگرانــە، خەیاڵــی 

ــەون«18 ــی ئ ــەکان ئەرک ــا مرۆیی ــە بەه ــن ل ــە، ڕیزگرت داهێنەران
ــی ڕۆژگار  ــو ئەزموونەکان ــە نێ ــدە ل ــەلای ڕەش، هێن ــزی م     عەزی
قاڵبووەتــەوە، ئەوانــە هەمــوو دەزانــێ، ئــەو دەروونــی پــڕە و 
ئایندەشــی لــە پێشــچاوە و مێژوویشــی فەرامــۆش نەکــردوە، بــەو 
ــز و  ــەڕووە بەهێ ــەو دارب ــر لقــی ئ ــێ، کــورد چیت ــەی ڕۆژێ ب هیوای

ــور. ــی بی ــە کلک ــرە نەکات خۆڕاگ
       عەزیــزی مــەلای ڕەش کــە بــۆ خــۆی فەرهەنگێکــی ســەربەخۆی 
وشــە و زاراوە  فۆلکلــۆر و کەلەپوورییــە کوردییەکانــە، بــەو پەنــد 
و ئیدیۆمانــە ئاشــنایە، کــە بیرۆکــەی دەقەکــەی کردووەتــە ئاوێنــە. 

کــورد دەڵــێ:
- دار ھۆرەی لە خۆی نەبێ، ناقەڵەشێ.19

- دار کرمی لە خۆی نەبێت ھەزار ساڵ دەژیت.

- دار دەڵێ: تەور کلکی لە خۆم نەبێ، نامبڕێت.
- دار بە تەوری گوت: کلکت لە خۆم نەبووایە، توانای برێنمت نە 

دەبوو.
  جــا دەقنــووس، لێــرەدا، دارەکــەی کــردووە بــە داربــەڕوو، چونکــە 
ــە و خۆڕاگــر  ــەڕوو ســومبوڵی کــوردە و دارێکــی زۆر پت هــەم دارب
ــی کــوردی، شــێوەکەی لەبەرچــاوە  ــۆ منداڵ ــژە، هــەم ب و تەمەندرێ

18 ( ســمير عيدالوهــاب احمــد، ادب الاطفــال،  دار المســيرة للنشــر و التوزيــع، 
عمــان، ٢٠٠9، ص. 71

19( هــۆرە: پــوازی ئەســتور بــۆ قەڵــش وێــک نەهاتنــەوەی دارێ کــە دەیشــکێنن 
بــە تــەور. (هەنبانە بورێنــە ل. 954(. 

بابەتێکــی  بــە  دەقەکــەش  دەوڵەمەندکردنــی  ئاشــنایە.  پێــی  و 
ــر دەکات. ــر و دەوڵەمەندت ــر و جوانت ــە  باڵات ــووری، دەقەک کەلت

    ناڕاســتەوخۆ، دەقەکــە چەنــد وشــە و ئیدیۆمێکــی نــوێ، فێــری 
منــداڵ دەکات کــە ڕەنگــە پێشــتر پێیــان ئاشــنا نەبــێ  وەکو:هۆگــر/ 

لێــڕ/ بــۆران / گوێــم بەوانــە نابــزوێ/ گــوێ ناداتــە لۆمــە.
ــداڵ پەلکێــش دەکات  ــر من ــە قســەهاتنی داربەڕووەکــە، پت    جــا ب
بــۆ نێــو ژینگەکــە، بەمرۆڤکردنــی شــت و بوونــەوەرەکان، لــە مێــژە 
لــە ئەدەبــدا بەرجەســتە کــراوە. خــۆ کتێبــی )کلیلــە و دمنــە(٢٠ 
هەمــوو بەســەرهاتەکانی بــە  گشــتی لە ســە ر زاری ئــاژه ڵ و باڵنــده  

نووســراوه . 
بڕگەیەکــە   )7( کێشــە   بــۆ  هــەم  دەقەکــەش،  خۆشــئاوازی 
و  ســووک  و  جــوان  ســەروا  بــۆ  هــەم   ،)٣  +  4( دەگەڕێتــەوە 

ڕەووانەکانــی.
***

  ئەســعەد لــوڕزادە )1965 - (، بــۆ دەربڕینــی خــەم و گرێیەکــی دڵــی 
ــەو  ــۆ ک ــا ب ــردوە، هان ــی ک ــی دەروون ــی نەخۆش ــە تووش ــۆی، ک خ
دەبــات، تــا لــە ڕێــی ئازادکردنــی ئــەو ســووکنایەتی بــە دڵــی دابــێ 
و ئــەو تــەم و تاریکــی و خامۆشــییەی دەروونــی بڕەوێنێتــەوە، 
کــە هۆیەکــەی ژێردەســتیی و دیلــی و یەخســیرییە. دابەشــبوونی 
نیشــتمان و جــەور و زوڵــم و زۆری داگیرکەرانــە. ئــەو لەســەر زاری 

ــێ: ــەوە،  دەڵ منداڵەکەی

٢٠( کلیلــە و دمنــە، بریتییــە  لــە و بە ســە رهاتانە ی بە یده بــای فە یلە ســوفی 
هینــدی بــۆ ده بشــە لیمی پاشــای ده گێڕێتــەوە، )ابــن المقفــع( وه ریگێڕاوه تــە  

ســە ر زمانــی عەرەبــی. 

توخوا توخوا باوە گیان
تۆ دڵسۆزیی هەموومان

ئەو کەوە بەستەزمانە
ڕاستە لە لامان جوانە

بەڵام ژینی ناو قەفەس
شادی نابەخشێ بە کەس

دەبا ئەویش دڵشاد بێ
وەکو ئێمە ئازاد بێ

بە سەربەستی بخوێنێ
سرووشتی جوان بدوێنێ

با ئیتر شەڕ و زیندان
نەمینێ لە کوردستان

   دەقەکــە  بــە تیرێــک دوو نیشــانە دەپێکــێ، بــە ڕواڵــەت، پەیامــی 
شــیعرەکە بــۆ ئــازادی باڵنــدە و تەیروتــوار و گیاندارەکانــە، کــە 
ــە  ــا ب ــن ب ــان گەڕێی ــان و لێی ــتی خۆم ــەر دەس ــی ب ــە دیل نەیانکەین
ئــازادی لــە سرووشــتی خۆیانــدا بژیــن، لــە لایەکــی دیکــە نیشــتمان 
و زوڵــم و جــەور و زینــدان و شــەڕ، واقیعــی تاڵــی کوردســتان 
ــتی  ــەوە هەس ــی خۆی ــەو منداڵییەی ــداڵ ب ــە من ــان دەدات، ک نیش
پێــدەکات و زۆرجارانیــش باجەکــەی دەدات. شــاعیر وەســتایانە و 

ــتووە. ــی داڕش ــردوە و جوان ــەدا ک ــەو دەق ــە کاری ل لێزانان

بونیاتی ژینگەی هزری:
      

      ئیکۆلۆژیــای مــرۆڤ جیــاوازە لــە ئیکۆلۆژیــای بوونەوەرەکانــی 
ئــەو   مــرۆڤ،  جۆراوجۆرکانــی   کولتوورییــە  تێگەیشــتنە  تــر، 
لــە ســایەی  دەکەنــە بوونێکــی جیــاواز و چــالاک و پاســیڤ و 
ــەی  ــە ڕێگ ــاعیر ل ــی.  ش ــە خاوەنییەت ــەوە ک ــان و بیرکردن ــەو زم ئ
ئەوانــەدا  هەوڵــی دەدات لــە خــودی  خــۆی و دەوروبەرەکــەی 
ــاوازەوە، شــاعیر  ــی ئاســتی هــزری جی ــە ڕێ ــە ل ــە لەمان ــگا. جگ تێب
ــە  ــکات، ک ــتە ب ــۆی بەرجەس ــۆ خ ــاواز ب ــی جی ــێ ژینگەیەک دەتوان
ــە  ــرە ڕێچک ــد و بگ ــان و دی ــی زم ــۆ فەراهە مکردن ڕیخۆشــکەربێ ب
ــی  ــە دەقنووســیندا. بیرمەندی ــەت بەخۆشــی ل ــەی تایب و قوتابخان
ــەوە  ــە هزرییەک ــەو ژینگ ــە ل ــی داهێنەران ــی دەق ــۆ بەرهەمهێنان ب

چەکــەرە دەکات و ســەرهەڵدەدات و دەگەشــێتەوە.
ــە،  ــە ژینگ ــەت ب ــدا، تایب ــیعری منداڵان ــی ش ــە دەق ــاییە ل         ئاس
ئاســت و ئاڕاســتەی جۆراوجــۆر ببینیــن، چونکــە تێڕوانییەنەکانیان 
بــۆ ژینگــە جیــاوازە، ئەمــەش وادەکا ئەوانیــش کاریگەریــی لەســەر 
منــداڵ و کۆمەڵگــە بەجێبهێڵــن. ئــەو نیشــتمانەی دەقنووســێک 
ــە  ــە ئــەوەی کــە هەیــە، ل دروســتی دەکات کــە ڕەنگــە جیاوازبــێ ل
ــت  ــێ و دروس ــە بخولقێن ــی دیک ــداڵ جیهانێک ــی من ــو خەیاڵدان نێ
بــکا، کــە ســڕینەوەی هاســان نەبێــت. لــە بونیاتــی ژینگــەی هزریــدا، 
دەقنــووس جیهانێــک دەخولقێنــێ تایبەتــە بــە ڕوئیــا و خوێندنــەوە 
و بیــری خــۆی، بــەڵام دەکــرێ ئــەو جیهانــەش، لــە مێشــک و هــزری 
منــداڵ ببێتــە هــۆی دروســتکردنی جیهانێکــی هــزری دیکــە، کــە لــە 

وجــووددا بوونــی نەبێــت.

      چونکــە پڕۆســەی پێشــبینیکردن تەنیــا بــەو هەڵوێســتەی 
ــەبارەت  ــێ، س ــتە دەب ــەر بەرجەس ــاعیرێک دەیگرێتەب ــەر ش ــە ه ک
بــە تەوزیفکردنــی ژینگــە بــۆ بەرەنگاربوونــەوە و بــۆ گەیشــتن 
ــتنی  ــۆ پاراس ــی ب ــەڵ دەرئەنجامەکان ــان لەگ ــتی گونج ــە مەبەس ب
هاوســەنگیی تاکەکەســی و دەســتەجەمعی و زۆرجــار دیــدگای 
شــاعیران ســەبارەت بــە خۆیــان هاوکات دەبــن لەگــەڵ دیدگاکانیان 

ــین. ــە نووس ــەبارەت ب س

      بڕوانــن، چــۆن ئەمیــن محەمەد )196٢ــ (، لە بونیاتی ژینگەیەکی 
هــزری خۆیــەوە، دەســتی منــداڵ دەگــرێ و هانــی دەدات هەوڵبــدا 
جیهانێکــی هاوشــێوە، بــە خــۆی و بــە لێکدانــەوە و بۆچونــی 
خــۆی، درووســت بــکا. ئــەو ڕەخنــەکارەی بــە وردی دەقەکانــی ئــەم 
شــاعیرە بخوێنێتــەوە، هەســتدەکات کــە ڕێچکــە و بیرکردنــەوە و 
داهێنانەکــەی ئــەو جــۆرە تایبەتمەندییەکــی زاتــی تێدایــە، کــە لــە 
ــڵەتێکی  ــەوە، خەس ــای دەکات ــداڵان جی ــەی من ــاعیرانی دیک زۆر ش
ئــەو تایبەتمەندییــەی ئــەو لــەوەدا هــەڵ دەهێنجرێــت کــە پتــر 
)Scientific Fiction( زانستپۆشــە  دەقــی خەیاڵــی  خوولیــای 
کــە لــە ئەدەبــی منداڵانــدا لــە ئەوروپــا و وڵاتــە پێشــکەوتووەکاندا، 
جێگــەی بایەخــی زۆرە تــا ئــەو ڕادەیــەی کــە دەتوانــم بڵێــم نیــوەی 
لــەو هۆبەیــەدا  بــە منــداڵ  تایبــەت  بەرهەمــە ئەدەبییەکانیــان 
کۆکردۆەتــەوە بــەردەوام خەرمانــی نوێشــی لەســەر ئامــار دەکــەن. 

شــاعیر لــە دەقێکــدا دەڵــێ:

جارجارێ خەیاڵم دەڕوا
پرسیاری زۆر دەمهەژێنێ

ئەڵێم کێ بێ وا ئێواران
ئەستێرە دائەگیرسێنێ؟

مانگ بە ڕۆژ ماڵی لە کوێیە
کە بە شەوان خۆی ئەنوێنێ؟

سەرچاوەی با لە کوێوە دێ
باخچەکەمان ڕادەژەنێ؟

خۆر ئەو گەرمایەی لە کوێ بوو
وا خەریکە ئەمسوتێنێ؟
یا چۆلەکە بەیانیان زوو
ئەبێ بۆچی بجریوێنێ؟
ئینجا ئەڵیم ژیر ئەوەیە
وەڵامی ئەو پرسیارانە
لە گۆڤار و نامیلکەکان

بەدەست بێنێ.٢1

ــە ئاســنگەرییەکی تێیــدا  ــەوە هەڵدەگــرێ، ڕەخنەکاران    دەقەکــە ئ
بکەیــن.

ــان لەســەر  	 ــە هاوین ــدا ک ــە ســەردەمی منداڵیی ــە، ل ــە ئێم ــێ ل  ک
بانــی دەخەوتیــن و ئەســتێرەکانی ئاســمانمان دەژمــارد، پرســیاری 
ئەوەمــان نەدەکــرد، ئــەوان بــە ڕۆژ لــە کــوێ بــوون و چــۆن ئێســتا 
وا داگیرســان و کــێ دایگیرســاندن؟ کەواتــە، دقنــووس ڕووچۆتــە 

٢1 ( ئەمیــن محەمــەد، خەیاڵــی منــداڵان، باوکــراوەی وەزاڕەتــی ڕۆشــنبیری، 
زنجیــرە کتێبــی منــداڵان، هەولێــر، ٢٠1٢، ل. 17

نێــو جیهانــی منــداڵ و خەیــاڵاوی پرســیارەکانی دەوروژێنێــت.
سرووشــتی،  	 دیاردەیــی  پێنــج  دەربــارەی  پرســیار  پێنــج   

ــا،  ــە ئیــرادەی ئێمــە، دەربــارەی )ئەســتێرە، مانــگ، خــۆر، ب بــەدەر ل
ــە  ــۆ دەخات ــدان زانســتمان ب جریوەجریــوی چۆلەکــە( دەرگای چەن
سەرپشــت: زانســتی جوگرافیــا، فەلەکناســی، فیزیــک، ژینگەناســی، 
بایەلــۆژی، گەردوونناســی، بگــرە زانســتی لاهوتیــش. ئــەم بابەتانــە 

ــراون. ــن ک ــدا پۆلی ــتیی کتێبخانەکان ــی زانس ــە بەش ــووی ل هەم
بــەڵام  	 دوورودرێــژە،  پرســیارەکان  زنجیــرەی  بێگومــان   

دەقنــووس پشــوودرێژی و ئارامیــی منداڵــی خوێندۆتــەوە دەزانــێ 
تــا چەنــد دەتوانــن لەگەڵمانــدا ڕێ بکــەن، بۆیــە بــەو پێنــج پرســیارە 

دەقەکــە قوفــڵ دەدات.
 ســەرنج بــدە، دەقنــووس بــە هیــچ ئاماژەیــەک منداڵــەکان  	

هــان نــادات بچــن ئــەو پرســیارانە ڕووبــەڕووی مامۆســتا و بــاوان 
و کەســانی دیکــە بکەنــەوە. بۆچــی؟ چونکــە دەقنــووس، پەیــام و 
ــاردووەتەوە،  ــەدا ش ــو دەقەک ــە نێ ــەی ل ــاراوەی دیک ــی ش مەرامێک
ــە بــۆ نێــو کتێبخانــەکان و ڕاهێنانیــان  ئەویــش دەســتگرتنی منداڵ
بــەوەی کــە بۆخۆیــان بچــن بــەدوای ســەرچاوەی ئــەو وەڵامانــەدا 

ــان داوان. ــی نیش ــن و شوێنەکەش بگەڕێ
 ڕەنگبــێ هەبــێ، بڵــێ ئــەو پرســیارانە قــورس و ئاڵــۆزن بــۆ  	

منــداڵ. بــە پێچەوانــەوە. دەروونناســان و سۆسیۆلۆژیســتەکان 
تینــووی  پرســنی  منداڵ،«بوونەوەرێکــی  کــە  ســەلماندوویانە 
پرســیارە، بــە تایبەتــی لــە قۆناغــی )٣ــــ5( ســاڵیدا، کــە حەمەکەریــم 

ــات.٢٢ ــاوی دەب ــی( ن ــاڵ فراوان ــی )خەی ــە قۆناغ ــی ب هەورام

٢٢ ( حەمەکەریــم هەورامــی لــە کتێبــی ئەدەبــی منداڵانــی کــورد، ٢٠٠5،  چاپخانــەی وەزاڕەتی پــەروردە، 
ـــ5( ســاڵان، قۆناغی وەهم  ـــ64، تەمەنــی منداڵــی بەســەر )٣( قۆناغــدا پۆلیــن کــردوە: )٣ ـ لــە لاپــەڕە. 54 ـ

ـ 1٢( ســاڵان، قۆناغــی  پاڵەوانیەتی. ـــ 8( ســالان، قۆناغــی خەیــاڵ فراوانــی؛ )9 ـ و خەیاڵــی تەســک؛ )6 ـ

لــە فۆڕمێکــی جــوان و تۆکمــەدا پرســیارەکانی  	  دەقنــوس، 
ســەڕوای  و  بڕگەیــی   )8( پەنجــە،  کێشــی  لەســەر  داڕشــتوە، 
ــەم  ــۆڕێ، وەک ل ــە دەگ ــن بڕگەشــدا، فۆڕمەک ــە دوایی ــئاواز، ل خۆش

روونکراوەتــەوە. هێمایانــە 
A ++++ ++++

  B ++++ ++++
A ++++ ++++

  B ++++ ++++
لــە دوایــن کۆپلــە ئاوازەکــە دەگــۆڕێ، چونکــە بابەتەکــە دەگــۆڕێ و 

دەبێتــە:
A  ++++ ++++
A  ++++ ++++

 C  ++++ ++++
    B       +++++    

 چونکــە دەقنووســانی کــورد، کەمتــر مــژاری ئەدەبــی خەیاڵــی  	
زانســتی  بەســەر دەکەنەوە، لەجێی خۆیەتی، کە پتر ئەدەبەکەمان 
بــەو تــەرزە دەقانــە دەوڵەمەنــد بکــەن، نــەک هــەر لــە ڕشــتەی 
لــە هەمــوو ڕشــتە ئەدەبییەکانــی دیکەشــدا.  شــیعردا بەڵکــوو 

ــتییانەیە.  ــی زانس ــی خەیاڵ ــەردەمی ئەدەب ــەردەمەکە س س
***

  ئەســعەد لــوڕزادە )1965- (، لــە قالبێکی هونــەری دیکەدا، بابەتێکی 
ــەو  ــرێ ئ ــەڕوو. دەک ــدا، دەخات ــداڵ و دایک ــەر زاری من ــزری لەس ه
ــەر  ــدا، بەب ــان پێ ــەدا ئاماژەم ــەم بڕگەی ــەرەوەی ئ ــە س ــەی ل خاڵان

ئــەو دەقــە شیعرەشــی دابکەیــن. شــاعیر دەڵــێ:

کیژ:
شەوێ پرسیم لە دایە:                   ئەستێرە بۆچی دوورن؟

بۆ نایەنە سەر دەستم؟                 بۆچی بێ تیشک و نوورن
دایک:

ئەوانیش وەک من و تۆ                چاویان لە ڕێگای خۆرە
لە تاریکی بێزارن                          پشتیان لە زوڵم و زۆرە

کچم چاوان بگێڕە                        بە ئاسمانی بەرینا
لە ئەستێران ڕامێنە                     هەر کامە خوێن شیریینە

لە نێو ئامێزی دڵدا                       ئەتۆش جێگای بۆ چاکە
ئەستێرەی من و تۆیە                  دڵی خاوێن و چاکە ٢٣

   لێرەدا، جگە لە گۆڕینی فۆڕمی دەقەکە، شاعیر، دەیەوێ زوڵم 
و زۆرداری ببەستێتەوە بە تاریکی و خامۆشی و ئەستێرەکانیش 

حەز بە رووناکی دەکەن و چاوەڕوانی خۆرن. 

٢٣ ( ئەســعەد لــوڕزادە، بەرگــی کــوردی، چاپخانــەی کاردۆ، ســلێمانی، ٢٠11، ل. 
14 - 1٣

بونیاتی ژینگەی هونەری:
      

    خۆشــبەختانە ژینگــەی هونــەری دەقــی منــداڵان  دەوڵەمەنــد و 
ــای  ــرە و توان ــانەی بەه ــەو دەقنووس ــۆ ئ ــە، ب ــگ و فرەدەنگ فرەڕەن
کەشــفرکردنی ئــەو وێنانەیان هەیــە جا وێنەکان پەیڤــی،  مەجازی، 
ــداڵ  ــەی من ــەم ژینگ ــن.  ه ــیعریی ب ــان ش ــی، ی ــتی، فۆڕم سرووش
و هــەم ژینگــەی سرووشــت لێوانلێــون لــە وێنــەی هونەرییانــە، 
ئەمــەش دەقــەکان جوانتــر و داهێنانــەکان باڵاتــر و شــاکارەکان 
باشــتر بەدیاردەخــات. لەبیرمــان نەچێــت، ئــەوە وێنــەی هونــەری و 
شــیعرییە کــە وادەکا، دەقــەکان و پەیامەکانیــان، لــە دڵ و دەروون 
ــت  ــرازی باڵادەس ــان ئام ــان زم ــەوە. بێگوم ــدا بمێنن ــزری منداڵ و ه
و بەتوانــای بەرجەســتەکردنی ئــەو ژینگــە هونەریەیــە. دەکــرێ 
وێنەیەکــی هونەریــی جــوان لــە تاقــە وشــەیەکدا بەرجەســتە 
بکــرێ، گــەر دەقنــووس لــە ســنعەتی شــیعری منداڵانــدا باڵادەســت 
ــە ژینگــەی هونەریــدا، دەق دەبێتــە کامێــرای فۆتۆگرافــی،  بێــت. ل

ــان. ــتۆی کامیرام ــە ئەس ــەش دەکەوێت داهێنانەک
      ســنعەتی هونەرکاریــی لــە شــیعردا، لەســەر دوو بنەمــا یــان دوو 
کۆڵەکــە وەســتاوە، یەکــەم، چەنــدە دەقنــووس خــاوەن ئەزموونــە 
لــەم ســنعەتەدا و زانیــاری و شــارەزایی لــە هەمــوو جۆرەکانــی 
هونــەری ڕەوانبێــژی و ڕەووانووســی و زمانــدا هەیــە، دووەم، 
ــەی  ــە وێن ــەو، چونک ــی ئ ــمانی خەیاڵ ــی ئاس ــی و پانتای بەرفراوان
هونــەری پتــر زادە و هەڵقــوڵاوی جیهانــی بێئاگایــی خەیاڵــن، ئــەو 
خەیاڵــەی جیهانــی منــداڵ جوانتــر و پــڕ ئەندێشــەتر دەکات و 
جیهانێکــی مەجــازی ئەوتۆیــی بــۆ فەراهــەم دەکات کــە نەیبینیــوە 

ــووە. ــان پێــی ئاشــنا نەب ی

ــووە  ــەور(دا، نەهات ــی )ه ــەونم )19٢5 ــــ ٢٠٢٠(، لەدەق       ع. ع. ش
ــــ وەک زۆرێــک لــە شــاعیران مامۆستائاســا، خێروبێــری هــەور 
دەقەکــەدا  لــە  هونەرمەندانــەی  قەڵەمکاریــی  ئــەو  بژمێرێــت، 
کــردووە و وەک نیگارکێشــێکی بەهرەمەنــدی باڵادەســت، چەنــدان 
ڕەنــگ و وێنــە و دیمەنــی ئاوێتــەی یەکتــری کــردوە، بــۆ گەیاندنــی 
پەیامەکــەی، ئــەو لێزانانــە، بــە تیرێــک نــەک دوو نیشــانە، ســێ 
نیشــانە دەشــکێنێ: منــداڵ دەباتــە جیهانــی  هــەور و بــە وردی و بــە 
جوانــی تێیدەگەێنــێ کــە چەنــد بــە کەڵکــە بــۆ بــوون و بــۆ ژیانــی 
هەمــووان؛ وەک ئــەوەی دەســتی منــداڵ بگــرێ و لــە پێشــەنگایەکی 
ــە  ــان دەدات ک ــازداری نیش ــۆی ن ــێ، )6( تابل ــێوەکاریدا بیگەڕێن ش
بــە پەیڤــی کــوردی کێشــاویەتی؛ وە دەســتڕەنگێنی و توانســتی 
شــیعریی خــۆی بــۆ خوێنــەر و ڕەخنــەکاران بەیــان دەکات، تــا 
ــەڵ  ــەراورد بکــەن لەگ ــەو ب ــی و بەهــرە و وەســتایەتیی ئ جیاوازی
وشــە  نــەک  داهێنانــە  شــیعر  بڵــێ،  پێیــان  و  هاوقەڵەمەکانــی 

ــێ: ــەدا دەڵ ــە دەقەک ــەو ل ــردن. ئ ڕێزک

)هەور(

هەور گەمییەی دەریایە
گەمییەوانەکەی با یە

هەور ئاوی لە کۆڵە
باری بەفر و سەهۆڵە

هەور جلی دەریایە
بۆ باخ و سەوەزە گیایە

هەور پەچەی هەتاوە



51

بێژێنگی باراناوە
هەور دەریا دەنۆشێ
تا وشکانی داپۆشێ
تا ئاوی دەریا بەشکا

زەوی و زاری پێگەشکا
هەور تەرزەی مرواری

خەڵات ئەکا بە دیاری٢4

ســاڵی  شــەش  تەمــەن  ســەرووی  منداڵــی  بــۆ  دەقەکــە،      
ــاز، فەرهەنگۆکەیەکــی  ــە ئیمتی ــە ب نووســراوە، دەقێکــی منداڵانەی
دەوڵەمەنــدە، پەیڤەکانــی لــەم دەقــە دا دێنــە بەرچــاو، پیشــەوەرانە 
بێژێنــگ،   پەچــە،  کــۆڵ،  گەمییــەوان،  هەڵبژێردراون:)گەمیــی، 

مــرواری(. زار،  و  بارانــاو، دەنۆشــێ، زەوی 
بــە  و  خــوارێ  هێناوەتــە  ئاســمان  لــە  هــەوری  دەقنــووس،    
ئــارەزووی خــۆی، وەک قوڕیــی دەســتی، چــی بیــەوێ لێیدرووســت 
دەکا، جارێــک دەیــکا بــە کەشــتی و جارێــک بــە کۆڵبــەر و جارێــک 
بــە  دەقنــووس  هونەریــی  توانــای  لێــرەدا  هتــد.  پەچــە...  بــە 
دیاردەکــەوێ، چونکــە ئــەو لاســاکەرەوە نییــە و ویســتوویەتی 

داهێنــان لــە دەقەکــەدا بــکات و ســەرکەوتووش بــووە.
     ڕەنگبــێ منــداڵ بپرســێ: هــەور چییــە؟ دەقنــووس بــە وێنــەی 
هونــەری وەڵامــی دەداتــەوە و دەڵــێ: »هــەور گەمییــەی دەریایــە«، 
پێشــچاوی  دەێنــە  چرکانــدن،  یــەک  بــە  دیمــەن،  ســێ  لێــرەدا 
منــداڵ: هــەور/ گەمــی / دەریــا. جــا گــەر منداڵــە کوردەکــە گەمــی 
و دەریاشــی بــە چــاوی خــۆی نەبینیبێــت، ئــەوا شــاعیر بــۆی وێنــا 

٢4 ( ع.ع. شەونم، دیوانی جریووەکان،  1988، چاپخانە.؟  ل. 1٢8

کــردەوە، دووریــش نییــە لــە ئامرازەکانی تیڤــی و فلیم و ســینەما... 
پێیــان ئاشــنابێ. ســەیری بــەراورد و پێکچوونەکــە بکــە؛ هــەور زۆر 
ــە  ــە، هەی ــش زۆر گەورەی ــمان، گەمی ــە ئاس ــە ل ــەورە و زەبەلاح گ
بەقــەد شــارۆچکەیەک دەبــێ، هەردووکیــان دوورن و دەســتی 
منداڵیــان ناگاتــێ: هــەور لــە ئاســمان. گەمــی لەســەر دەریــا، هــەور 
جوولــە دەکا، گەمیــش دەڕوا، هــەور بــا دەیهێنــی و دەیبــا، گەمــی 
وزەی خــۆی و گەمییەوانەکــە، کــە بــۆ هەورەکــە )با(یــە. بــەم 
شــێوەیە، پــێ بــە پــێ، دەقنــووس لەگــەڵ منداڵــەکان هەنــگاو 
ــڕدا،  ــن دێ ــە دوای ــەور  دەڕوا... . ل ــی ه ــەرەو جیهان ــرێ و ب هەڵدەگ
ــچ و  ــدی ک ــە دی ــە ل ــە زۆر جوان ــی ک ــەری دەکێش ــی هون وێنەیەک
کیــژۆڵان، خەڵاتکردنــی مــرواری، ئەوەیــش لــە شــێوەی تــەزرە، 
ــەزرەی ســپی و بریســکەدار زۆر  ــە ت خەڵاتبەخشــیش هــەورە، دنک

ــە مــرواری دەچــێ . ــە بریقــەی قل ل

بونیاتی ژینگەی ئیمیجی:
   

ژینگــەی  لەگــەڵ  جیــاوازی  مەجازییــە،  ژینگەیەکــی  ئەمــە    
بــۆ  ژینگــەی هونەریــدا دەقنــووس،  لــە  کــە  ئەوەیــە  هونــەری 
ــە  ــەک دەکات ــان مێروولەی ــک، ی ــان گوڵێ ــەک، ی ــە،  پەپوولەی نموون
ــەرئەرزی  ــە س ــدا، ل ــەی ئیمیجی ــە ژینگ ــەڵام ل ــەی. ب ــی دەقەک بابەت
واقیعــدا »ژینگەکــە« بوونــی نییــە، بەڵکــوو، بــۆ نموونــە لــە مێژوودا 
وەرگیــراوە، وەک دوانــزدە ســوارەی مەریــوان. یــان لــە فۆتۆیەکــی 
کۆنــدا بینــراوە، وەک شــێوە و هەیئەتی شــێخ مەحمــوودی حەفید، 
یــان لــە شــکڵ و شــوێنەوارێکدا هەیــە وەک بــۆراق و چیڕۆکەکانــی 
نێــو کتێبەکانــی ئایینــی و ئەدەبــی و مێژوویــی و کەلتووریــدا، یــان 

ــاردراوە.   ــە حەش ــدا ئیمیجەک ــی دەقنووس لەخەیاڵدان
   عەلــی حەمەڕەشــید بەرزنجــی لــە دەقــی )گەشــت( لــە کۆمەڵــە 

شــیعری )کۆڤیــن و هاوڕێکانــی(دا دەڵــێ:

)گەشت(

دوو کۆتری سپی و جوان
بە خۆشی و تەقڵەلێدان

ڕۆژێک ون بوون لە چاوان
چوون بۆ قۆڵایی ئاسمان

دوای گەشت و گەڕانی زۆر
بوون بە هاوڕێی تیشکی خۆر

کاتێک کە خۆر ئاوا بوو
تاریکایی پەیدا بوو

گەڕانەوە دوو بە دوو
چەپکێک تیشکیان پێ بوو

دایانە دەست منداڵان
بیدەن لە سینگ و قژیان

هەتا بە خۆشی بژین
لە کوردستانی شیرین ٢5

       ئەمــە چێڕۆکێکــی خەیــاڵاوی دروســتکراوی دەقنووســە، 
ــە  ــکات ب ــمان و بیان ــە ئاس ــر ببات ــەڵ دوو کۆت ــداڵ لەگ ــەوێ من دەی
هاوڕێــی تیشــکی خــۆر و ڕووناکــی. وەک ئــەوەی بیــەوەی وەڵامــی 
ــۆ  ــن ب ــمان ون دەب ــە ئاس ــوار ل ــە تەیروت ــەوە ک ــیارە بدات ــەو پرس ئ
تیشــکی  چەپکــە  هــەر  کۆترەکــە،  دوو  دیاریــی  دەچــن؟  کــوێ 
ــرەدا،  ــکات. لێ ــۆش ب ــداڵان خ ــی من ــەوە دڵ ــەوێ ب ــن و دەی خەیاڵی
بگەێنێتــە حاڵەتــی  شــاعیر، هەواڵــدەدا، منداڵێــش وەک خــۆی 
ــە  ــە ل ــەی دەقەک ــۆ بیرۆک ــا خ ــن. دەن ــا ڕادەی خەوبینی ــی ت بێئاگای
ڕاســتیدا بوونــی نییــە. جیهانــی منداڵیــش، پتــر جیهانــی خەوبینیە 
و ئــەو واقیعــەی ئــەو دەیبینــی زۆر جیــاوازە لەگــەڵ واقیعــە 

حەقیقییەکــەی ئێمەمانــان درکــی پێدەکەیــن.
    ئــەم جــۆرە دەقــە لــە شــیعری منداڵانــدا هەیــە، بــەڵام زۆریــش 

بــاو نیــن و هەمــوو دەقنووســێک دەســتی بــۆ نابــات. 
***

    کەمــال ئەســعەد چەرمــەگا )1945 - (، هــەوڵ دەدا دیمەنــی بووکە 
بــە بارانــێ، بــە وشــە بکێشــێت و ئیمیجــی ئــەو ڕۆژ و ڕووداوە 

ــی،  چاپــی دووەم،  ــی حەمەڕەشــید بەرزنجــی، کۆڤیــن و هاوڕێیاکان ٢5 ( عەل
ــە ؟، ٢٠11. ل. 11 چاپخان

جارێکــی دیکــە زینــدوو بکاتــەوە و دەڵــێ:

 بووکە بە بارانێ
ئاوی بن دەغانێ
سەعاتی جارانێ

هەیاران و مەیاران
یاخوا داکاتە باران

بۆ فەقیر و هەژاران
هێدی هێدی ببارێ

ڕەحمەت بڕژێتە خوارێ
زەوی ئاو بخواتەوە

دەشت و کیو بشوواتەوە
دەغڵودانی پێ شین بێ

وەرزی خۆشی پڕ نگین بێ٢6

ــەی حاجــی  ــاش مــەرگ، چاپخان ــەی پ ــال ئەســعەد چەرمــەگا، گوڵاڵ ( کەم  ٢6
هاشــم، هەولێــر، ٢٠٠5، ل. ٢7٢

بونیاتی ژینگەی پەرەوەردەیی:
   

لــە  ئە ده بــی  لێكۆڵینــە وه كان، گە شــانە وه ی شــیعری منــداڵان     
ڕه وتــی  ســە رهە ڵدانی  ســە رده می  بــۆ  ده گە ڕێنــە وه   كوردیــدا، 
شــیعری نوێــی كــوردی لە ســە ر ده ســتی گــۆران و شــێخ نــوری 
)٣( گۆڕانكاریــی  ئــە و قۆناغــە  و دواتــر،  لە گــە ڵ  شــێخ ســاڵح، 
ــوردی  ــی ك ــیعری منداڵان ــی ش ــێواز و ناوه ڕۆك ــە ر ش ــاو بە س بە رچ

ــات: داه
ــراوه ،  ــان تێداك ــیعره كان نوێكاریی ــی ش ــب و پە یام ــان و قال 1(  زم
هە وڵــی جــددی درا لــە  نزیــك كردنــە وی شــیعره كان لــە  نــاخ و 

ده روونــی منداڵــە كان و ئاشــناكردنیان بــە و جــۆره  شــیعره .
٢(  شــیعری منــداڵان لــە  چو ارچێــوه ی لایە لایــە  و پێداهە ڵگوتــن 
ــوو. ناوئاخنــی شــیعره كان  ــاز ب ــە  ڕه مزكردنــی پە یامــە كان ده رب و ب
فره چە شــن  زانیاریــی  و  ڕۆشــنبیری  و  پە یــام  و  بابــە ت  بــە  

ده وڵە مە ندكــران.
٣( هونینــە وه ی شــیعر بــۆ منداڵــە كان بــوو بــە  خــە م و ئە ركــی 
شــاعیران، هێندێكیــان نــە ك هــە ر كۆبە ره هە مە كانیــان بــە  شــیعری 
ــۆ منــداڵان  ــده وه ، بە ڵكــو بە رهە مــی ســە ربە خۆیان ب منــداڵان ڕازان
ــە .  ــی هە ی ــتاش بە رده وام ــا ئێس ــە  ت ــە م دیارده ی ــردوە. ئ ــاده  ك ئام
      لێکۆڵینــەوەکان، ئــەوه  پشــت ڕاســت دەکەنــەوە کــە  ئــەو 
شــیعرانەی  بــۆ منــداڵان نووســراون، تــژن لــە وانــە و دەرس و 
ئامــۆژگاری و ڕێنمــای و ڕابەرایەتــی، وەک بڵێــی منــداڵ ســوختە و 
فەقێــی حوجــرەی جارانــن و دەبــێ پەروەردەکردنیــان لــە ئەســتۆی 
مامۆســتا و ئەدیبــان دابــێ. بۆیــە کــە قســە لــە پۆلینکردنــی شــیعری 
منــداڵان دەکــەن، شــیعری پەروەردەیــی لــە پێشــەوە نــاوی دێ. زۆر 

دەربــارەی شــیعری پەروەردەیــی نووســراوە. لە تیــف هە ڵمــە ت، 
لــە  كتێبــی )چــۆن وچــی بــۆ منــداڵ بنووســین( كــە  لــە  ســاڵی 
ــاره ی  )٢٠11( چــاپ كــراوه ، ئە زمــوون و بیروبۆچوونــی خــۆی ده رب
خۆڵــی  و  خە ســت  بــە   منــداڵان  شــیعری  و  منــداڵان  ئە ده بــی 
ــە و شــاعیره   ــە  وه ك مانفێســتی ئ ــە م كتێب ــرێ ئ شــیكردۆتە وه ، ده ك

ــت. ــداڵان وه ربگیرێ ــیعری من ــۆ ش ب
ــۆ  ــی ب ــە ئەدەبییەکان ــەی بەرهەم ــە زۆرب ــەوە، ل ــەڵام، بەداخ        ب
بایەخدارەکانــی  خاڵــە  فەرامۆشــکردنی  ئامادەکــراون،  منــداڵان 
کتێبەکــەی لەتیــف هەڵمەتیــان تێــدا دەبینــرێ. بۆیــە ڕەخنــەکار 

هەســت دەکات کــە زۆربــەی زۆری شــیعرەکانیان:
هەیــە،  	 کراوەیــان  دوبــارە  ســوواوی  ناونیشــانی  یەکجــۆر   

هــەر دەڵێــی لاســایی یەکــدی دەکەنــەوە. بــە شــێوەیەک هیــچ 
بەرهەمێکیــان نییــە خاڵــی بــێ لــە ناونیشــانی وەک: قوتابخانەکەم، 
ماڵەکــەم، مامۆســتاکەم،  دایکــم، هاوڕێکانــم، کــۆلارە، میزڵــدان، 
ــن،  ــر، باخچــە، ســەیران، می ــگ، چۆلەکــە، کۆت بووکەشووشــە، هەن

ــد. .. هت
ــاوەڕۆک  	 ــە ن ــدە ل ــان هێن ــتنی دەقەکانی ــۆڕم و داڕش ــب و ف  قال

لەیــەک دەچــن، ئەگــەر کــۆی بەرهەمــی شــیعری منــداڵان لــە یــەک 
کتێبــدا چــاپ بکــرێ و نــاوی یــەک شــاعیری بەســەروە بــێ، هەســت 
ناکــەی کــە ئــەو کتێبــە کۆبەرهەمــی دەیــان شــاعیرە. چونکــە زۆر 
ــدا  ــتە و دەربڕین ــە و ڕس ــتن و وش ــە داڕش ــی ل ــی جیاوازی ــە کەم ب
دەبینرێــت. مەگــەر هــەر چەنــد شــاعیرێکمان هەبــێ کــە جیــاوازن، 

ــە پەنجــەی دوو دەســت تێپــەڕ نــاکات. ئەوانیــش ژمارەیــان ل
 چاولێکەری و لاساییکردنەوەی دوور لە نوێکاری  و داهێنان،   	

خەسڵەتێکی زاڵە بەسەر زۆری ئەو بەرهەمانە. 

 بە گشتی، نەک بە ڕەهای، زۆربەی دەقە شیعرەکان کرچ و کاڵی  	
و لاوازی و ئاست نزمی زمانەوانی و ڕێزمانی و فەرهەنگیان پێوە 

دیارە و بە زەحمەت نیشانە دەپێکێن.
ــی:  ــداڵان دەنووس ــیعری من ــی ش ــارەی بایەخ ــوان، دەرب      ڕەزا ش
ــی  ــە  فراوانكردن ــداڵان كاریگە رییە كــی باشــی هە یــە  ل »شــیعری من
ئاســۆی ئە ندێشــە  و خە یاڵــی منداڵانــدا، لــە  گە شــە كردنی زه یــن 
ــت  ــی هە س ــە  ختووكە دان ــان، ل ــی بیری ــە  قوڵتركردن ــیان، ل و هۆش
ــێ  ــێت، گە ل ــان پێده بە خش ــییە كی زۆری ــژ و خۆش ــۆزیان، چێ و س
گــرێ و كێشــە ی ده روونــی منــداڵان چاره ســە رده كات و گە لــێ 
دێنــە دی.. شــیعری  پە روه رده یە كــی دروســت  ئامانجە كانــی  لــە  
لــە  بــەڵام   ٢7 فێربــوون.«  و  فێركــردن  بــۆ  هۆكارێكــە   منــداڵان 
ــدا،  ــەرزی واقیع ــەر ئ ــە، لەس ــە تیوڕییان ــەو دەق ــی ئ پڕاکتیزەکردن
ــو  ــە نێ ــی. ل ــاواز دەبین ــدار و جی ــاکار و ئەزموون ــی ش ــر دەق کەمت
چەنــدان کۆبەرهــەم، ئەوجــا یــەک دوو دەقــت وەدەســت دەکــەوێ 

ــێ. ــە شــیاو ب کــە وەک نموون
    ئەلند مزووری )1969ــ ( لە دەقی)ژینگەهـ(، وەک پەروەردەکارێک 

ئەم بەرهەمە پێشــکێش بە منداڵان دەکات:

)ژینگەهـ(

ب پارێزن ژینگەهێ
خەمل و ڕەوشا وارگەهێ

دڤێ پیسنەکەین ئاقاری
داگەش بیت ڕوویێ واری

27) www.khaktv.net/alldetail.aspx?jimare=2073&type=farhang

جهێ سەیرانا و گەشتێ
خۆشکەین وەکا بەهەشتێ

دا هەر پاک و بژین بیت
پڕی ژین و ئەڤین بیت

ژینگەهەک پاک و هەردەم
گیان پێ دەببت ساخلەم
خەملا وێ هەر بۆ مەیە

پیرۆزیا وارێ مەیە

نەبڕن دارێت چیا
نە بەزینن کۆیڤی یا
شینکاتی و گیاندارا

ب پارێزن وەک جارا ٢8
***

     خالیــد عەبــدل )196٠ــــ (، وەک زۆربــەی شــاعیرەکان، لــە دەقێکدا 
لــە میــن و پاشــماوەی تەقەمەنــی  منــداڵان ئــاگادار دەکاتــەوە 
بەجێمــاو لــەو دەشــت و دەر و شــاخ و داخانــەدا. دەقەکــە دەچێتــە 

نێــو کۆمەڵــەی شــیعری پەروەردەیــی و دەڵــێ:

٢8( ژینگــەی کوردســتان، هاوبــەش، شــیعر بــۆ منــداڵان، چاپخانــەی شــەهاب، 
هەولێــر، ٢٠٢٠، ل.18

)مین(

هەرکات حەزت کرد لە گەشت
هات و چوویتە دەر و دەشت

چاک و جوان بڕوانە ڕێت
سەرنج بدەرە بەر پێت

هەندێ سەیر و سەمەرە
دیارن لەم دەشت و دەرە

سێگۆشەی سوور، لەوحی شین
نیشانەن بۆ بوونی مین

نەکەی خەیاڵی بکەی
لە ڕاستە ڕێ لابدەی
واتە بەولاوە نەچی

چون بێ قاچ و دەست دەبی. ٢9

    لــە زۆربــەی باخچــەی منــداڵان و قوتابخانــە بنەڕەتییــەکان، ئــەو 
ــکێش  ــاواز پێش ــروود و ئ ــڤ، چ وەک س ــە، چ وەک پەی ــۆرە دەق ج
ــەم دەقــەدا دەقنــووس، هێماکانــی مینــی،  ــە منــداڵان دەکرێــن. ل ب
وێنەکێشــاوە بــۆ ئاگادارکردنــەوەی منــداڵان بــۆ دوورکەتنەوەیــان 

لــەو شــوێنانە.

٢9(  خالید عەبدل، یاریی شەڕەبەفر، چاپخانەی ئارابخا، کەرکووک، ٢٠٠6، ل. 
٣٢ - ٣٣

بونیاتی ژینگەی فەرهەنگی:
    

  زمــان ئاڵۆزتریــن داهێنانــی مرۆڤــە بــە درێژایــی مێــژوو،  دەزانیــن 
کەواتــە  نییــە،  بوونــی  زمــان  بەبــێ  ئەزموونــی شــیعریی  کــە 
ژینگــەی فەرهەنگــی نــەک هــەر ســەنگ و پارســەنگی دەقــە، بەڵکوو 
خولقێنــەری دەقەکەشــە.  لێــرەدا بایەخــی فەرهەنگــی زمانەوانــی 
شــیعریی و واتاســازی و گوزارشــتکردنی بــە دیاردەکــەوێ. زۆر 
ــتکورت  ــەژار و دەس ــۆڵ و ه ــووس کڵ ــیدارە دەقن ــەی مەترس جێگ
بێــت لــە زمــان و زمانەوانــی، دەســت بــۆ نووســینی دەقــی منــداڵان 
ــتەکان  ــتر ش ــە و باش ــداڵ ڕوون ــزری من ــن و ه ــە زەی ــات. چونک بب
ئاماردەکــەن، بــە شــتە نادرووســت و  ناتــەواو و سەقەتەکانیشــەوە.

و   دزەکــردن  و  دژایەتــی  زمانــی  شــیعری،  زمانــی  چونکــە      
جیهانــی  فەراهەمکردنــی  و  گۆڕیــن  و  داهێنــان  و  کەشــفکردن 
نوێیــە، جیهانێــک کــە پێشــتر بوونــی نەبــووە. ژینگــەی فەرهەنگــی 
ــێ  ــەرگ لەخــۆ دەگــرێ، بۆیــە دەب ــدان ب ــێ چەن یــەک فەرهەنگــە ل
دەقنــووس لەخــۆی بپرســێ چەنــدە باڵادەســت و دەوڵەمەنــدە بــەو 

بەرگانــەی ئــەو فەرهەنگــە، وەک:
ــاوی  گیاوگــۆڵ و گــوڵ و 	  فەرهەنگــی زاراوە ڕووەکییــەکان: ن

گۆڵــزار و چیمــەن و  بــاخ و دارودەون و دارســتان و جەنگــەڵ و 
ڕووەکــی ماڵــی و درەختــی کێــوی و جــۆر و ڕەنــگ و تــام و بــۆن و 
شــێوەکانیان و قۆناغەکانــی شــینبوون و گەشــەکردن و بەرگرتــن و 

ســیس و ژاکاوبــوون.... تــاد.
      )محە مــە د بــە رزی(، بــە )41( وشــەی ناســک و نــازدار و جــوان، 
جگــە لــەوەی منــداڵ فێــرە نــاوی چەنــد درەختێــک دەکا، ئاشناشــی 
دەکا بــە ژینگــەی ســمۆرە و  ڕیشــۆڵە و پاســاری و ئامــاژە بــە 



62

ــا  و  ــەیرانگای بەهەشتئاس ــە س ــت دەکا ک ــی دارودرەخ دیارییەکان
ــاوازدارە، ســەرواکان ســووک و دڵگــرن و  دیلانێیــە. دەقەکــە زۆر ئ
خاڵییــە لــە وشــەی زیــاد و قــورس و قەپــۆز ناشــیرین و خێڵوخــوار 

ــتانەیە: ــۆش و  ژینگەدۆس ــی خ و دەقێک

 دره ختــــم زۆر خــۆشــده وێ
 بۆم ده گرێ سـێو و هە رمێ 
 هـە ڵوژه  و قــۆخ و قە یسی

 ئای چە ند خۆشە  گێلاسی
 هە نار و گوێزی زۆره 

 لانـە یــە  بـــۆ ســـمۆره 
 بۆ ریشۆڵە  و پاساری

 بە هە شــتێكە  پڕ یاری
 بــۆ ئێمـــە ی بچـــــكۆلانە 

 خۆی ده كات بە  جۆلانە 
 مە رجـە  تاكـو   بمێنم

لق و پۆپی نە شـكێنم ٣٠
***

     گوڵاڵــە ســتاوەند )198٠ - (، ڕیزبەندێــک نــاوی گــوڵان بــە منــداڵان 
ئاشــنا دەکات و لــە فۆڕمێکــی دڵگیــر پەیامەکــەی دەگەێنــێ و دەڵێ:

لالی لالی، گوڵی سووری
هەتاو و مانگە بەرمووری

لالی لالی، گوڵی زەردی
تۆ دەرمانی هەموو دەردی

30( http://dengekan.ca/archives/2806( 

لالی لالی، گوڵی یاسی
سەنیر و لیفە ئەتڵەسی
لالی لالی، گوڵی شیلان

ماڵت بۆ بکەم بە ئەستێران
لالی لالی، گوڵی ڕەیحان

خەونەکانت لە نێو هەوران
لالی لالی، گوڵی لیمۆ

خەوی لێکەوتوو و نوستۆ ٣1
***

    ئازاد عەبدولعەزیز مزووری )1975 - (، لە گفتوگۆیەکدا لەگەڵ 
درەختێک، زانیاریی بە منداڵ دەدات، ئەم شیوازە زۆر دڵکێشە بۆ 

منداڵ، ئەو دەڵێ:
ناڤێ تە چییە؟

ناڤێ من دارە
دارا چ بەری؟

دار، دارهەنارە
ڕەنگی تە چییە؟

ڕەنگی من سوورە
دناڤ دلێن من
دندکین هوورە

ڤیناتە چییە؟
ڤینا من خاکە

ــەمیم  ــنە، ش ــاگا، س ــان، ب ــوڵ و ڕەیح ــە گ ــەی ب ــتاوەند، باغچ ــە س ٣1( گوڵاڵ
ســنە،  1٣9٠ ف.  ل. 1٣

خاکا کوردستان
ژبۆ من چاکە ٣٢

فەرهەنگی زاراوەی ئاژەڵان:  	 
بــە نێــر و مــێ  و بێچــوو و فەرخــە و نــاوی لانــە و هێلانــە و کــون 
ــاوی  ــار و شــكل و شــێوەیان و  ن ــان و ڕەفت و شــوێنی حەوانەوەی
بەخێــوکار و سەرپەرشــتکارەکانیان و نــاوی ئەندامەکانــی لەشــیان 

ــاد. یەکەیەکە......ت
هاوژین سلێوە )1979ـ (، لە دەقی )پیرەتەگە(دا دەڵێ:

 )پیرەتەگە(
کە هاتە ژیان کاریلەیە

ژیکەڵە و زۆر وردیلە
دوای ئێژن جیسکە نێرە
داهاتووی پڕ خێر و بێرە
گەورەتر بوو دەبێتە کوڕ

سمکۆڵ دەکا خۆی دەکا کووڕ
گەورەتر بوو دەبێتە خرت

 دەردەپەڕێ بە چرت و پرت
قۆناغی تر نێری و تەگە

هەردوو ناویش لە تەک یەکە
دوای ئەو دەبتە پیرەتەگە

قەساب گۆشتی وی گەرەکە ٣٣

٣٢ ( ئــازاد عەبدولعەزیــز مــزووری، ســترانێن ڤارینــێ، باوەکــراوەی وەزاڕەتــی 
ڕۆشــنبیری، چاپخانــەی ڕۆشــنبیری، هەولێــر، ٢٠٠9. ل. ٢6

ــر،  ــەڵات، هە ولی ــەی ڕۆژه ــوولان، چاپخان ــۆی پەپ ــلێوە، تابل ــن س ٣٣( هاوژی
٢٠19 ، ل. 17

     دەقنــووس، لــە یــەک دەقــی )4٣( وشــەیدا، منــداڵ دەباتــە 
ســووری ژیانــی گیاندارێکــی ڕۆحســووکی هاوڕێــی منــداڵان و 
چەنــدان وشــەی نوێیــان فێــر دەکات، کــە ڕەنگبــێ بــۆ هێنــدێ 
لــە گەورەکانیــش پێــی ئاشــنا نەبــن ــــ بــە تایبەتــی شارنشــینەکان. 
وشــەی :)کاریلــە، جیســکە نێــرە، کــوڕ، خــرت، نێــری و تەگــە، 
پیرەتەگــە( گەنجینــەی فەرهەنگــی منــداڵ دەوڵەمەنــد دەکات. 
کــوردی  کــە  تێیدایــە  دیکەشــی  وشــەی  چەنــدان  دەقەکــە 
خۆشــئاوازن وەک:)ژیکەڵــە، وردیلــە، ئێــژن، خێــر و بێــر، ســمکۆڵ، 

کــووڕ، چــرت و پــرت، قۆنــاغ(.

-  فەرهەنگی زاراوە کەلتوورییەکان: 
هەرشــتێ پەیوەســت بــێ بــە کەلتــوور و فۆلکلــۆر و کەلەپــوور 
ژیانــی  لــە  بەکارهاتــوو  ئامرازەکانــی  و  ئامێــر  و  کەرەســتە  و 
کوردەواریــدا. پێشــکەوتنی خێــرای تەکنەکۆژیــا، دێ هەرچی شــتی 
کــۆن و دێرینــە هەڵیلوشــێت، بۆیــە بایەخــدان بــەو فەرهەنگــە زۆر 
ــی  ــە، دەتوان ــەن دای ــی تەم ــە قۆناغێک ــە ل ــداڵ، ک ــۆ من ــتە ب پێویس
ــی  ــتی دەق ــە گش ــەوە، ب ــێ. بەداخ ــری ب ــت و فێ ــاری وەرگرێ زانی

ــکینە. ــەژار و موس ــەم ڕووەوە ه ــداڵان ل ــیعری من ش
ــی  ــە زیندووڕاگرتن ــن ســەپان )1947ــــ (، جــێ پەنجــەی ل       ئەمی
فەرهەنگــی کەلتووریــی کوردیــدا، لــە شــیعری منداڵانــدا دیــارە، بــۆ 

نموونــە لــە دەقــی )پۆشــاکی کــوڕان(دا دەڵــێ:
سەیری ئەم بەرگە جوانە

جێی شانازیی کوردانە
پەستەکی جوان و پشتوێن

شاڵی دەڤەری بتوێن

کۆتی باریکی دەگمەن
پیشەی خۆماڵی ڕەسەن

نیشانەی هۆش و بیرە
کەلەپووری باپیرە

بڕوانە شاڵ و شەپک
چەند جوانە چۆغە و ڕانک

شەرواڵ و ستارخانی
مراخانیش لە شانی

نموونەی پۆشاکی هۆز
ڕازاوەیە بۆ نەورۆز
کاش و پووزەوانە

هی وەستای هەورامانە
کەوا و سەڵتەش هەروایە

بەرگی شێخ و مەلایە
مشکی و جامەنە و کاو

کوڵەباڵیش لە بەرما
دەمپارێزێ لە سەرما ٣4

     دەبــێ ئــەو مامۆســتایەی ئەو دەقە دەخوێنێتــەوە یان یەکێک لە 
منداڵــەکان بــەو پۆشــاکە کوردییانــە بهێنێتە پۆل، یــان بوخچەیەک 
پۆلەکە:)پەســتەک،  بێنێتــە  خــۆی  لەگــەڵ  جلوبەرگانــە  لــەو 
پشــتوێن، کــۆت، شــاڵ و شــەپک، ڕانــک و چۆغــە، شــاڵ،  شــەرواڵ، 
ســتارخانی، مرادخانــی، کاش، پووزەوانــە، کــەوا، ســەڵتە، مشــکی، 
ــدان  ــاوازە، چەن ــە کــە فۆلکلۆرئ ــاڵ.(. دەقەک ــە،  کاو، کوڵەب جامەن

٣4( ئەمیــن ســەپان، شــار و لادێ تێکــەڵ بــوون، چاپخانــەی کەکــۆن، ٢٠14، ل. 
٣8-٣6

ــەرگ،  ــداڵ دەکات وەک :)ب ــرە من ــە فێ ــتەواژەی دیک ــە و دەس وش
جێــی شــانازییە، دەڤــەری بتوێــن، دەگمــەن، پیشــەی خۆماڵــی، 
کەلەپــوور، پۆشــاک، وەســتای هەورامــان، بەرگــی شــێخ و مــەلا(. 
ــە  ــارە ل ــوە دی ــلێمانی پێ ــن زاری س ــێوەی ب ــە ش ــد دەقەک هەرچەن
ــی  ــە نرخ ــەڵام ل ــی( ب ــە، مراخان ــتوێن، جامان ــەکانی وەک )پش وش
ــە و  ــە فۆڵکۆلۆریی ــەوە. کێشــی دەقەک ــەم نەکردووەت ــەی ک دەقەک

ــاوازی کــوردی: ــەوە ســەر زۆر ئ دەچێت
A ++++  +++ 
A ++++  +++ 

ناونیشــانی وەک:  بــە    بەرهەمەکانــی ئەمیــن ســەپان ڕازاوەن 
)چێشــتە قوڵــێ، کفتــەی ســابوونکەران، یاپــراخ، پۆشــاکی كچــان، 
ــان  ــاد.(، کــە هەمووی ــاری کوردەواری...ت ــن، ی ــۆ، خەتخەتێ هەڵمەق

ــوردی. ــۆری ک ــوور و فۆلکل ــی کەلت ــاو فەرهەنگ ــە ن دەچن
***

  محەمــەد داریــاس، ڕۆژانــی جەژنــی دەوروزەمانــی چــەرخ و 
فەلــەک، دەهێنێتــەوە پێــش چــاو منداڵانــی ئــەم ســەردەمە، کــە پتر 
ئــەوان  بــە گەمــە و یارییــە تەکنەلۆژیــا ســەردەمییەکانەوە ئاشــنان 
ــان  ــی جارانی ــی جەژن ــەی ڕۆژان ــات و بات ــەزم و ڕەزم و ه ــەو ب و ئ
نەبینیــوە. دەقەکــە دەچێتــە خانــەی بــە زیندووڕاگرتنــی کەلتــوور 
ــە ڕۆژگارێکــدا زۆر خزمەتیــان بــە  و کەلەپــووری نەتەوەیــی، کــە ل

کۆمەڵــی  کــوردەواری کــردوە. ئــەو دەڵــێ:
چەرخ و فەلەک بەرناکەوێ
کەس لەبەر کەس لاناکەوێ

یەک دێتە دەر، یەک بەرەو ماڵ
هەر کەس بەدوای شتێ عەوداڵ

سێ چوار ڕۆژان ئا بەم شێوە
ناوی جەژن لەسەر لێوە. ٣5

***
      ئیبراهیــم ئەحمــەد شــوان )195٠- (، لانــک دەکاتــە بابەتــی 

شــیعری و لەســەر زاری  منــداڵان بــەم شــێوەیە دێتــە گــۆ:
لانک چەندە پیرۆزی

کانی هەست و دڵسۆزی
ئۆقرەگاهی منداڵی

لایلایەکی زوڵاڵی
ژیرم دەکەی لە گریان

دەمپارێزی لە زریان
نە هۆڕەی گەرما و سەرما

ناهێلی بێتە سەرما
نم نمەی خۆشەویستی

سەربەستی و خۆ نەویستی ٣6

فەرهەنگی زاراوە و ئاو:	 
ــتوو و گازی و  ــایی و بەس ــێوەکانی ئاس ــوو ش ــە هەم ــاو ب ــاوی ئ  ن
کــەف  و ڕووبــار و بەفــر  و بــاران، و چــەم، و لافــاو و شــەونم  
ــا..  ــا و زەری ــاڵاو  و دەری ــۆم و  ت ــاو و  گ ــی وکانی ــگ  و  کان و ئاون
ــاژ،  ــوڕ، هاژەه ــک، خوڕەخ ــان، چکەچ ــا دەنگەکانی ــد. . هەروەه هت
شــڵپوهۆڕ...تاد. هەرچــی وشــە و زاراوەیــەک کــە بچێتــە نێــو ئــەو 

٣5( خونچــەی منــداڵان، محەمــەد داریــاس، چاپــی وەزاڕەتــی کشــتوکاڵ، ٢٠٠6،  
ل. ٢٢

ــداڵان،  ــۆ من ــم ئەحمــەد شــوان، پێشــەکی  خەرمانلۆغــە، شــیعر ب ٣6( ئیبراهی
1985، ل. 5



69

فەرهەنگــەی تایبەتــە بــە ئــاو بایەخــی زۆریــان هەیــە. دەقنووســی 
باڵادەســت و زمانــزان، لــە هەڵبژاردنــی وشــەکانیدا، کارامەیــی 
خــۆی دەنوێنــێ و دەزانــێ چــۆن دەقەکانــی پــێ دەوڵەمەنــد و 

جــوان دەکات.
      لــە دەقەشــیعری )ئـــاو(، جگــە لــە شــێوازی فۆرمــی شــیعرەکە 
و  ئــاو  کارەکتەرەکانــی  و  سەرنجڕاکێشــەرە  دڕامایەکــی  کــە 
منداڵێکــە، لەتیــف هەڵمــەت، وەســتاکارییەکی زۆر پەنجەڕەنگینــی 
تێداکــردوە و زیرەکانــە دەمانباتــە ژینگــەی منداڵێکــی پۆلــی دوو و 
ســێی بنەڕەتــی،- کــە لــە قۆناغــی پرســیار و پرســیارکردنە تــا ڕادەی 
بێزارکــردن، ئەوجــا لــە وەڵامــی ڕووبارەکــە ئاشــنا دەبیــن بــە نــاوی 
دیجلە و وان و چاوگە و وڵات و ســنوور و مشــتێ وشــەی خۆشــی 
دیکــە. لــە کۆتایــی دەقەکــەدا، ســنووری ژینگەپارێــزی بەزێنــدراوە، 
بــۆ تخووبــی هیــوا بــە گەیشــتن بــە خەونەکانــی منداڵێکــی کــورد و 
نەتەوەیــەک و ئامــاژەش بــە داگیرکــەر و  دوشــمن کــراوە. لەتیــف 
هەڵمــەت تابڵێــی مەعلانــە لــە هەڵبژاردنــی وشــە و بڕگــە و دەنــگ و 
واتــا و چنینــەوەی حەڕفــەکان و دەزانــێ بــۆ کــێ دەنووســێ، ئــەو 

دەڵــێ:
بە  دیجلە م وت: تۆ خە ڵكى كوێى

ڕه نگت وا ڕوون و ڕه وانە ؟
وتى: خە ڵكى وڵاتێكم

كە  تۆش هە ر خە ڵكى ئە وێى
دایكم ناوى چاوگە ى وانە 

وڵاتیشم كوردستانە 
منیش وه ك تۆ هە موو هیوا و  ئاواتێكم

یە كبوونە وه ى نیشتمانە 

منیش وه كو تۆ بێزارم
لە م سنووره  ده سكردانە 

منیش وه كو تۆ بێزارم
لە  سێبە رەکەى بێگانە.   ٣7

و  ئاخاوتــن  و  گفتوگۆكــردن  لــە   حــە ز  هە میشــە   منــداڵان     
ده رووناســی  لــە   شــاره زاییان  ئە وانــە ی  ده كات،  پرســیاركردن 
منداڵانــدا هە یــە  پتــر لــە و نهێنییــە  ســاكارانە  تێده گــە ن. ده قنــووس 
ــا باشــترین گاریگە ریــی  ــە  تە كنیكێكــی شــیعری ت ئە مــە ی كردووەت
ــێ. بە ڕاســتی ده قنــووس  ــداڵ هە ب ــی من لە ســە ر مێشــك و ده روون
لــە م ده قــە دا مە بە ســتی خــۆی پێــكاوه  و زۆرتریــن زانیــاری بــە  

ده دات: پە یامگــر 
- ئاو لە باوه شی خویدا هە موومان كۆده كاتە وه   )من، تۆ، وڵات، 

ژیان(.
-  ڕووباری دیجلە  بە شێكە  لە  وڵاتی  خۆمان.

-  ئاوی ئە و ڕووباره  ڕوون و سازگاره .
 -سە رچاوه ی  ڕووباره كە  ده ریاچە ی )وان( ه .

- وڵاتە كە مان  ناوی كوردستانە .
 -ئاواتە كان هاوبە شن  لە  نێوان )دیجلە  و منداڵە  كورده كە دا(. 

***
     تەها بیلال )1945 - (، فەرهەنگۆکەکی قشت بۆ منداڵ، لە 

دەقێکی سووک و خۆشئاواز، دەربارەی ئاو دەنووسێتەوە و دەڵێ:
جۆرا و جۆری ئاوم
ئەی کە جوانە ناوم

ــلێمانی،  ــەی کاردۆ، س ــداڵان. چ. ٣، چاپخان ــی من ــەت، دیوان ــف هە ڵم ٣7( لەتی
٢٠1٣، ل. ٢69

ڕووبار و باراناوم
بیرم لە قوولیا ماوم

کارێز و کانیاوم
یا بەفر و سەهۆڵاوم

منی گەورە دەریام
فراونتریش زەریام ٣8

دەقنووس چەند وشەیەکی فەرهەنگی ئاو  فێرە منداڵ 
دەکات:ڕووبار، باراناو، بیر، کارێز، کانیاو، بەفر،سەهۆڵاو، دەریا، 

زەریا.

فەرهەنگی زاراوەکانی شوێن و جوگرافیا: 	 
ــی و   ــی و جیهان ــی و  هەرێم ــەر و ناوچەی ــتی دەوروب ــەر ئاس لەس
ــی  ــە فەرهەنگ ــەوە ل ــی زۆر دەگرێت ــە ڕووبەرێک ــی.  ئەم گەردوون
ــە  ــا دەگات ــوێنەوارەکان ی ــار و ش ــاوی ش ــەکان، ن ــوێنە ناوخۆیی ش
لــە  بــە ســەدان و هــەزاران وشــە  کــە  ئەســتێرەکان  و   مانــگ 

خۆدەگــرێ.
     لــە دەقــی )پۆســتی کوردســتان(، لــە کۆمەڵــە شــیعری)چۆلەکەی 
ســەر دارەکــە(، لەتیــف هەڵمــەت،  هــەم پیشــەیەکی کــۆن بــە 
ــاری  ــدان ش ــە چەن ــتەوخۆ ب ــەم ناڕاس ــنا دەکات و ه ــداڵان ئاش من
ــی نیشــتیمان  ــەی یەکپارچەی ــێ  و بیرۆک کوردســتاندا دەمانگەڕێن
لــە دڵ و دەروونــی منــداڵ دەڕووێنــێ. نــاوی قامیشــلی و مەهابــاد 
و دیاربەکــر و کەرکــووک لــە پــاڵ ئامــاژە بــە بــرا و  خوشــک و  مام 
و بــاوک، منــداڵ بــە جیهانــی کوردســتانی گــەورەدا دەگەڕێنــی 

پەروەردەیــی،  ئاســۆی  باوکــراوەی   شووشــە،  بووکــە  بیــلال،  تەهــا   )٣8
45 ل.   .٢٠٠7 هەولێــر، 

وەک ئــەوەی لــە ســەفەری ســەردانی خێزانەکــەی دابــێ. لێــرە، بــا 
ــەوەی دەقەکــە ناکەیــن،  ــارە،  باســی ســنعەتی هۆنین نەبێتــە دووب
کــە جوانــی و ئــاواز و هونــەری لێدەچۆڕێتــەوە. دەقنــووس دەڵــێ:

)پۆستی کوردستان(
ئەی پۆستەچی
ئەی پۆستەچی

لە کوێوە دێی بۆ کوێ دەچی
بۆچی نامەی براکەمم

بۆ ناهێنی لە قامیشلی؟
ئەی پۆستەچی ئەی پۆستەچی

تکایە بۆ کوێ دەچی
هاوار …. فریاد!

بۆچی نامەکەم نابەی
بۆ خوشکەکەم لە مهاباد؟

ئەی پۆستەچی … ئەی پۆستەچی
هاوارە بۆ کوێ دەچی

چەند ساڵی تر
نامەکەی من دەگەیەنی

بە مامم لە دیاربەکر ؟
هاوارە  پۆستەچی
بۆ ئەوەندە دڵڕەقی

نامەی منداڵێکی بچووک
نابەی بۆ باوکی لە کەرکووک؟ ٣9

٣9( سەرچاوەی پێشوو.

- فەرهەنگی زاراوەی شتە سرووشتییەکان: 
     وشەســازیی بەرگەهــەوا و بەردیــن و ئــاو و ئــەو توخمانــەی 
کــە لەخۆیاندایــە. چونکــە هەمــوو گۆشــەیەکی سروشــت، بــە زیاتــر 
ــو  ــڕۆ نێ ــەوە ب ــە زەویی ــا ل ــە. ت ــی هەی ــک بوون ــۆڕم و حاڵەتێ ــە ف ل
ــە ئەســتێرەکاندا بگــەڕێ. نووســینی دەقــی  ــاو گەل ئاســمان و بــە ن

ــون! ــک تییگەی ــترە وەک هێندێ ــەوە قورس ــداڵان زۆرل من
      محەمــەد داریــاس )195٢ــــ ( لــە دەقێکدا لــە )خونچەی بەهاران(

دا دەڵێ: 

وڵاتەکەم زۆر جوانە
جێی باو و باپیرانە

هەر خۆشبێ داروبەردی 
بە شاخ و دۆڵ و هەردی
جۆگە و کانی و ڕووباری

ئاوی تاڤگەی سازگاری
ڕازاوە و دڵڕفێنە

تابلۆیەکی بێ وێنە
دارستانی، کوێستانی
ڕەز و باخ و بێستانی

جێگای سەیران و گەشتە
چەشنی باخی بەهەشتە 4٠

4٠( محەمەد داریاس، خونچەی بەهاران،  چاپخانە ؟، ٢٠٠6، ل. ٢6

-  فەرهەنگی زاراوەی پێکهاتەکانی زەوی: 
ــان  ــەرد، ی ــاخ و ب ــن وەک ش ــە ڕەق ــی زەوی زۆرن، هەن پێکهاتەکان
ــن وەک  ــون و قۆڵت ــاڵ و ک ــە چ ــۆڵ، هەیان ــرد و خ ــن  وەک گ نەرم
ئەشــکەوت و کنــدڕ و جۆبــار و زەنوێــر و هەڵدێــر و خەرەنــد. 
هەیانــە دەشــت و  پانتایــن وەک بەیــار و پــاوان و  دەشــتایی و  

کێڵگە...تــاد. 

-   فەرهەنگی زاراوەکانی ڕۆناکی و وزە: 
 سروشــتییەکان: نــاوی ئــەو  پێکهاتانــەی کــە وزە بەرهــەم دەهێنــن، 
وەک خــۆر و ئــەوەی گەرمــی و ڕووناکــی بەرهەم دەهێنێــت، و ئاگر 
و گەرمبــوون و ســووتانی دەرەنجامــی لەخۆدەگرێــت. ڕۆژ، ســاڵ، 
مانــگ،  جــۆری کەشــوهەوا لــە ئەنجامــی یــەک لــە دوای یەکبوونــی 
وەرزی، لــە ڕووی پەیوەندیــدار بــە کاریگــەری و تایبەتمەندییەکانی 

وەکــو گەرمــاو، خۆڵەمێــش، ئاگرکەوتنــەوە و ســووتان.
   دایکــی ســۆلاڤ )19٢8ــــ (، لــە دەقــی )خــۆر(، چەنــد ئاماژەیەک بە 

وزەی خــۆر و ســوودەکانی بــۆ ژیــان و بوونــەوەر دەکات و دەڵێ:
)مانگ و خۆر ئەستێرە(
مانگ و خۆر و ئەستێرە
چاوم بە تیشکیان فێرە

گەر خۆر نەبێ لە ئاسمان
لە زەوی نابێ ژیان

ئەستێرە و مانگ، ڕۆژ و شەو
لە ئاسمانا ئەکەن ڕەو

لە خۆر تیشک وەرئەگرن
بە ئاسمانا ڕێ ئەبڕن

یەک یەک ئەسوڕینەوە
کز دەبن و هەڵدێنەوە

هۆی ژیانە تیشکی خۆر
بۆ خۆراکی جۆراوجۆر
بۆ زەوی و گو ڵ و گیا

تیشک ئەبەخشی دڵنیا 41
***

ــە ی  ــەم جــۆرە دەقان ــلا مســەفا خۆشــناو )1969 - (، ئەویــش ل لەی
هەیــە و بــە زمانێکــی شــیرین و ڕەوان بــۆ منــداڵان دەدوێ و دەڵــێ: 

خۆر سەرچاوەی ژیانە
تیشکێکە لە ئاسمانە

گەرمیمان پێ دەبەخشێ
زەوی بە ئەو دەنەخشێ
دار و درەخت دەڕوێنێ
میکڕۆبیش لە بن دێنێ

هەر بە تیشکی خۆرەتاو
پەیدا دەبێ هەڵمی ئاو

ئەیدا لەو گشت دەریاکان
دەبێت بە هەڵم و باران

هیچ ڕووەک و بوونەوەرێ
بێ خۆر خۆی ڕاناگرێ

ڕۆشن دەبێ گشت جیهان
بە تیشکی زێڕینی جوان 4٢

41( دایکی سۆلاڤ. قاسپەی کەو، چاپی سلێمانی. 1985. ل. ٣9
لەیــلا مســتەفا خۆشــناو، خونچــە گوڵــەکان، باوکــراوەی وەزاڕەتــی   )4٢

.٢1 ل.   ،٢٠٠9 هەولێــر،  ڕۆشــنبیری،  چاپخانــەی  ڕۆشــنبیری، 



76

- فەرهەنگی سیستەمی ژینگەیی:
سروشــتی  ژینگــەی  جــۆری  نوێنەرایەتیــی  ئیکۆسیســتەمەکان 
دەکــەن بــە پشتبەســتن بــە پێکهاتەکانــی، و ژینگــەی دەریایــی، 
ــە  ــی دیک ــردە... و پۆلێنکردن ــوی، گ ــان، کێ ــتان، بیاب ــار، دارس ڕووب
لەخۆدەگرێــت کــە بەپێــی زانســتەکان تایبەتمەندییەکانــی هەریەک 

ــراوە.   ــەش ک ــن و داب ــا پۆلی ــە جی ب
    زەکــی ئەحمــەد هەنــاری )19٠9 - 1967(، لــە دەقێکــی هاوســەنگدا، 
هــەم جوانــی و هــەم پاراســتی ژینگــە، دەکاتــە وانەیەکــی پــڕ واتــا 

و عیبــرەت بــۆ منــداڵان و دەڵــێ:
من گوڵێکی زۆر جوانم

بەهار دەهێنم بۆتان
گوڵی ئاجیلەم ناوە

مەزنی زەمانەم لاوە
پێشڕەوم بۆ بەهاران

***
چیمەن بە من دەڕازێ
شەماڵ دەمخاتە نازێ

بەستەی خۆشی بەهاران
***

کە تۆ دەڕۆی وریا بی
پێم لێ مەنێ قوتابی

خۆشت بوێ گیا و گۆڵ
لەگەڵ گوڵی چیا و چۆڵ

نیشانەن بۆ بەهاران 4٣
4٣( زەکی ئەحمەد هەناری، هۆنراوەی منداڵان، د. کمال مەعروف، چاپی وەزاڕەتی 

ڕۆشنبیری و لاوان، هەولێر، ل. ٢4

- فەرهەنگی زاراوەی  مرۆڤ: 
ژینگــەی مــرۆڤ زۆر پــان و فراوانــە، لــە ژینگــەی  مێژوویــی، 
ــە بگــرە  ــی و ئابووریی ــووری، دەروون ــی، سیاســی، کولت کۆمەڵایەت
ــە   ــە یەک ــاوی یەک ــڵ و ن ــڵ و خێ ــزان و ئی ــی خێ ــاوی ئەندامان ــا ن ت

ئەندامەکانــی مــرۆڤ و تەمــەن و مەرگــی مرۆڤ...تــاد.
ــەم  ــی )دڵ( دا، ب ــە دەق ــەد بەرزنجــی )1975ــــ ( ل ــاد ئەحم     فەره
شــێوەیە منــداڵان بــەو ئۆرگانــە گرنگــەی لەشــی مــرۆڤ ئاشــنا 
دەکات، دەقەکــە پتــر بــۆ خوێنــدەوە و ڕاکێشــانی ســەرنجی منداڵە، 
نــەک بــۆ ئەزبەرکــردن و چڕیــن، دەقنــووس ڕۆڵــی مامۆســتای 
زیندەزانــی دەبینێــت و بــە جوانــی پەیڤــەکان بابەتەکــە ڕاڤــە 

دەکات و  دەبێژیــت:
)دڵ(

دڵم لە لای چەپدایە
تەپ تەپ لە لێدان دایە

خۆشەویستە دڵەکەم
لەگەڵ ئەودا ژین دەکەم

ئەندامێکی بچووکە
پێکهاتووە لە ماسوولکە

ئامێری بێ هاوتایە
هەروەکو ترومپایە

کاتێک خۆی گرژ دەکات
بە خێرایی خوێن دەبات

بۆ ناو بەشەکانی لەش
ڕوومان دەکات ئاڵ و گەش

کاتێکیش خاو دەبێتەوە

پڕ لە خوێن دەبێتەوە
 ئەم ئەندامە پڕ سۆزە

بۆ ئێمە زۆر دڵسۆزە
بەخششی خوای گەورەیە

چالاک و لێ بوردەیە 44

- فەرهەنگی زاراوە گشتی و تایبەتییەکان: 
وەک نــاوی مزگــەوت و نەخۆشــی و جــۆری نــان و جــۆری نووســین 
و جــۆری خــۆراک و جــۆری یــاری و جــۆری ئامێــری مۆزیــک  و 
نــاوی دەنگــەکان و  ئامــرازی گواســتنەوە و بیناســازی و کشــتوکاڵی  

پیشــەوەری ...تــاد.
  ڕۆســتەم خامــۆش )198٠ـ (، بــەم شــێوەیە باســی پــردی دەلال 
ــداڵان  ــە من ــتان ب ــی کوردس ــوان و دێرین ــوێنەوارێکی ج و وەک ش

ــت:  ــێنێ و دەڵێ دەناس
)پردی دەلال(

پـــردی دەلال لــــــە زاخـــۆ
ئــای، کــە دێریـن و جوانــە
زۆر دڵـگیـــرە بـە ڕاســــتـی
شوێنی گەشت و سـەیـرانـە

كـــە چــــاوم پـێی دەکــەوێ
یـەکـســــەر ئـاســوودە دەبـم
دەزانــم چـەنـد قـەشـــەنـگـە
لێـو پـــڕ لـــە خـەنـــدە دەبـم

44( فەرهاد ئەحمەد بەرزنجی، خەیاڵی کۆترەکان، چاپخانە ؟، ٢٠٢1، ل. 15

پێـویـســـتـە بـــاش بـزانــیـن
کـەســـــانـێـک لـە ڕابـــردوو
درووستیان کـرد بـە جوانـی

ئـێـســـتــا وا بــۆتـــە مێـژوو45
***

   مەدحــەت بێخــەو )19٣4 - ( لــە دەقێکــی تایبــەت ئامادەکــراو 
ــی  ــک و زاراوەکان ــری مۆزێ ــاوی زۆرئامێ ــە ن ــاژە ب ــداڵان ئام ــۆ من ب
ــداڵ  ــە لای من ــەنگێنێت و ل ــی مۆزیکیــش هەڵدەس دەکات و بایەخ

خۆشەویســتی دەکات و دەڵــێ:
تۆ ئاوازی ژیانی مۆسیقا، ئەی مۆسیقا   

تۆ شنەی خەمڕەوێنی    تۆ خۆراکی گیانی
تۆ سۆز و هەست و جۆشی   تۆ شادکاری دڵانی
)دۆ ڕێ  می  فا  سۆ لا سی(ت              کێ بەهایان نازانێ

تۆ خۆش بەزم و شایی   تۆ سروود و گۆرانی
تۆ عوود و  دۆڵ و زوڕنای   تۆ سەنتوور و کەمانی

تۆ تەمبوور و قانونی    بلوێر و باڵەبانی
ئەی  مۆسیقای بەهادار   تۆ خۆراکی گیانی

تۆ نۆتەی پڕ خرۆشی              تۆ سەدای بولبولانی
تۆ دەنگی بێ سنووری                          سۆزیی هەموو جیهانی

تۆ ئەندێشە و سرووشی                       تۆ مایەیی کامەڕانی
ئەی مۆسیقای بەهادار                          تۆ خۆراکی گیانی 46 

***
  

45( ڕۆستەم خامۆش، هاوڕێی پێنووس، چاپخانە ؟، هەولێر،  ٢٠٢1 ، ل. 47
46( مەدحــەت بێخــەو، دیــاری بــۆ منداڵانــی کوردســتان، باوکــراوەی ئاســۆی 

پەروەردەیــی، هەولێــر، ٢٠٠4. ل. ٣٠ - ٣٢

– 1998(، مامۆســتای داهێنــەری کتێبــی  باڵــدار)1٠٢٠   ئیبراهیــم 
ئەلفوبــێ کــوردی، لــە دەقــە شــیعرێکی پــڕ ئــاواز و نەغمــە و ڕتــم و 

ــێ: رزم دەڵ
گەلێک دەنگ لای من خۆشن

کە دڵگیر و شادی بەخشن
چریکەی خوێندنی بولبول

لەسەر چڵ دار ڕووە و گوڵ
قاسپە قاسپی نێرە کەو

دەنگی بۆق بە مانگە شەو
باڕە باڕی مەڕ ئێواران

کەناچەی پۆڕ بەرەبەیان
جریوەی چۆلە کەی بێستان

هاژەهاژی ئاوی چەمان
گرمە گرمی هەور بەهاران

تکە تکی ئاو دوای باران
ناڵە ناڵی شمشاڵی شوان

ئاوازی لاوک و حەیران 47
***

    بــەڵام بــڕوا محەممــەدی )1964 - (، ڕیزبەنــدی گەمە و یارییەکانی 
کوڕانــە و کچانــە نمایــش دەکات و هانیــان دەدا، بۆخۆیــان ئــەو 

یاریــی و گەمانــە بکــەن. ئــەو دەڵــێ:
منداڵان خڕبنەوە

هێمن بن، کڕ بنەوە
گۆڕەپانێک بۆ یاری

47( ئیبراهیم باڵدار، سەیران، باوکراوەی دەزگای ئاراس، هەولێر، ٢٠٠٣، ل. ٢5

دیاری کەن بە هۆشیاری
کوڕ بە کێلەبەردانێ
بڕوانێ و پەلیکانێ

دەی باوێ و بگرە و هانی
گێم گێمانێ و تۆپانێ

چاوشارکێ و ئەلیاشێنە
گەر ئازای هەڵی بێنە

کیژیش بە ساپساپانێ
ماڵ ماڵۆکە و خان خانێ

کاروان و ئاش و دێم دێم
ئۆی بابە زامدار بوو پێم

ئەمە ڕەنگوز و فات فات 
قیژە قیژ و ڕۆیی و هات 48

فرۆیــد )1856 – 19٢9(، پێــی وایــە گەمــەی منــداڵان دوو شــت 
ئەنجــام دەدات: یــەک: چیژبەخشــین بــە منــداڵ و خافاندنــی، 
دوو: فێربوونــی دوپاتکردنــەوە  و ســەرلەنوێ ئەنجامدانــەوەی 
گەمەکــەی، لەمەشــڕا فێــرە ئەزمــوون دەبــێ و دەزانــێ چــۆن 

باشــتر و جوانتــر کارەکان جێبەجــێ بــکات. 49

ــەی  ــیر، چاپخان ــراوەی دەزگای تەفس ــم، باوک ــەەدی، ڕۆڵەکان ــڕوا محەم 48( ب
ــر، 1999، ل. 6٢ - 6٣ ــات، هەولێ خەب

49( حەمــە کەریــم هەورامــی،  ئەدەبــی منداڵانــی کــورد، کــۆڕی زانیــاری کــورد، 
٢٠٠5، ل. ٣6٠

بونیاتی ژینگەی ڕەفتاری: 
  

ــەی  ــە زۆرب ــروودا، ل ــە ســەدەی ڕاب ــا ناوەڕاســتی شەســتەکان ل    ت
قوتابخانەکانــی باشــووری کوردســتان، دەســتپێکی دەوامی ڕۆژانە 
ــە گۆڕەپانــی قوتابخانــەدا.  بــە ڕیزبــوون و ئاڵابەرزکردنــەوە بــوو ل
ــوو  ــەی ب ــە بەیانییەک ــەر ل ــاران س ــە زۆربەیج ــەوە، ک ــەو کۆبوون ل
ــرا.  ــدا دەک ــان تێ ــەک دەوامی ــەکان ی ــەی قوتابخان ــەو دەم زۆرب – ئ
لەگــەڵ وتــاری بەڕێوەبــەر و مامۆســتاکان، چەنــدان وتــار و شــیعر 
ــە لایــەن خوێنــدکارەکان پێشــکێش دەکــرا.  و ســروود و گۆرانــی ل
گوتنــەوەی ڕۆژانــەی  ســروودە نیشــتیمانییەکان، لــە نــاخ و هەســت 
و ســۆزی منداڵــەکان هێنــدە کاریگــەر بــوو، کــە تــا دەبــوون بــە پیــاو 
و پیــر دەبــوون، هــەر دەمایــەوە. بــەم شــێوەیە، وشــەکان دەبــوون 
بــە ڕەفتــار، لــە دەربڕینــی خۆشەویســتی بــۆ مــرۆڤ و نیشــتمان و 
ــە  ــتی، ل ــری و سەرڕاس ــە بوێ ــردن، ل ــش و خەباتک ــە کۆش ــە، ل ژینگ

حەزکــردن لــە کاری جــوان و چــاک... تــاد.  
  ڕۆژانــە مامۆســتاکان، لــە قۆناغەکانــی خوێنــدن، ســروود و شــیعر 
و گۆرانــی فێــرە قوتابییــەکان دەکــەن و بۆیان دەڵێنــەوە. بەردەوام 
کتێــب و نامیلکــە و گۆڤــاری تایبــەت بــە شــیعر و چیــرۆک و شــانۆ 
و ڕۆمان...تــاد بــۆ منــداڵان چــاپ دەکرێــن، بــەڵام چەنــدە ئــەو 
ــر و  ــر و چاکت ــان جوانت ــاری منداڵەکانی ــار و  گوفت ــە ڕەفت بەرهەم
خۆشــتر و بەهادارتــر کــردوە؟ ئایــە مامۆســتا و باوانــی منداڵــەکان، 
منداڵەکانیــان  ڕەفتــاری  لــە  گۆڕانکارییــەک  هیــچ  بــە  هەســت 
ــروود و  ــیعر و س ــەو ش ــی ئ ــتە و بەرهەم ــە دەرهاویش ــەن، ک دەک

ــێ؟ ــە ب گۆرانییان
من گومانم هەیە!



83

  دەقنووســی ئەدەبــی منــداڵان، دەبــێ بــاش ئــەوە لەبەرچــاوی 
ــە: ــرێ ک ــۆی بگ خ

 هــەر شــتێک کــە دەخرێتە بەرچــاوی منــداڵ و  فێردەکرێ، دەبێ  	
ــی  ــۆ بێچووەکان ــر کــە ب ــێ. کۆت ــە پشــت ب ــام و مەبەســتێکی ل پەی
دەگەڕێتــەوە ئــەو شــتانەیان بــۆ ڕاو دەکا و بــۆ دێنــێ کــە خۆراکــی 
ئەوانــن. کەواتــە دەبــێ دەقنــووس ئەوبەرهەمــە بــۆ منــداڵ ئامــادە 

بــکات کــە خۆراکــی ڕۆح و هــزر و دەروونــی ئەوانــن.
 پەیــام هــەر بــە دەقــی شــیعرەکە ناگەێندرێتــە منــداڵ. لێــرەدا  	

ــی  ــە، ڕۆڵ ــی منداڵ ــتا و باوان ــە مامۆس ــەر، ک ــەر، پەیامگەێن پەیامب
ســەرەکییان هەیــە لــە جێبەجێکردنــی ئــەو ئەرکــە، کــە تاڕادەیــەک 
و  خــوول  و  مەشــق  ئێمــە  مامۆســتایانی  ئایــە  نییــە.  ســووک 
ــەوە؟  ــداڵ دەخوێندرێت ــۆ من ــیعر ب ــۆن ش ــراوە، چ ــان پێک ڕاهێنانی
ــاد.  ــەدا دەکــرێ؟ ت ــەوە؟ شــانۆنامە چــۆن ئ ــڕۆک دەگێڕن چــۆن چی
هــەر گوفتــار و ڕەفتارێکــی مامۆســتا و بــاوان، دژ بــەو پەیامــە 
ــەڵ  ــە پووچ ــوو کردەک ــەوا هەم ــن، ئ ــە ڕایدەگەێن ــێ ک ــە ب جوانان
دەکاتــەوە و دەگەڕێنــەوە ســەر خاڵــی ســفر. بــا هــەر شــیعری جــوان 
و ناســک دەربــارەی پــاک و خاوێنــی فێــرە منداڵــەکان بکــەن. بــەڵام 
ــن مامۆســتا یــان باوانیــان، قونچکەجگەرەیــەک فــڕی  کــە دەبین

ــرد! ــان نەک ــەرز، هیچم ــە ســەر ئ دەدەن
 ڕەفتــار، ڕەفتــارە، پتــر بــە کــرداری پراکتیکــی منــداڵ فێردەکرێ  	

نــەک هــەر بــە زار و وشــە. ئــەو ڕۆژەی باســی نامــام ناشــتن دەکــەن 
ــەو ڕۆژەدا  ــرە، ل ــر و کاریگەرت ــەوە، جوانت ــۆ دەخوێنن ــیعری ب و ش
ــە  ــک ب ــد نەمامێ ــان چەن ــک ی ــوێنێک نەمامێ ــە ش ــەدا، ل ــەو بۆن و ل
دەســتی قوتابییــەکان بڕوێنــن. ئەمــە دە هێنــدی خوێنــدەوەی 
دەقــە شــیعرەکە بــە هێزتــرە و کار لــە هــزر و دەروونــی منــداڵ 

ــە  ــار ب ــێ: یەکەمج ــەرخ دەڵ ــی هاوچ ــتی پەروەردەی دەکات.  زانس
بیســتن، دووەم بــە خوێندنــەوە، ســێیەم بــە نووســین، چــوارەم بــە 

ــە بەیەکــەوە. دەســتلێدان، پێنجــەم: هــەر هەمــوو ئەوان
جوانــی  بــە  رەش،  مــەلای  عەزیــزی  شــیعرەی  دەقــە  لــەم    
ڕەنگدانــەوەی بونیاتــی  ڕەفتــاری دەبینیــن، دەقەکــە قەڵاچنــە بــە 
ــەو  ــردن، ئ ــەرک جێبەجێک ــە و ئ ــش و جوول ــان و ئی ــردار و فرم ک

دەڵــێ:

کابانێکی بچکۆلەم
یارمەتی دایکم دەدەم
لە وردە ئیش بێ باکم
زۆر خاوێن و چالاکم

ئەو کارانەی من هەمن
سووک و ئاسان و کەمن

قاپوقاچاغ شووشتنە
چا ئامادەکردنە

نەختێک دەحەسێمەوە
واجیبم دەنووسمەوە
ئارەزووم لە گەمەیە

بۆ لەش و هۆش مایەیە
ساپسانێ و مۆروویانێ

بووکۆکانێ و جۆلانێ
نۆرەی سەعی و خوێندنە

پاش ماندوو بوون نووستنە
کات بە فیڕۆ ناچوێنم

ڕۆژانە دەی نەخشێنم
تا لە دوا ڕۆژ پێبگەم

خزمەتی وڵات بکەم 5٠
***

   ڕەئــوف جەمیــل )196٢ - ( نەمــام چاندنــی، بــە کــردار، کردووەتــە 
كڕۆکــی دەقــە شــیعرێکی پەیامــدار و دەڵــێ: 

با هەموومان سەرو دار
ببەین بۆ قەراغی شار

چاڵیان بۆ هەڵکەنین
داری بەردار بنێژین

خزمەتی باشیان بکەین
هەتا گەورەیان دەکەین

تێبکۆشین هەموومان
بۆ جوانی شارەکەمان 51 

***
ــاری  ــردار، ڕەفت ــە ک ــەک، ب ــایە چۆلەکەی ــە س ــەد، ب ــن محەم   ئەمی
وێنــا  لیقەومــاوان،  دەســتگرتنی  و  کۆمەککــردن  و  یارمەتیــدان 
و  خێرخــوازی  کاری  مۆدڵــی  دەکاتــە  چۆلەکەیــەک  و  دەکات 

دەڵــێ: و  خۆبە خشــی 
فیلێکی بچکۆلانە

خەپان و خنجیلانە
لووتی درێژ، گوێچکە پان

5٠( عەزیزی مەلای ڕەش، گۆڤاری هەنگ، ژمارە ٣7، ئاداری 1999، ل. 4
51( جەمیل ڕەئوف، پشەسوور،  باوەکراوەی کتێبخانەی بەختیاری، ٢٠1٣، ل. 5٢

ونببوو بوو لە دارستان 
 دەگریا پەشۆکا بوو

ئاژەڵ دەوریان دابوو
باڵندەی ناو دارستان

کۆبوونەوە هەموویان
وتیان جا ئەم هاوڕێیە

ئێستا ماڵیان لە کوێیە؟
چۆلەکەیەک دەستوبرد

خێرا بۆ لای دایکی برد 5٢ 

    

5٢( ئەمین محەمەد، ماڵی باران، چاپخانەی پەیڤ، سلێمانی، ٢٠1٠، ل. 9 

بونیاتی ژینگەی جوانناسی:
   

 بــا ئــەم تەوەرەیــە بە پرســیارێکی ســادە دەســتپێبکەین: مەبەســت 
ــەزاران  ــە ه ــە، ک ــە چیی ــت و ئەدەب ــان و زانس ــوو داهێن ــەو هەم ل
ســاڵە مــرۆڤ خــۆی پــێ ســەرقاڵ کــردوە؟ وەڵامەکــی وەک ڕۆژی 
ڕوونــاک دیــارە، بــۆ خۆشــگوزه رانی و ئاســوودەیی و ئارامیــی ڕۆح 
و ژیانــی خۆشــی مرۆڤــە. دیســان پرســیارێکی دیکــە بــە ڕوومانــدا 

زەق دەبێتــەوە: ئــەم خۆشــگوزه رانییە، چــۆن وەدەســت دێ؟ 
لە ڕێی جوانییەوە.	 

     بــا لــە پێشــدا، ئــەو ڕاســتییە بخەینــەوە بەرچــاو، کــە هەرچــی 
لــەم گەردوونــەدا بوونــی هەیــە جوانــە و چەنــدان جوانــی لــە 
ــۆق و قــرژاڵ و ژیــژک و مــار و  ــە ب ــە، ب ــای تێدای ــا جی شــیوەی جی
قالۆنچــە و زیکزیکــە و خڕنــووک و دڕکــەزەردە و تووتــڕک و لمــی 

ــاد. ــەوە... ت ــۆف و ڕەهێڵ ــە با و ت ــوول و ڕەش ــان و گەردەل بیاب
ئەدەبــی  پیرۆزەکــەی  و  قــورس  و  ســەرەکی  ئەرکــە  کەواتــە    
ــە، ڕۆشــنایی  ــەم بابەت ــە – پەیوەســت ب ــەم خاڵان منــداڵان دەبــێ ل

بخرێتــە ســەر و بایەخــی پێبــدرێ و داهێنانــی تێــدا بکرێــت:
جوانی چییە؟ 	
جۆرەکانی جوانی چیین؟ 	
سەرچاوە و کانگای جوانی لە کوێیوە هەڵدەقوڵێ؟ 	
چۆن جوانی بەرجەستە دەکرێ؟ 	
چــۆن دەتوانیــن جوانــی بکەینــە ئامــرازی بەختــەوەری مــرۆڤ  	

و گیانــدار و ژینگــە؟
ــەم  	 ــان ل ــە داهین ــە توانیویان ــاعیرانی ئێم ــب و ش ــدە ئەدی چەن

ــەن؟ ــەرەدا بک هون

دەتوانــن  	 و  جواننــاس  منــداڵ  باوانــی  و  مامۆســتا  چەنــدە 
منداڵەکانیــان؟ چــاو  بــەر  بخەنــە  هەنــە،  وەک  جوانییــەکان، 

چــۆن منــداڵ ئاشــنا دەکرێــت بــە جیهانــی جوانــی و هۆشــیاریی  	
جوانــی و جیهانبینیــی جوانــی؟

   دەکــرێ، ئــەم )٣( ڕەهەنــدە، بکەینــە ئامــراز بــۆ باشــتر ناســینەوە 
و ئاشــنا بــوون بــە جوانــی لــە ئەدەبــدا:

ئــەدەب،  گەیاندنــی  ئامــرازی  زمــان:  جوانــی  هونــەری  یــەک: 
زارەکــی بــێ یــان نووســراوە، بــە پلــەی یەکــەم زمانــە، ئەوجــا چــاو 
ــی  ــدی فەرهەنگ ــی و دەوڵەمەن ــزمانی و ڕەووان ــوێ دێ. خۆش و گ
ــۆ  ــە بنــج و بنەوانــی زمانــی دایــک، یارمەتیــدەرن ب و شــارەزایی ل
خولقانــدن و داهێنانــی شــیعر و ئەدەبــی ڕەســەن و بــاڵا و جــوان. 

پێچەوانەکەشــی درووســتە. 

لــەو بوارانــەدا، بەرهەمــی ناشــیرین و   ئاســتنزمی و کاڵفامــی 
تەمــەن کورتــن و  کــە  بێــڕەزا وەبەرهــەم دێنــن،  ئێســکگران و 

بێبایەخــن.
ــاڵا  ــتی ب ــووس دەس ــدە دەقن ــەر: چەن ــی هون ــەری جوان دوو: هون
و ڕەنگینــی لــە ســنعەتی شــیعر و ئەدەبــدا هەیــە. دەکــرێ هەمــان 
فڵچــە و بۆیــە دەیتــە دەســت دوو کــەس، یەکیــان هونەرمەندێکــی 
بەتوانــای شــێوەکار بــێ، ئــەوی دیکەیــان، کەســێکی کــەم ئەزمــوون 
بــێ؛ بەرهەمــی کامیــان جوانتــر دەبــێ؟ - لــە کاتێــکا یەک کەرەســتە 
و ئامرازیــان لەبــەر دەســت بــووە. لێــرەدا، دەبــێ پــەروەردەکار 
بزانــێ، جوانییــەکان لــە کــوێ حەشــار دراون و بیــان دۆزێتــەوه  و 

بشــزانێ چــۆن ئەدایــان دەکا.
ســی: بــەدەر لــە جوانــی زمــان و جوانــی هونــەری ئەدەبــی، جوانــی 

هونــەری پەیــام دێ: بــا ئــەو دوو خاڵــەی ســەرەوە بــەو پــەڕی لــێ 
ــە ،  ــی دەقەك ــن و پەیام ــەڵام ناوئاخ ــێ، ب ــان پێکراب ــە وه  کاریی زاني
و  جــوان  بەهــا  تێکشــکاندنی  و  تێکــدان  و  بوغــز  و  کووشــتن 
ــەک پوولێــک ناهێنــێ، بەڵکــوو زۆر مەترســیدار  ــێ، ن پیــرۆزەکان ب

ــە. ــان بەخشیش و زی
    عەزیــزی مــەلای ڕەش، لە دەقێکی ناســکدا، پەیامی ڕەنجکێشــان 
و ماندووبــوون و خەباتکــردن لــە پێنــاو ژیــان، لــە دڵ و دەروونــی 
ــە  ــە جیهان ــەک دەچێت ــایەی پەپوولەی ــە س ــێ و ب ــداڵان دەچین من

پــاک و بــێ غــەل و غەشــەکەی منــداڵ و دەڵــێ:

ئەی پەپوولەی ڕەنگا و ڕەنگ
لەش بالیفۆکەی قەشەنگ
من و تۆ یەک مەبەستین

لە هەوراز و لێژی ژین
شەو و ڕۆژ تێدەکۆشین

لەو ڕێبازە سەرکەوین
تۆ بۆ شیلە پڕ بە دڵ

لەم گوڵ دەفڕی بۆ ئەو گوڵ
منیش زەو ی وەرگێڕم

تۆدەرم هەم ئاودێرم
بە هۆی ئارەق ڕژینم

شیلەی زەوی دەردێنم 5٣

5٣( عەزیزی مەلای رەش، پشیلۆکە، چاپخانەی کاکەی فەلاح، 1979، ل. 15

   دەقەکــە بــە زمانێکــی پــاراو و هاســان و شــیرین داڕێــژراوە. لــە 
پــاڵ پەیامێکــی ژیاندۆســتی بــەرز،  دەســکێک پەیڤــی نــوێ لــە بــن 
گوێــی منــداڵ دەچرپێنــێ، وەك: بالیفۆکــە، هــەوارز و نشــێو، ڕێبــاز، 

شــیلە، زەوی وەرگێــڕان، تــۆدەر، ئاودێــر. 

بونیاتی ژینگەی مرۆڤدۆستی و ژینگەدۆستی:
 

  ئەو )9( تەوەرەی سەرەوە کە
ــان،  ــە ناونیشــانی )بونیــات( پێشکەشــمان کــردن، هــەر هەمووی  ب
و  جوانتریــن  بــە  گەیشــتن  ئەوەیــش  هەیــە  ئامانجیــان  یــەک 
ــتی و  ــتی مرۆڤدۆس ــە مەبەس ــی ب ــی ژینگەی ــکۆدارترین بونیات ش

ژینگەدۆســتی.
  بەداخــەوە، هــات و هــاواری گۆنگــرە فراوانەکانــی جیهانــی و 
جاڕنامــەرکان و میدیــا زەبەلاحەکانــی وڵاتانــی بــاڵا دەســت، تاوەکو 
ئێســتا نەیانتوانیــوە، شــتێکی وا لــە واقیعــی فیکــری و کــرداری و 
ئەخلاقــی مرۆڤــەکان بگــۆڕن بەرامبــەر ژینگــە. هەموویــان هــاوار 
دەکــەن؛ هــۆ خەڵکینــە، ئــاگادار و هۆشــیار بــن، لــە نێــوان ئــەو ملیــار 
ملیــار ئەســتێرەیی گــەردوون، هــەر ئــەم تاقــە ئەســتێرەمان هەیــە، 
کــە ژیانــی تیــدا بــێ، و هیــچ کونجێکــی دیکــە شــک نابەیــن، کەچــی 
ڕۆژانــە بــە دەیــان ملیۆن بۆشــکە نــەوت دەســووتێندرێت و دوکەڵ 
ــۆن  ــەزاران ت ــە ه ــەوا؛ ب ــی ه ــو بەرگ ــە نێ ــەی دەچیت و گەرماییەک
زبــڵ و خاشــاک، فــڕی دەدرێتــە ســەر ئــەو ئــەرز و نێــو ئــەو خــاک 
ــدار  ــەوەر و گیان ــە هــەزاران هــەزار پەل ــە ب ــە؛  ڕۆژان ــە جوان و خۆڵ

ســەردەبڕێن و ڕاودەکرێــن و قــڕ دەکرێــن؛ ڕۆژ نییــە بــە فەرســەخ 
ــە  ــووتێنن ب ــە س ــە و ن ــتانەکان نەبڕن جەنگــەڵ و دارســتان و لێڕس
مەبەســتی بازرگانــی و ســەرمایەداریی چاوچنۆکــەکان... . دوێنــی 
ژینگــەی هــەوا و ئــاو و خــاک و خۆراکمــان جوانتــر و پاکتــر و 
 )٢4( لــە چــاو ئەمــڕۆ، کــە نێوانیــان هــەر  بــوو  تەندرووســتتر 

ــرە! دەمژمێ
ڕەزاقورســە،  و  ناشــیرین  واقیعــە  ئــەو  ناتواندرێــت،    هەگیــز، 
هۆشــیاریی  نەتواندرێــت  گــەر  بگۆڕیــن،  ژینگــە،  بــە  دەرهــەق 
نــەوه ی  وەک  منداڵــەکان،  هــزری  و  ودەروون  دڵ  لــە  ژینگــەی 

بکەیــن. پــێ  بڕوێنــن و گەشــە  ئاینــدەی مرۆڤایەتــی،  
  تــا ئێســتا یــەک تاقــە گیانــدار  یــان بوونــەوەر، زەڕرەیــەک زیانــی 
بــە ژینگــە نەگەیانــدووە. ئــەوە هــەر مرۆڤــە، تێکــدەر و ڕوخێنــەر 
ــی  ــاو بەرژەوەندی ــە پێن ــە، ل ــە جوانەی ــەم گەردوون ــکەری ئ و پیس

کاتیــی مــاددی خــۆی. 
ــە  ــرد و ب ــدا ک ــان پەی ــیاریی ژینگەیی ــەکان هۆش ــێ مرۆڤ ــەر کات ه
کــردار بەرجەســتەیان کــرد، ئــەوا ژینگــە دەبووژێتەوە و مەترســیی 
ــە  ــک ل ــە یەکێ ــەدەب، ب ــرەدا شــیعر و ئ ــەوە. لێ ــەم دەبێت لەســەر ک

ئامرازەکانــی ئــەو هۆشــیارییە دادەندرێــن، گــەر لێــی بزانیــن.
جوانــی  بــە  زۆر   ،)  -1957( )چاوشــین(  محەممــەد  ئەحمــەد    
خۆشەویســتیی بــۆ ئــاو دەردەبڕێــت و منــداڵان هــان دەدا کــە ڕێــز 
و قــەدری ئــەو دیارییــە خوداوەندییــە بەنرخــە بگــرن. ئــەم دەقــە 
بــۆ هەمــوو شــوێن و ســەردەمێک گونجــاوە لەســەر ئــەم زەمینــەدا. 

ــێ: ــەو دەڵ ئ

یەک دڵۆپی ئاو وەک زێڕە
بە فیڕۆی مەدە، خێرە

دەست بە ئاو بگرە ڕۆڵە
شوێنێ بێ ئاو بێت چۆلە

دە ڕاکە، باشە، هەستە
بووریە وسۆندان ببەستە
لەگەڵ تۆمە خوشک و برا

ئاو با نەڕژێ لە خۆڕا 54

54( ئەحمــەد محەممــەد، جووجەڵــە و منداڵەکانــم، باوکــراوەی وەزاڕەتــی 
ڕۆشــنبیری و لاوان، چاپخانــەی ڕۆشــنبیری، هەولێــر، ٢٠1٣، ل. ٣9

شکاندنی تەیمانی ژینگە لە هێندێ شـیعری منداڵاندا:
  

لــە تــەوەرە و بڕگەکانــی پێشــتری ئــەم کتێبــەدا، ڕۆشــنایمان   
خســتە ســەر دوو چەمکــی بنەڕەتــی بابەتەکەمــان: چەمکــی ژینگــە 
ــەو دوو  ــی ئ ــردن و وردەکاری ــە دوای تاوتوێک ــیعر، ل ــی ش و چەمک
چەمکــە، بــە نموونــە و  ڕاڤــە و لێکدانــەوە، )1٠( بــواری بەرفراوانــی 

ــەم بابەتەمــان خســتەڕوو. ئ
جیاوازانــەی  بونیاتــە  و  بــوار  ئــەو  لەگــەڵ  هاوتەریــب  بــەڵام، 
ئاماژەمــان پێــداون، شــیعری منداڵانــی کــوردی، چەنــدان مــژار 
و کایــە و ســەکۆی  دیکــەی هەیــە کــە پێویســتە ڕەخنەکارانــە 
قســەیان لەســەر بکرێــت. لــەم تەوه رەمانــدا، قەڵەمــکاری لــەو 
دەقــە شــیعرانەی منداڵانــدا دەکەیــن کــە ســنووری بــاوی خۆیــان، 
بــە شــێوەیەک لــە شــێوەکان، بەزانــدووە و لــە یاســا و ڕێســا 

دەرچــوون. پەســندکراوەکان 
ــە،  ــری پەیام ــەزن، هەڵگ ــاکار و م ــەن و ش ــیعری ڕەس ــان، ش  گوتم
پەیامــەکان ڕووبەرێکــی فراوانــی کایەکانــی ژیــان دادەپۆشــن، 
بــەرزی،  ڕەوشــت  و  بەهــا  بــواری  مرۆڤدۆســتی،  بــواری  وەک 
بــواری نیشــتمانپەروەری، بــواری ئاشــتەوایی و خۆشــگوزەرانی 
کۆمەڵایەتــی، بــواری پــەروەردە و پێگەیانــدن، بــواری جوانناســی و 
ژینگەپارێــزی، بــواری  ســۆز و خۆشەویســتی، بــواری هاوســەنگیی 

ــاد. ــی ڕۆح... ت ــی و ئارامی دەروون
  بەداخــەوە، کتێبخانــەی شــیعری کــوردی، بەتایبەتــی شــیعری 
ــتە   ــاکام و دەرهاویش ــە ئ ــدێ دەق ک ــە هێن ــە ل ــی نیی ــداڵان، خاڵ من
بەڵکــوو  نەرێنیــن  هــەر  نــەک  درێژخایەنەکانــی  دەروونییــە 
ــدە  ــد و ئاین ــاخ و ئومێ ــکێنەری ن ــەر و تێکش ــەر و خەمهێن ڕووخێن

و خەونــە جوانەکانــی مرۆڤــن.  ئــەم قســەمان بــەو واتایــە نــا، کــە 
شــاعیرمان هەیــە ئومێدکــوژ و ئایندەڕەشــکەر و خــەون لەباربەرن. 
نەخێــر، ئــەوان هەرگیــز، بــەو مەبەســتانە دەقــە شــیعرەکانیان 
ــارودۆخ و زرووفــی سیاســی و ســەربازی  دانەڕشــتووە، بەڵکــوو ب
ــە جــۆرە  ــی ناچــار کــردووە، کــە ب و ئاسایشــیی کوردســتان، ئەوان
ــە  ــەکاران دەیانخەن ــڕۆ( ڕەخن شــیعرێک بنووســن، شــێوازێک )ئیم
نموونــە، شــاعیران چ  بــۆ  نەکــراو.  پەســند  و  نەشــیاو  خانــەی 
ئەوانــەی لــە زینــدان و گرتووخانەکانــی داگیرکــەران بــوون، چ 
ــر  ــە ژێ ــە ل ــوون، هەمیش ــە ب ــەو جێگایان ــە دەرەوەی ئ ــەی ل ئەوان
ــازادی  ــی ئ ــووە، دەرفەت ــە داوە ب ــان ب ــوون، ڕەقیبی ــری داب چاودێ
نووســین و سەربەســتی ڕا دەربڕینیــان نەبــوو، بۆیــە هەوڵیــان داوە 
ــیعری  ــان وەک ش ــژن، ی ــان داڕێ ــز بیرۆکەکانی ــگ و ڕەم ــە جەفەن ب
ــۆ  ــی. ب ــروود و گۆران ــە س ــن ب ــەوە و بکرێ ــان بکەن ــداڵان باوی من
نموونــە،  بڕوانــە )لایەلایە(کــەی مــام هەژاری شــاعیر )19٢٠ - 1991(، 
بــە ڕواڵــەت دەقــە شــاکارەکە لایەلایەیــە، بــەڵام لــە ناوەڕۆکــدا 
جەمــاوەری  ڕیکخســتنی  سیاســیی  بەیاننامەیەکــی  لــە  هــەر 
دەچــێ، چەنــدان ڕێنمایــی و لێکدانــەوە و پێشــبینی و ئامــۆژگاری 
ــی ســاوا بەڵکــوو  ــەک منداڵ ــە ن ــە، ک و بەرنامــە و جاڕنامــەی تێدای
ــاعیر  ــاگات. ش ــان ن ــاش تێی ــێ و ب ــی ناب ــان حاڵ ــش لێی مێردمنداڵێ

ــێ: دەڵ

ڕۆڵە رووناکی گلێنەی چاوم
بەندی جەرگ و دڵ هێزی هەناوم

ڕه یحانەی بۆن خۆش سوورە گوڵەکەم
ئاو پڕشکێنی کوڵی دڵەکەم

چۆڵەمەی ئەستۆم، ڕەگی حەیاتم
هەنگوین و قەندم، نوقڵ و نەباتم

خەوی خێرێت بێ بنوە درەنگە
تا کەڵەبابی بەیان بێدەنگە

هەی لایە لایە، رۆڵە لای لایە
ئەمشەو بەزەت بە من دا نایە

***
ژیر بەوە رۆڵەی ژیر و جوانم
لە داخی لانک دەگری دەزانم

دەڵێی بۆ حەپسم بۆ دەستە بەستەم
بەو بەند و حەپسە من جەستە خەستەم

لە نێو کورد نەبێ دەسرازە نی یە
ئەو بەند و قڵف و قەڕازە چییە

کوڕم من بیرم لە تۆ زیاترە
دەسرازە و لانک بتبێ چاترە
هەی لایە لایە، ڕۆڵە لای لایە

مات بە پێت بڵێم لەبەر چی وایە
***

ڕاستە تۆ نەوەی شێری ژیانی
نەتەوەی پاکی گەلی کوردانی

بەڵام چونکە کورد ئەوڕۆ بێکەسە
بەشیان لە دنیا کۆت و مەحبەسە

بۆیە دەتپێچم تا خوی پێ بگری
نەک تا من ماوم لە بەندا بمری

بەو چارەرەشیەت نەماوە تینم

هەر پێم خۆش نییە مەرگت ببینم
هەی لایە لایە، رۆڵە لای لایە

هەزار تێبینی دواڕۆژم لایە
***

بۆت بەخت دەکەم عومری درێژم
سەد تاڵی و سوێریت لە سەر دەچێژم

نەمامی باڵات بە فرمێسکی چاو
شەو و نیوە شەو لێی دەنێم شەواو
سەد چاک و پیرت بۆ دەخولێمەوە

لە بن سێبەرت بحەسێمەوە
هەر گەیشتی دوژمنی زاڵم

دەتبڕێ و بەزەی نایە بە حاڵم
هەی لایە لایە، ڕۆڵە لای لایە

دەک خاک بە سەر خۆم ڕەنجم بە بایە
***

پەشێو پێت خۆشە یەخسیر نەمێنی
سەر بەستیت پێ بڵێم بکەویە شوێنی

قەڵەم دەست دەیە و ببە مەکتەبی
وەخت و بێ وەخت لە خوێندن نەبی

ئەو کاتەی لەگەڵ کاکت دوو بە دوو
بکەن هاواری هەققی لە دەس چوو

دەس دەنە دەس یەک بە ڕا و بە تەگبیر
یەکتان بە قەڵەم، یەکو بە شمشیر

هەی لایە لایە، ڕۆڵە لای لایە
شیریش جەوهەریی لە قەڵەم دایە

***
یەک نامە ڕەش کا لە داد و هاوار

یەک زەوی سوور کا لە خوێنی بەدکار
یەک لە قوڕنیشێ بڕوا بۆ تکا

یەکێ قوڕ بەسەر دوژمن دا بکا
ئەو پەلەقاژەی ئیستا لە کن من

دەکەی بەند لادەی لە دەست و گەردن
ئەو تەقەلایەت بۆ دوا ڕۆژ باشە

جوچک هەوڵێ دە، بێ ڕوحمە واشە
هەی لایە لایە ڕۆڵە لای لایە

دەس لە دەس تەوفیق لە کن خوڵایە
***

ڕۆڵە نیشتمان چاوی لە ڕێتە
دایکمان هەویای دوا ڕۆژی پێتە

بۆیە ئەندامت وەک مینای بێ گەرد
خاوێن ڕادەگرم بە سەد ڕەنج و دەرد

چاکەم دەیەوە بۆ وەتەن وەک کوڕ
تۆش بیگەوزێنی لە ناو خوێن و خوڕ

پێت بڵێم ڕۆڵە سەر سوودی چییە
بۆبەردە بازی ڕێی ئازادی یە
هەی لایە لایە، ڕۆڵە لای لایە

نیشتمان بۆ تۆ دەستە و دوعایە
***

ڕۆڵە نامووست وەک خزمەکانت
نەفرۆشی بە پووڵ دەستم دامانت

شەڕەف گەوهەرە قیمەتی نایە
دەویت ڕووڕەشی هەردوو دنیایە

ئەو کەسە پیاوە بۆ خاک و ئاوی
ڕۆح دانێ و بە چاک بمێنێ ناوی

نەتبیستوە، واتەی زانای سەرزەمین
مەردانە مردن نەک حیزانە ژین

هەی لایە لایە، ڕۆڵە لای لایە
بخۆینە نەزان چی لە دەس نایە 55

ــەم  ــر ئ ــە، پت ــداڵان و ژینگەی ــیعری من ــان ش ــە بابەتەکەم     چونک
دوو لایەنــە دەخەینــە ســەر دەزگاکەمــان چەکوشــکارییان تیــدا 
ئەدەبــی  لەمــەڕ  باجــەلان  عەبدولکەریــم  مەحمــوود  دەکەیــن. 
نابێــت  و  نییــە  مامۆســتا  »نووســەر  دەنووســێ:  منــداڵان 
مامۆســتاش بێــت، بــەڵام دەبێــت لــە کەســایەتیی منــداڵ تێبــگات و 
بزانێــت ئــەم کەســایەتییە لــە قۆناغــە جیاوازەکانــی گەشــەکردنیدا 
لــە ڕووی تێگەیشــتن و هەســتیاری و کارلێکەکانــەوە چــی دەوێــت، 
ئــەم کارلێکــە چاوەڕوانکــراوە دەبێــت ئامانجــی پێشــوەختەی 
ــۆ کردبێــت و  ــەوەی وردی ب دیاریکــراوی هەبێــت، نووســەر لێکدان
لــە لێکەوتەکانــی وەئاگابێــت، ناتوانرێــت داهێنانــی ئــازاد و دیــداری  
ــی  ــە جیهان ــت ل ــرەدا  دەبێ ــان لێ ــت، داهێن ــدا بکرێ ــەڵ منداڵان لەگ
ــەوە،   ــش بگەڕێت ــۆ منداڵانی ــەر ب ــکات و ه ــت پێب ــەوە دەس منداڵان
هــەر لەبنەڕەتــدا لەســەر کۆکردنــەوەی ئــەو وزە خەیاڵییــەی کــە لــە 
منداڵانــدا هەیــە، یــان لەســەر خســتنەڕووی واقیــع بــە شــێوەیەکی 
جوانیناســانە بــە مەبەســتی گەیاندنــی کۆمەڵێــک بەهــای مرۆیــی 

55( https://allekok.ir/poet:1/book:3/poem:1

ــەی  ــە ئەدەبیی ــەو داهێنان ــە ئ ــەم پێی ــت، ب ــداڵان دادەمەزرێ ــە من ب
جوانتریــن  هەڵبژاردنــی  خەمــی  دەکرێــت،  منــداڵ  ئاڕاســتەی 
ــە  ــر،  ب ــی پەیامگ ــە عەقڵ ــە ل ــی نزیککردنەوەیان ــە و خەم بەهاکان
شــێوەیەک کــە منــداڵ بتوانێــت وەریبگرێــت و باوەڕیــان پێبکات و 
لــە خزمــەت گەشــەیەکی دەروونــی و پەروەردەیــی و کۆمەڵایەتــی 
ــە  منداڵانــدا بێــت،  بــە جۆرێــک بتوانێــت  بەرجەســتەیان بــکات ل
پەیوەندییەکانــی لەگــەڵ ئەوانــی دیکــەدا و لە داڕشــتنی داهاتووی 

ــدا.«56 خۆی
   بــا ئــەو بڕگەیــە بکەینــە دەســتپیک کــە دەڵێ:)ئــەو داهێنانــە 
هەڵبژاردنــی  خەمــی  دەکرێــت،  منــداڵ  ئاڕاســتەی  ئەدەبییــەی 
عەقڵــی  لــە  نزیککردنەوەیانــە  خەمــی  و  بەهاکانــە  جوانتریــن 
وەریبگرێــت  بتوانێــت  منــداڵ  کــە  شــێوەیەک  بــە  پەیامگــر،  
و  دەروونــی  گەشــەیەکی  لــە خزمــەت  و  پێبــکات  باوەڕیــان  و 
پەروەردەیــی و کۆمەڵایەتــی منداڵانــدا بێــت،  بــە جۆرێــک بتوانێت  
بەرجەســتەیان بــکات لــە پەیوەندییەکانــی لەگــەڵ ئەوانــی دیکــەدا 
ــە خووردکەنــەوەی ئەمــەدا،  ــە داڕشــتنی داهاتــووی خۆیــدا(، ل و ل

ئــەم خاڵانــە دەخوێندرێنــەوە:
بەرزڕاگرتنی بەها جوانەکان، خەمی لەپێشینەی دەقنووسە. 	
ــتر و  	 ــە قورس ــەنگی دەقەک ــداڵ، س ــەی من ــتهێنانی متمان وەدس

بەنرختــر دەکات. منــداڵ بوونەوەررێکــی بــە هەســت و توانــای 
هەڵســەنگاندی دەورووبــەری خــۆی هەیــە، لــە بازنــەی تەمەنــی 

ــدا. خۆی
و  	 دەروونــی  گەشــەی  خزمەتکردنــی  دەقنــووس  دەبــێ   

بگرێــت. لەبەرچــاو  منداڵانــدا  کۆمەڵایەتــی  و  پەروەردەیــی 

56 ( ڕۆژنامەی کوردستانی نوێ، ژ 8951 لە 4 / 7 / ٢٠٢٣

لەگــەڵ  	 منــداڵ  پەیوەندییەکانــی  هاوســەنگیی  ڕاگرتنــی 
ــێ فەرامــۆش بکرێــت. ــوودا، ناب ــە داڕشــتنی داهات ــدا ل دەرووبەری

كە ريمــی  دامــە زراوه ى   ،٢٠٢٣ تەمــووزی  17ی  ڕۆژی  لــە       
عەلەکــە بــە هاوکاریــی ئەنجومەنــی ئەدەبــی منــداڵان – ســەر 
یەکــەم  ســلێمانی،  منداڵانــی  ڕۆشــنبیری  بەڕێوەبەرایەتیــی  بــە 
دیــداری )لەتیــف هەڵمــەت بــۆ ئەدەبــی منــداڵان( لــە ســلێمانی 
ســازکرد. مەحمــوود عەبدولکەریــم باجــەلان، کــە یەکێــک بــوو 
ــانی  ــە ناونیش ــرد ب ــکەش ک ــی پێش ــتەکان، بابەتێک ــە )1٢( پانیلس ل
)ئاڕاســتەیەکی جیــاواز بــۆ خوێندنــەوەی هێنــدێ لــە شــیعرەکانی 
لەتیــف هەڵمــەت( و ســەرەتا گوتــی:« »بــەو ئومێــدەی بتوانیــن 
بــۆ  دی  بهێنینــە  هاوچــەرخ  و  نــوێ  ڕەخنەیــی  ئاڕاســتەیەکی 
ــوێ  ــە و ن ــی مەعریفیان ــداڵان و دیدێک ــی من ــەوەی ئەدەب خوێندن
لەبەرچاوبگریــن لــە دانــان و داڕشــتنەوەی شــیعر و چیــرۆک و 
ــرێت  ــەوەی دەنووس ــک ئ ــە جۆرێ ــداڵان ب ــە من ــەت ب ــی تایب ئەدەب
ــاغ  ــەر قۆن ــە ه ــت ل ــک بێ ــەی بابەتێ ــەو واتای ــت، ب ــداڵ بێ ــۆ من ب
کاریگەریــی  و  بێــت  ئاوێتــەی  بتوانێــت  منــداڵ  تەمەنێکــدا  و 
ــۆ  ــون ب ــەی و تێپەڕب ــەی قۆناغەک ــۆ گەش ــت ب ــەی هەبێ پۆزەتیڤان
قۆناغێکــی نــوێ، نــەک نووســین ئەوەبێــت کــە شــاعیر دەیەوێــت 
بــێ ڕەچاوکردنــی ئاســت و تەمــەن و قۆناغــی منــداڵ بئاخێنرێتــە 
درووســت  مەعریفەیەکــی  وەک  و  منداڵــەوە  هــزری  و  دەروون 
منــداڵ  لەســەر  نەرێنــی  کاریگــەری  دواتریــش  و  وەریبگرێــت 
جێبهێڵێــت«. ڕەخنــەکار )14( دەقــە شــیعری )لەتیــف هەڵمــەت(

ی، وەک نموونــە تاوتوێکــرد بــوو کــە بــە شــێوەیەک لــە شــێوەکان، 
ڕەنگبــی دەرهاویشــتەی نەرێنــی لەســەر هــزر و هــۆش و دەروونــی 
منداڵــدا هەبــێ، لــەو ســۆنگەوە کــە دەقــەکان لادەرن لــە ناوەڕۆکــی 

و  ئــەرک و چالاکــی  یــان ســپاردنی  جاڕنامــەی مافــی منــداڵ، 
فرمانێــک کــە لەگــەڵ قۆناغــی ســەردەمی منداڵیــدا وێکنایەتــەوە، 
یــان ڕەچاونەکردنــی ســنووری ڕیزگرتــن لــە کەســانی دیکــە، خاوەن 

داپێویســتییەکان بــە نموونــە.
باجــەلان  مەحمــوود  ڕەخنەکارییــەی  ئــەو  لێــرە،  نامانــەوێ     
ــەن،  ــەی ئێم ــە دەرەوەی ســنووری بابەتەک ــە ل بنووســینەوە، چونک
ــە  ــتن ب ــە پیوەس ــەوە ک ــەر دەکەین ــە بەس ــەو دەقان ــا ئ ــە تەنه بۆی

ژینگــە، کــە مەیدانــی باســەکەمانە: 
    باجــەلان ئــەم دەقــە شــیعرەی لەتیــف هەڵمەتــی،  کــە بــە نــاوی 

ــەوە:  ــە هێناوەت ــە نموون ــەوە، ب )تابلۆیــەک( باوکراوەت
لە پۆلەکەمدا تابلۆیەک

هەڵواسراوە
سوورە وەک پشکۆیەک

سوور سوورە
خوێناوە

دووکەڵێکی ڕەش و چڵکن
بە دەوریدا ورووژاوە

بە هەزاران منداڵ و ژن
لە ناوەندی تابلۆکەدا کوژراوە 57

   باجــەلان دەنووســێ:«ئەم دەقــە شــیعرە، دیمەنێکــی تراژدیایــی 
ســەخت دەخاتــە پێــش چــاوی منــداڵ، کــە بە هیــچ جۆرێــک تەمەن 
دەستنیشــان نەکــراوە بــۆ کێــی گوتــراوە؟ بۆچــی ئــەم شــیعرە بــۆ 
منــداڵ بێــت؟ چــی بەدەســت دەهێنیــن ئەگــەر ئــەم دیمەنــە  تەڵــخ  

57( دیوانی لەتیف هەڵمەت. 

ــە  ــەوە؟ باش ــی منداڵ ــزر و خەیاڵ ــە ه ــە بخەین و ڕەش و خوێناویی
ــەم  ــەک ل ــینی تابلۆی ــە هەڵواس ــەت ل ــە، حیکم ــە چ پۆلێک ــەم پۆل ئ
جــۆرە کــە هەمــوو کات لەپێــش چــاوی قوتابــی بێــت چییــە؟ ئــەم 
شــیعرە بــە شــێوازێک داڕشــتراوە زۆر نەرێنی و نەگونجــاوە لەگەڵ 
ــده ی  ــامناک ئەوەن ــی س ــە وێنەیەک ــداڵ.  ب ــتی من ــاڵ و هەس خەی
تــرس و نیگەرانــی و ڕاڕایــی دەخاتــە دڵ و ئەقڵــی منداڵــەوە، 

ــدە زانیاریــی ناگەێنــێ”58 هێن
    باجــەلان لــە ڕەخنەکاریــی دەقــە شــیعری )کچــی ئــازا(ی لەتیــف 
ــن،  ــیعرە بدەی ــەم ش ــەرنجێکی ورد ل ــەر س ــێ:« ئەگ ــدا، دەڵ هەڵمەت
هەڵگرتــن  چــەک  ئایــە  دەبیــن،  قــوڵ  تێڕامانێکــی  دووچــاری 
ــتنی  ــەروەری و پاراس ــتیمان پ ــا نیش ــە؟ ئای ــی منداڵ ــی کچێک ئەرک
نیشــتیمان کاری منداڵــە؟ منــداڵ ســەرەڕای ئــەوەی دەبێــت هەمــوو 
مەرجەکانــی ســەلامەتی و گەشــەی درووســتیی دەروونــی بــۆ 
ئامــادە بکرێــت و خــۆی و ژیانیشــی بپارێزرێــت، چــۆن دەبێــت 
بەشــداری جەنــگ و شــەوەزەنگ بکرێــت؟ ئایــا بیانوویــەک هەیــە 
تــا لــە شــیعرێکدا منــداڵ دووچــاری هەســتێکی خــۆ قوربانیکــردن و 
خوێنڕشــتنی لــەلا درووســت بکرێــت؟ منداڵێــک بــۆی هەیــە چــەک 
بەکاربهێنێــت و دەستیشــی لەســەر پیتکــەی تفەنــگ و ئامادەبێــت 
بــۆ تەقــە کــردن؟ ئــەم شــیعرە دەکرێــت شــیعرێکی پــڕ لەهەســتی 
بەرخــۆدان بێــت، بــەڵام ناکرێــت ئــەم شــیعرە بــۆ منــداڵ بێــت و لــە 

ــت.”59 ــدا بیخوێنێ ــی منداڵان ــی خوێندن پڕۆگرام

مەحمــوود  منــداڵان،  ئەدەبــی  بــۆ  هەڵمــەت  لەتیــف  دیــداری  یەکــەم   )58
٢٠٢٣/6/17 ســلێمانی،  باجــەلان،  عەبدوڵکەریــم 

59( سەرچاوەی سەرەوە.

ئەمەش دەقی )کچی ئازا( یە:
بازنگێک و

جووتێ گوارە و
تفەنگێکیان

دا بە کچێکی فەلەستینی
کچەی دڵسۆزی نیشتیمان

بازنگەکە و چووتە گوارەکەی شکان
تفەنگەکەشی کردە شان

دەس لەسەر پیتکەی تفەنگا
لەجەرگەی شەوی جەنگا

بەخوێنی خۆی خاکی فەلەستینی گەش کرد
ناوی خۆیشی لەناو لیستەی  نەمرەکاندا

نەخش کرد 6٠
بــەڵام، لەتیــف هەڵمــەت، چــاک دەزانــێ کــە تفەنــگ هــەر خوێــن و 
ــکدا،  ــیعرێکی ناس ــە ش ــە دەق ــا ل ــە، ئەوه ت ــکی پێی ــەم و فرمێس خ

ــێ: ــوا دەکات و دەڵ ــگ  ڕس تفەن

پڕ گوڵی جوانە ماڵمان
گوڵی نازدار و نیان

گوڵی سوور و سەوز و زەرد
گوڵی شاری و گوڵی هەرد

گشت گوڵێکم خۆش دەوێ
گوڵ بۆ هەموومان دەڕوێ

زۆر ڕقم لە تفەنگە

6٠( دیوانی لەتیف هەڵمەت.

تفەنگ حەزی لە جەنگە
گوڵ هەر گوڵاو دەپژێنێ
تفەنگ خوێناو دەڕژێنێ
بژی گوڵی ڕەنگاو ڕەنگ

بمـرێ، بـا بمـڕی تفەنگ 61
***

ــە  ــە، هەمیش ــووە کوترەی ــداڵ وەک بێچ ــە من ــن ک ــە دەزانی     ئێم
ــاوان و کەســانی دەوروبەریەتــی کــە خزمەتــی بکــەن  ــە ب چــاوی ل
و ئــاگاداری بــن. لــە هەمــان کاتــدا، منــداڵ هیــچ دەســتێکی لــەوه دا 
ــی خێزانەکــەی خــراپ بێــت  ــوی و گوزەران ــە گــەر ئاســتی بژێ نیی
ــی  ــان هەژاری ــن. بێگوم ــەژار ب ــەدار و ه ــتکورت و ن ــەوان دەس و ئ
ــە،  ــداڵ هەی ــی من ــاک و خاوێن ــاک و پ ــەر پۆش ــەوەی لەس ڕەنگدان
باشــترە پــەروەردەکاران، بــە بــێ زامدارکردنــی هەســتی منداڵەکــە، 
ئامــۆژگاری بکــەن لــەو بارەیــەوە. بــەڵام ناوهێنــاو و شــکاندنەوەی 
کــە  دەقــە شــیعرێک  گوتنــەوەی  و  ئەزبەرکــردن  بــە  منداڵیــک، 
ــێ،  ــی تێداب ــی خۆیان ــاوڕێ و هاوپۆل ــکاندنەوەی ه ــەرکۆنە و ش س
پەســند و شــیاو نییــە و باشــتره  نەگوترێــت. ئەوەتــا  ئەحمــەد 
حســێن ئەمیــن )1947 - (، دەیــەوێ بــەم شــێوەیە پــاک و خاوێنــی 
ــاوە  ــاو ن ــەی و قارەمانەکەشــی ن ــی شــیعرێکی منداڵان ــە بابەت بکات
ــە، چ  ــی تێدای ــۆرە ئەتککردنێک ــدا ج ــەت لەوەش ــە تەنان ــامە( ک )س
بــۆ ئــەو قوتابییــەی نــاوی )ســامی، ســامان، ســامۆ، ســاوێن...( 
بــێ و منــداڵ فێــرە ســووکردنی هاوڕییەکانــی دەکات. ئەمــەش 
ــداڵ  ــاری من ــی و ڕووخس ــەی دەروون ــە ژینگ ــیعرەکەیە ک ــە ش دەق

ــیوێنێ:  دەش

61( لەتیف هەڵمەت، چۆلەکەی سەردارەکە، ل. 9

سامە چڵکن دەڵێی چی؟
لە خۆتەوە هەڵدەچی

دە لاچۆ بێ چاو و ڕوو
بەس خۆتم لێ هەڵبسوو

بەرگت پیس و خۆت بۆگەن
هەر دوو شوورەیت دەبەن

بڕۆ بڵێ دایە گیان
لێم وەڕسن هاوڕێیان

بەرگم بشۆ، خۆم دەشۆم
بە پاکی دێم و دەڕۆم

ژیان بەبێ خاوێنی
گوڵێکی تیا ناڕوێنی 6٢

***
     منــداڵ، بوونەوەرێکــە نازانــێ تــرس چییــە و ناتوانــێ شــتەکان 
ــر و شــەڕ  ــەروازووی خێ ــای ت ــا و ت ــەوە لەســەر بنەم ــک جیابکات لێ
و  گیاندارێــک  نیانــی  و  نــەرم  ئــەوان  ناشــیرینی،  و  جوانــی  و 
ــک  ــوی و ئاس ــداڵ ڕێ ــە لای من ــن. ل ــە نازان ــی دیک ــی یەکێک دڕندەی
هیــچ جیاوازییەکیــان نییــە، ئــەوە ئێمەیــن ئــەو جیاوازییــەی 
ــە  ــەوە ل ــێ ئ ــە، دەب ــزەری ژینگ ــکییەوە. وەک پارێ ــە مێش دەخەین
ــەو گەردوونــەدا  ــدا بڕوێنیــن، کــە هەرچــی ل دڵ و دەروونــی منداڵ
ــرۆڤ و  ــە. م ــی هەی ــی ژیان ــە  و ماف ــە و سوودبەخش ــە، جوان هەی

بوونــەوەر و ڕووەک هەموویــان پیــرۆز و بەکەلــک و دڵگیــرن.
     نەجیبــە ڕەحمانــی )1971- (، لــەم دەقــە شــیعرەدا جگــە لــەوەی 

6٢( ئەحمەد حسێن ئەمین، پلووسک، چاپخانەی ڕۆشنبیری، هەولێر، ٢٠1٢ ل. 15 

ڕێــوی بەســتەزمان هێنــدە ناشــیرین و ســتەمکار و بەدفــەڕ بــە 
منــداڵ دەناســێنێ، دێمەنــی گیرگرتنــی ددانەکانــی لــە قوڕگــی 
ــێ و دوور  ــداڵ دەچووێن ــی من ــدەی دی زەندەق ــەی، هێن نێچیرەک
ــکات.  ــی ب ــرس و خۆف ــێ و تووشــی ت ــە خــەودا ڕایچلەکێن ــە ل نیی

ــێ:  ــە شــاعیرە دەڵ ــەو ژن ئ

ڕێوی بە مەکر و فێڵە
بە شوێن نێچیردا وێڵە

دایمە هەوڵە بۆ سکی
بگرێ تیکەی ناسکی

ئەووڵ بەزووانی چەوری
دەیخەڵەتێنێ فەوری 

تا کاتێ ڕامیی دەکا
بەم شێوە سەیری دەکا

نەچیر کە زانی
قوڕگی گرتووە بە ددانی

هیوای نامینێ  یەکجار
خۆی ئەسپێرێ بە بەدکار

ڕێوی جێی باوەڕ نییە
ڕای چاکی لەسەر نییە  6٣

***
    گــەردوون، دیارییەکــی خوداوەندییــە، کــە جگــە لــە دیمەنــە 
جوانەکانــی و ڕەنگــە سەرنجڕاکێشــەکانی کــە بــە )٣1( ملیۆن ڕەنگ 

6٣( نەجیبــەی ڕەحمانــی، پەلکــە، باوکردنــەوەی کتێبــی نیشــتمان، ســنە، 1٣89 
ف، ل. 19

مەزەنــد کــراوە،  هــەزاران هــەزار جــۆر دەنــگ و ئــاواز و نەغمــە و 
ســەدای تێدایــە. چ ئــەو دەنگانــەی بوونــەوەرەکان درووســتی 
دەکــەن، چ ئــەو دەنگانــەی لــە سرووشــت دێنــە بەرگوێمــان. هیــچ 
دەنگــێ نییــە ناخــۆش بێــت، لــە کــەش و هــەوای خۆشــدا، بــە 
زرمــەی تــۆپ و گرمــەی بۆمبیشــەوە، گــەر بۆنەکــە خۆشــیانی بــێ.

لــە دەقــە   ،)  -  1966(    کەچــی دەبینیــن، جەمــال گردەســۆری 
شــیعرێکیدا، هەرچــی وێنــەی هونــەری ناشــیریینە لــە گەردنــی 
ــک.  ــی خەڵ ــە ناڕحەتکردن ــاری دەکا ب ــوێ و تاوانب ــەی دەس زیکزیک
لــە کاتێکــدا، کــە مــەرج نییــە، هەمــوو خەڵــکان، وەک ئــەم شــاعیرە 
ــوار و گیاندارێــک  ــرو ت ــێ. بۆچــی تەی ــس ب ــە زیکەزیکەکــەی قەڵ ب
جوانتــر و خۆشەویســتتر بخەینــە بــەر دیــدە و دڵ و هــزری منداڵ؟ 

ــن. ــان جوان ــەو هەمووی ــە لای ئ ــە کاتێکــدا ل ل
    شــاعیر بــەم شــیوەیە زیکزیکــە لەبــەر چــاوی منــداڵ ناشــیرین 

ــێ: دەکات و دەڵ
من پێت دەڵێم زیکزیکە

دەنگی مەکە چیدیکە
دەنگی تۆ بێزارییە

دوور لە خوێندەوارییە
تۆ نازانی بخوێنی
شادیمان بۆ بهێنی

تۆ لێرە هەستە بفڕە
ماڵەکەشت هەڵگرە

بانگ دەکەین کەو و بولبول
بۆمان دەخوێنن بە دڵ 64

64 ( جەمال گردەسۆری، کۆترەکەم، چاپخانەی فێرکردنی باڵا، هەولێر، 199٠، ل. 16

مەحمــوود باجــەلان، دەڵێ لەتیــف هەڵمەت، لە شــیعری)بەفربارین( 
ڕەوتــی یاریکــردن لــە چێژبەخشــینەوە دەگۆڕێــت بــۆ تووندوتیــژی 
و ئاڕاســتەی منــداڵان دەکات بــۆ دووبــەرە  کــە لەتیــف هەڵمــەت لــە 

ــدا دەڵێت: دەقێک
دەی گورج ببنە دوو بەرە
هێمن ڕاکە.. هێرش وەرە

هیوا تۆپەڵی تر خڕکە
گوێێ ڕزگاری پێ سڕکە
ڕێی مەدە تێی سرەوێنە

ناوچەوانی بتەزێنە
    دەکــرا لــەم یارییــە منــداڵان پێکــەوە یــاری بکــەن نــەک بــە 
دووبــەرە، یاخــود ورچ و شــێرە بەفرینــە درووســت بکــەن، پێبکەنن 
ــداڵ  ــی من ــە هان ــتەیەی ک ــەو ئاڕاس ــەڵام ئ ــەن، ب ــکانێ بک و خلیس
دەدات کــە بــۆ پەلاماردانــی هاوڕێکــەی و ئازاردانــی دوورنییــە 
ــرداری  ــار و ک ــێوازە ڕەفت ــەو ش ــپاو و ب ــی چاس ــت بەخوویەک ببێ
منداڵــی لەســەر ڕابێــت و وەک حەحیقەتێــک وەریبگرێــت، ئەگــەر 
ئەمــە ئامــاژەی شاراوەشــی هەبێــت بــۆ مەبەســتی تــر لای شــاعیر، 
ئــەوا بــە تێبینیکردنــی قۆناغەکانــی گەشــەی منــداڵ دەبێت شــاعیر 
ئــاگاداری ئەوەبێــت منــداڵ لەســەرەتاکانی منداڵــی و بگــرە منداڵــی 
ــە ئامــاژە شــاراوەکان  ــە ئاســانی ناتوانێــت ل ناوەنــد و دواتریــش ب
لێــی  خــۆی  وەک  دەیبیســتێت  و  دەیبینــێ  ئــەوەی  و  تێبــگات 

ــدەگات.” تێ
***

      کەواتــە هەرچەنــدە شــاعیر، هەڵگــری هەمــوو خەســڵەت و 
بەهــرە و توانســتە پێویســتەکانی نووســینی شــیعر بــێ، گــەر 

نەبــێ،  ژینگەدۆســتانە  و  مرۆڤدۆســتانە  شــیعرەکانی  پەیامــی 
دەکەوێتــە بــەر کوولەچەقــۆی ڕەخنــەکاران و لــە نــرخ و ئەزموونی 
ــە خــوارەوە. ئەمــەش ئەزمــوون و وانەیەکــە  ــەو دەهێن شــیعری ئ

ــتی.  ــە گش ــاعیران ب ــۆ ش ب

ئـاکـام:

ژینگــەی کوردســتان هەمیشــە ســەرچاوە و کەرەســتە و ئامــراز 
و پەیامــی شــاعیرانی کــورد بــووە، لــەو دوو دەیــە ی دواییــدا، 
ڕووبەرێکــی  منداڵانــدا  شــیعری  لــە  ژینگەپارێــزی  و  ژینگــە 
فراوانــی بەرهەمەکانــی داگیــر کــردوە، بەدەگمــەن باوکراوەیەکــی 
نــوێ دەبینیــن، تایبــەت بــە منــداڵ، لــە پــاڵ لاپــەڕە ڕەنــگاڵ و 
نەخشــینەکانیاندا، بــە چەنــدان بابەتێکــی ژینگەیــی نەڕازابێتــەوە. 
ــۆ  ــزی ب ــە و ژینگەپارێ ــە ژینگ ــەت ب ــەربەخۆش، تایب ــی س بەرهەم
منــداڵان لــە کتێبخانەکانــدا کــەم نین. دەکــرێ خاڵە درەوشــاوەکانی 
لــە ئاکامــی ئــەم لێکۆڵینــەوە وەدەســتمان کەوتــوون، بــەم شــێوەیە 

ــەوە. ــڕ بکەین چ
ــە شــیعری  	 ــە، تەنانــەت گەردوونیشــمان، ل  بەرهەمــی داهێنەران

شــاعیرە  ژمــارەی  بــەڵام  هەیــە،  ژینگــە  بــە  تایبــەت  منــداڵان 
دەقنووســەکانی ئــەم شــاکارانە کەمــن.

 زۆربــەی دەقنووســەکانی شــیعری تایبــەت بــە ژینگــە، لــە ئاســت  	
ــانە  ــن نیش ــەن دەتوان ــن و زۆر بەدەگم ــە نی ــی ژینگ ــەخ و گرنگ بای

بپێکــن.
و  	 پەیــڤ  و   ناونیشــان  دوبارکردنــەوەی  و  لاســاییکردنەوە   

ناوەڕۆکــەکان هێنــدە بــێ تامبــووە، لــەم بــاوەڕەدام، منداڵێــش 
لێیــان دەڕەوێتــەوە، چونکــە زۆر کــەم نوێکارییــان تێــدا دەبینرێــت.

ــەوە  	 ــی ئ ــەکانمان هەوڵ ــە دەقنووس ــە، ک ــەک نیی ــج ئاماژەی  هی
پێشــکەوتنەکانی  و  گۆڕانــکاری  لەگــەل  بــن  هاوتەریــب  بــدەن 
تەکنەلۆژیــا و زانییارییــە نوییــەکان دەربــارەی ژینگــە، هەنــگاو 

بنێــن و هەوڵــدەن داهێنــان بکــەن.

ئەدەبــی  	 مــژاری  کەمتــر  کــورد،  دەقنووســانی  چونکــە   
خەیاڵــی زانســتی  بەســەر دەکەنــەوە، لەجێــی خۆیەتــی، کــە پتــر 
ــەر  ــەک ه ــەن، ن ــد بک ــە دەوڵەمەن ــەرزە دەقان ــەو ت ــان ب ئەدەبەکەم
لــە ڕشــتەی شــیعردا بەڵکــوو لــە هەمــوو ڕشــتە ئەدەبییەکانــی 

دیکەشــدا.
بــاڵا  	 پــەروەردە و وەزارەتــی خوێندنــی  ئەرکــی وەزارەتــی   

مەڵبەنــدە  و  ڕۆشــنبیری  وەزارەتــی  و  زانســتی  توێژینــەوەی  و 
ئەکادیمــی و ئەدەبییــەکان کــە کۆنفڕانســێکی ئەکادیمییانــە بــۆ 
ئــەو قەیرانــەی )ئەدەبــی ژینگەیــی( بەســتن و ڕاســپاردە و ڕێنمایی 
جــددی و بەســوود دەربکــەن و ســنوورێک بــۆ ئەو سەرلێشــێواوییە 

ــن. دابنێ
ــواری شــیعری  	 ــە ب ــان و هەنگاوێــک ل  هــەر پێشــکەوتن و داهێن

ــەو  ــە ئاســت ئ ــە هەرێمــدا، ل ــێ ل ــە ژینگــە نراب ــەت ب ــداڵان، تایب من
ــەوەرەکان  ــە و بوون ــی ئێم ــە و ژیان ــە ژینگ ــە ک ــە دانیی گۆڕانکاریی
ــنووری  ــە س ــاعیرمان هەی ــە ش ــاق و لۆق ــەوە. ت ــەڕووی دەبن ڕووب
بــە  مەترســییەکە  لــە  و  بەزاندبێــت  ژینگەیــی  ناوچەگەرایــی 

ئاگابێــت.
مەحاڵــە  	 منــداڵ  ژینگــەی  و   ژینگــە  جیهانــی  نێــو  چوونــە 

بدرێــت:  ئەنجــام  ســەرکەوتووانە  
گەنجینەیەکــی  ئەدیــب(  یــان  )شــاعیر  دەقنــووس  ئەگــەر   )1
دەوڵەمەنــدی لــە  فەرهەنگــی زمانــی منــداڵ و فەرهەنگــی زمانــی 

نەتەوەکــەی نەبــێ.
٢( ئەگــەر دەقنــووس بــاش ئاشــنا و شــارەزا نەبــێ بــە زاســتی 

ژینگــە و ژینگــەی نیشــتمانەکەی خــۆی.
٣( ئەگــەر  دەقنــووس شــارەزای کەلتــوور و مێــژوو و جوگرافیــا و 



112

بــواری کۆمەڵاتــی و ڕۆشــنبیری و ئایینی...تــاد کۆمەڵگاکــەی خــۆی 
نەبــێ.

4( تــا خوێندنــەوەی واقیعیبینانــەی ئێســتا و پشــبینییەکانی ئاینــدە 
نەداتــەوە،  ڕەنگــی  تــۆخ  دەقنووســدا  ڕۆشــنبیریی  بازنــەی  لــە 
ــدا  ــی منداڵان ــیعر و ئەدەب ــە ش ــەزن ل ــاکاریی م ــتهێنانی ش وەدەس

زۆر قــورس و ئەســتەنگە.
5( پێویســتە بــەردەوام خوێندنــەوەی ڕەخنەکارانــە و ئەکادیمییانــە 
و هاوچەرخانــە بــۆ دەقــی شــیعری منــداڵان و ڕەنگڕێــژی ژینگەیــی 
لــە دەقاکانــدا بکرێــن و پەنجــە لەســەر زام و برینــەکان داندرێــن و 

چارەســەریان، بــە ڕێنمایــی، بــۆ دەستنیشــان بکــرێ.

14. دیوانی لەتیف هەڵمەت. 

books.vejin.net/ck/text/7144 :15.  دیوانی گۆران
16. رشــيد الحمــد، محمــد ســعيد صبارينــي: البيئــة ومشــكلاتها، 
سلســلة عالــم المعرفــة، المجلــس الوطنــي للثقافة والفنــون والآداب، 

ــر، 1979. الكويــت، العــدد ،٢٢ أكتوب
17. ڕۆژنامەی کوردستانی نوێ، ژ 8951 لە 4 / 7 / ٢٠٢٣.

ــر،   ــە ؟، هەولێ ــووس، چاپخان ــی پێن ــۆش، هاوڕێ ــتەم خام 18. ڕۆس
.٢٠٢1

کمــال  د.  منــداڵان،  هۆنــراوەی  هەنــاری،  ئەحمــەد  زەکــی   .19
مەعــروف، چاپــی وەزاڕەتــی ڕۆشــنبیری و لاوان، هەولێــر،٢٠٠٠.

٢٠. ژینگــەی کوردســتان، هاوبــەش،  شــیعر بــۆ منــداڵان، چاپخانــەی 
شــەهاب، هەولێــر، ٢٠٢٠.

٢1. ســمير عيدالوهــاب احمــد، ادب الاطفــال،  دار المســيرة للنشــر و 
التوزيــع، عمــان، ٢٠٠9.

٢٢. ســيد قطــب: مهمــة الشــاعر فــي الحيــاة وشــعر الجيــل الحاضــر، 
دار الشــروق، القاهــرة، مصــر.

٢٣. ع.ع. شەونم، دیوانی جریووەکان،  1988، چاپخانە.؟  
ــەلاح،  ــەی ف ــەی کاک ــزی مــەلای رەش، پشــیلۆکە، چاپخان ٢4. عەزی

.1979
٢5. عەزیزی مەلای ڕەش، گۆڤاری هەنگ، ژمارە ٣7، ئاداری 1999.

٢6. عەلــی حەمەڕەشــید بەرزنجــی، کۆڤیــن و هاوڕێیاکانــی،  چاپــی 
دووەم، چاپخانــە ؟

ــە ؟،  ــرەکان، چاپخان ــی کۆت ٢7. فەرهــاد ئەحمــەد بەرزنجــی، خەیاڵ

.٢٠٢1
چاپخانــە؟،  چۆلەکــە،  ژینــی  بەرزنجــی،  ئەحمــەد  فەرهــاد   .٢8

.٢٠٠4 ســلێمانی، 
٢9. کەمــال ئەســعەد چەرمــەگا، گوڵاڵــەی پــاش مــەرگ، چاپخانــەی 

حاجــی هاشــم، هەولێــر، ٢٠٠5.
ــاگا، ســنە،  ــە گــوڵ و ڕەیحــان، ب ــە ســتاوەند، باغچــەی ب ٣٠. گوڵاڵ

ــنە،  1٣9٠ ف.   ــەمیم س ش
٣1. لەتیف هەڵمەت، چۆلەکەی سەردارەکە.

ــەی کاردۆ،  ــداڵان. چ. ٣، چاپخان ــی من ــەت، دیوان ــف هەڵم ٣٢. لەتی
ســلێمانی، ٢٠1٣.

باوکــراوەی  گوڵــەکان،  مســتەفا خۆشــناو، خونچــە  لەیــلا   .٣٣
.٢٠٠9 هەولێــر،  ڕۆشــنبیری،  چاپخانــەی  ڕۆشــنبیری،  وەزاڕەتــی 
ــد الاطفــال تطــوره و طــرق  ــم، التفكيــر عن ٣4. محمــود محمــد غان

ــان، 1995. ــر، عم ــە، دار الفك تعليم
٣5. محەمەد داریاس، خونچەی بەهاران،  چاپخانە ؟، ٢٠٠6.

٣6. مەدحــەت بێخــەو، دیاری بــۆ منداڵانی کوردســتان، باوکراوەی 
ئاســۆی پەروەردەیی، هەولێر، ٢٠٠4. 

٣7. نەجیبــەی ڕەحمانــی، پەلکــە، باوکردنــەوەی کتێبــی نیشــتمان، 
ســنە، 1٣89 ف.

ــەڵات،  ــەی ڕۆژه ــوولان، چاپخان ــۆی پەپ ــلێوە، تابل ــن س ٣8. هاوژی
هەولیــر، ٢٠19.

٣9. هەژار، هەنبانە بۆرینە، تاران.
4٠. ئــازاد عەبدولعەزیــز مــزووری، ســترانێن ڤارینــێ، باوەکــراوەی 

وەزاڕەتــی ڕۆشــنبیری، چاپخانــەی ڕۆشــنبیری، هەولێــر، ٢٠٠9. 

.٢٠٠٣ هەولێــر، 

4٢. ئیبراهیــم ئەحمــەد شــوان، پێشــەکی  خەرمانلۆغــە، شــیعر بــۆ 
ــداڵان، 1985. من

هەولێــر، ٢٠1٢.

.٢٠1٣
45. ئەســعەد لــوڕزادە، بەرگــی کــوردی، چاپخانەی کاردۆ، ســلێمانی، 

.٢٠11
منــداڵان،  ئەدەبــی  بــۆ  هەڵمــەت  لەتیــف  دیــداری  یەکــەم   .46
.٢٠٢٣/6/17 ســلێمانی،  باجــەلان،   عەبدولکەریــم  مەحمــوود 

47. ئەمیــن ســەپان، شــار و لادێ تێکــەڵ بــوون، چاپخانــەی کەکــۆن، 
.٢٠14

ــی  ــراوەی وەزاڕەت ــداڵان، باوک ــی من ــەد، خەیاڵ ــن محەم 48. ئەمی
ــر، ٢٠1٢. ــداڵان، هەولێ ــی من ــرە کتێب ــنبیری، زنجی ڕۆش

ــەی پەیــڤ، ســلێمانی،  ــاران، چاپخان ــی ب 49. ئەمیــن محەمــەد، ماڵ
.٢٠1٠

بەرهەمە چاپکراوەکانی نووسەر

(كۆتـرێك لە  ئـاگر(، شیعر، ٢٠11، چاپخانە ی شە هاب، هە ولێر.  •
(ده نگ لە  شـــیعری كە ریم ده شـــتیدا(، لێكۆڵینــە وه،  ٢٠1٢، ده زگای   •

ــر. ــوردی،   هە ولێ ــای ك ئە كادیمی
كاكــە ،  حە ســە ن  ــــ  تـە مـــە نم(  كاروانــی  (هە ورازه كانــی   •
هە ولێــر.  ، شــە هاب  چاپخانــە ی   ،٢٠1٣ داڕشــتنە وه ،  بیــره وه ری، 
ده زگای   ،٢٠1٣ لێكۆڵینــە وه ،  ئە ده بــی(،  لێكۆڵینــە وه ی  (دوو   •

هە ولێــر. كــوردی،  ئە كادیمیــای 
(ڕه هە نده كانــی خـــە ون لــە  شـــیعری كوردیــدا(، لێكۆڵینــە وه،    •

هە ولێــر. كــوردی،  ئە كادیمیــای  ده زگای   ،٢٠14
 ،٢٠14 شــاعیر،  نــۆ  هاوبە شــی  بە رهە مــی  شـــیعر(،  (ســـە دای     • 

هە ولێــر. ئە ربیــل،  چاپــی  خانــە ی 
چاپخانــە ی   ،٢٠14 شــیعر،  كـــازیووه (،  َـــواره   ئی (ماچـــە كانی   •

هە ولێــر. شــە هاب، 
 ،٢٠15 كلتــوور،   ،)٢٠15  -  19٠٠ كۆیــە   پیشـــە وه ره كانی  (ژنـــە    • 

هە ولێــر. شــە هاب،  چاپخانــە ی 
1 کتێبــدا(، ڕەخنــە، ٢٠15،  لــە  بــۆ ٢ کتێــب  (خوێندنەوەیــەک   •

هەولێــر. هاشــم،  حاجــی  چاپخانــەی 
(پۆشاکی کۆییان(، کەلتوور ٢٠17، چاپخانەی تاران.  •

(کــەو لــە کوردەواریــدا(، کلتــوور و باڵندەناســی، ٢٠17، چاپخانەی   •
تــاران.

ــە جیهانبینــی شــیعری شــێرکۆ بێکەســدا(، هاوبــەش  (جگــەرە ل  •
لەگــەڵ دکتــۆر هاوژیــن ســلێوە، ٢٠17. ئەکادیمیــای کــوردی.

(دایــك لــە جیهانبینــی شــیعری لەتیــف هەڵمەتــدا(، هاوبــەش   •

.٢٠٢٠ ، لەگــەڵ دکتــۆر هاوژیــن ســلێوە 
(ئاگردانێــك بــە قــەد نیشــتیمان(، بیرەوەریــی، هاوبــەش لەگــەڵ   •

ــاران، ٢٠٢٠.  ــلێوە ، ت ــن س ــۆر هاوژی دکت
ــۆ پــۆل(، پەروەردەیــی،  ــە و ب ــە پۆل (ئەزموونــی پەروەردەیــی ل  •

.٢٠٢٠ پەروەردەیــی،  ژیــاری  دەزگای 
ــەی چــوار چــرا،  ــی، چاپخان ــەی ئەدەب ــاری شــەوڕۆ(، ڕەخن (گوت  •

.٢٠٢1
(بولبولــی نــاو قەفەزیــش دەخوێنــی(، شــیعر، چاپخانــەی چــوار   •

ــرا، ٢٠٢1. چ
ــەرداری(،هاوبەش  ــاب س ــەرداری ب ــاڵەکەی س ــەی شەمش (زایەڵ  •
لەگــەڵ دکتــۆر هاوژیــن ســلێوە، دکتــۆر هێمــن شــەمس ، ســەنتەری 

لاس، کۆیــە، ٢٠٢1.
(ڕێوڕەســمی جــەژن لــە وراتــی کۆیــە 19٠٠ – ٢٠٠( چاپــی دووەم،   •

چاپخانــەی چوارچــرا، ســلێمانی، ٢٠٢٣.
(ڕەنگڕێژیی ژینگە لە شیعری منداڵانی کوردیدا(، ٢٠٢٣.  •

ئەم بەرهەمانەشی ئامادەن بۆ چاپکردن:  •
- سەحەرە و ئەستێرەکم لێ هەڵنەهات، شیعر.

- بەرگی کەلەپووری، ئینسایکلۆپیدیای کۆیە، 5٠٠ لاپەڕە.
- دیوانــی بەیــاد، لێکۆڵینــەوە و ڕەخنــە، هاوبــەش، دکتــۆر 

هاوژیــن صلیــوە.

سوپاس و پێزانین بۆ ئەم بەڕێزانە:

- سامان صەمەد-سامانه  ڕه ش، بۆ خەرجی چاپی کتێبەکە.
- هەمزە عەباس فەقێ، بۆ هەڵەبڕی.

- نەوزاد محەمەد کۆیی، بۆ خەتی بەرگ.
- عادل زرار، بۆ دیزاینی سەربەرگ.

- توانا ئەحمەد، بۆ دیزاینی ناوه ڕۆكى کتێبەکە.

